
ᐱᒻᒪᕆᐅᓛᖑᔪᑦ  

ᖃᐅᔨᓴᓚᐅᖅᑕᕗᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒐᕙᒪᒃᑯᓐᓄᑦ ᐱᒋᔭᐅᕗᖅ ᐱᖁᔭᑎᒍᑦ 
ᓴᖅᑭᑎᑕᐅᓚᐅᖅᖢᓂ 1999-ᒥ ᓴᓇᓂᐊᕐᒪᑦ, ᐋᖅᑭᒃᓯᓂᐊᕐᒪᑦ ᐊᒻᒪ 
ᐊᐅᓚᑦᑎᓂᐊᕐᒪᑦ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᕐᓂᒃ ᐃᓚᒌᒃᑐᑦ ᐃᓄᑑᔪᓪᓗ 
ᓄᓇᕗᒻᒥ ᓇᓕᒧᒌᒃᑎᑕᐅᓗᑎᒃ ᐱᔪᓐᓇᓛᕐᒪᑕ ᐊᔾᔨᒌᙱᑦᑑᑎᓂᒃ 
ᐊᑭᑐᓗᐊᙱᑦᑐᓂᒃ ᐃᒡᓗᓂᒃ. ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓄᑦ 
ᐃᒡᓗᖃᖅᑎᑦᑎᓂᕐᒧᑦ ᐱᓕᕆᐊᒃᓴᖓ ᐊᕐᕌᒍᑕᒫᑦ ᐊᑭᓖᕙᒃᐳᑦ $120 ᒥᓕᐊᓐ 
ᐅᖓᑖᓂ, ᐅᕝᕙᓘᓐᓃᑦ 67 ᐳᓴᑦ-ᓂᒃ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᓂᕐᒧᑦ 
ᑮᓇᐅᔭᒥᖕᓂᑦ ᐊᑐᖅᑐᒃᓴᓂᑦ, ᐊᒻᒪ 4000-ᓂᒃ ᐃᒡᓗᖁᑎᖃᖅᖢᑎᒃ. 
ᐊᖏᖃᑎᒌᖕᓂᒃᑯᑦ ᐃᒡᓗᓕᕆᔨᕐᔪᐊᒃᑯᓐᓄᑦ, 25-ᖑᔪᑦ ᓄᓇᓕᖕᓂᑦ 
ᐱᓕᕆᖃᑎᒋᔭᐅᔪᑦ ᑲᒪᒋᔭᖃᖅᖢᑎᒃ ᐃᒡᓗᑖᖅᑎᑦᑎᓂᕐᒥᒃ, ᐊᑐᖅᑐᐊᕐᓂᕐᒧᑦ 
ᓇᓗᓇᐃᔭᐃᓂᖅ ᑲᑎᖅᓱᐃᓂᕐᓗ, ᐊᒻᒪ ᑲᔪᓯᑦᑎᐊᖏᓐᓇᕈᑎᓂᒃ ᐊᒻᒪ 
ᐋᖅᑭᒃᑕᐅᔭᕆᐊᓕᖕᓂᒃ.  

2006-ᒥ, ᒐᕙᒪᑐᖃᒃᑯᑦ ᑐᓂᓯᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ $200 ᒥᓕᐊᓐ-
ᓂᒃ ᐅᓄᖅᓯᕚᓪᓕᕆᐊᖅᑎᑕᐅᓂᐊᕐᒪᑕ ᐊᑐᐃᓐᓇᐅᔪᑦ ᐊᑭᑐᓗᐊᙱᑦᑐᓪᓗ 
ᐃᒡᓗᐃᑦ ᓄᓇᕗᒻᒥ. ᑖᓐᓇ ᐱᒻᒪᕆᐅᔪᖅ ᑮᓇᐅᔭᓕᐅᕋᓱᐊᕐᓂᕐᒧᑦ, 
ᐊᑎᖃᖅᑎᑕᐅᔪᖅ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ, 
ᐊᑐᖅᑕᐅᓛᖅᑐᖅ ᓴᓇᔭᐅᓂᖏᓐᓄᑦ 725 ᓄᑖᑦ ᑭᒃᑯᑐᐃᓐᓇᕐᓄᑦ 
ᐃᒡᓗᒃᓴᕆᓚᐅᓛᖅᑐᓄᑦ ᓄᓇᕗᒻᒥ 25-ᖑᔪᓂ ᓄᓇᓕᖕᓂ. 

ᖃᐅᔨᓴᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᑦᑎᐊᖅᐸᖕᒪᖔᑕ 
ᑭᒃᑯᑐᐃᓐᓇᕐᓄᑦ ᐃᒡᓗᖃᖅᑎᑦᑎᓂᕐᒧᑦ ᐱᓕᕆᐊᒃᓴᕐᒥᒃ ᐊᒻᒪ ᓄᓇᓕᖕᓂ 
ᐱᓕᕆᖃᑎᒋᕙᒃᑕᖏᑦ ᒪᓕᒃᑲᓗᐊᕐᒪᖔᑕ ᐊᑐᐊᒐᕐᒥᓂᒃ ᐊᒻᒪ ᐋᖅᑭᒃᑕᐅᓯᒪᔪᓂᒃ 
ᐊᖏᕈᑎᒥᖕᓂ. ᖃᐅᔨᓴᓚᐅᖅᐸᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐃᑦᑐᐃᖃᑦᑕᕐᓂᖏᓐᓂᒃ 
ᑭᒃᑯᑐᐃᓐᓇᕐᓄᑦ ᐃᒡᓗᒃᓴᖏᓐᓂᒃ ᓄᓇᕗᒻᒥ ᓇᓗᓇᐃᖅᓯᓂᐊᕋᑦᑕ 
ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᓯᒪᓪᓗᑎᒃ ᐊᐃᑦᑐᐃᖃᑦᑕᓚᐊᕐᒪᖔᑕ ᐃᒡᓗᓂᒃ 
ᒪᓕᒃᖢᑎᒃ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᖓ ᐊᒻᒪ ᐅᑭᐅᖅᑕᖅᑐᕐᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᓂᕐᒧᑦ 
ᐊᖏᕈᑎ. ᖃᐅᔨᓴᓚᐅᕐᒥᔪᒍᑦ ᐃᒡᓗᓕᕆᔨᕐᔪᐊᒃᑯᑦ ᓈᒻᒪᒃᑐᓂᒃ ᒐᕙᒪᓕᕆᓂᕐᒥ 

ᐊᑐᖃᑦᑕᕋᓗᐊᕐᒪᖔᑕ ᖁᕝᕙᓯᒋᐊᖅᑎᑦᑎᓂᐊᕐᒪᑕ ᐊᐅᓚᑦᑎᑦᑎᐊᕐᓂᕐᒥᒃ ᐊᒻᒪ 
ᐅᓂᒃᑳᑦᑎᐊᖃᑦᑕᕐᒪᖔᑕ ᓴᖅᑭᑦᑐᓂᒃ.  

ᖃᓄᐃᒻᒪᑦ ᐱᒻᒪᕆᐅᖕᒪᖔᑦ  

ᓄᓇᕗᒻᒥ ᐊᔾᔨᐅᙱᑦᑐᓂᒃ ᐊᔪᐃᓐᓇᕆᔭᖃᕐᒪᑕ ᐃᒡᓗᓕᕆᓂᕐᒥ, 
ᐅᑭᐅᖅᑕᖅᑐᒦᖦᖢᑎᒃ, ᓄᓇᖓᑕ ᐊᖏᑎᒋᓂᖓ ᓇᓕᒧᖃᕋᔭᖅᖢᓂ ᑲᓇᑕ 
ᑕᓪᓕᒪᓄᑦ ᐊᕕᒃᑐᖅᑕᐅᓐᓂᖅᐸᑦ ᐊᑕᐅᓯᐅᓇᔭᖅᑐᒥ, ᐃᓄᑐᐃᓐᓇᖏᑦ 
ᓄᓇᖃᖅᑐᑦ ᖃᓂᒋᔮᓃᖦᖢᑎᒃ 29,000 25-ᓂᒃ ᓄᓇᓕᖕᓂ ᐅᖓᓯᒌᖃᑦᑕᐅᑎᔪᓂ 
ᐅᐸᒃᑕᐅᔪᓐᓇᖅᖢᑎᒡᓗ ᑎᖕᒥᓲᒃᑯᑦᑕᐃᓐᓇᖅ ᐅᒥᐊᒃᑯᑦᑕᐅᓐᓇᕐᓘᓐᓃᑦ. 
ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᕙᒃᑐᑦ, ᐊᐅᓚᑕᐅᕙᒃᖢᑎᒃ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᐅᓄᕐᓂᖃᖅᑐᑦ ᐅᖓᑖᓂᑦ 50 ᐳᓴᑦ ᐃᒡᓗᓕᒫᓂ ᓄᓇᕗᒻᒥ. 

ᑲᔪᓯᑦᑎᐊᕈᓐᓇᖅᑎᑦᑎᓂᖅ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᕙᒃᑐᓂᒃ ᐊᒻᒪ 
ᓴᓇᔭᐅᓂᖏᑦ ᓄᑖᑦ ᐃᒡᓗᐃᑦ ᐃᒡᓗᓕᕆᔨᕐᔪᐊᒃᑯᑦ ᐊᑖᒍᑦ ᐱᒻᒪᕆᐅᖕᒪᑦ, 
ᐱᔾᔪᑕᐅᓪᓗᑎᒃ ᐸᖕᒥᐅᓗᐊᕐᓂᕐᓗ ᓄᓇᕗᒻᒥᓗ ᐃᓄᐃᑦ ᐊᕐᕌᒍᑕᒫᑦ 10 ᐳᓴᓐᓂᒃ 
ᐅᓄᖅᓯᕙᓪᓕᐊᖃᑦᑕᕐᓂᖏᑦ. ᒪᓕᒃᖢᒍ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ 2006-ᒥ 
ᓈᓴᐃᓚᐅᖅᑕᖏᑦ, ᐊᖏᕐᕋᕆᔭᐅᔪᑦ ᐃᓄᖏᑦᑕ ᖃᔅᓯᐅᓂᖏᑦ ᐅᖓᑖᓂᑦᑐᑦ 
ᐃᒡᓗᕈᓰᑦ ᐅᓄᖅᑎᒋᓂᖏᓐᓄᑦ (ᐸᖕᓂᐅᓂᕐᒥ ᓴᖅᑭᔮᕐᔪᐊᕈᑕᐅᔪᖅ) 18 ᐳᓴᙳᔪᖅ 
ᐊᖏᕐᕋᓕᒫᓂ ᓄᓇᕗᒻᒥ, ᑲᓇᑕᒥᓗ ᐊᑯᓪᓕᖅᐹᖅᓯᐅᕐᓂᕐᒥ ᓈᓴᐅᑎᒋᔭᐅᔪᖅ 
1.5 ᐳᓴᙳᓪᓗᓂ. ᓈᒻᒪᙱᓗᐊᖅᑐᑦ ᐸᖕᒥᐅᓗᐊᖅᑐᓪᓗ ᐃᒡᓗᐃᑦ 
ᐃᑲᔪᖅᓱᕈᓐᓇᕐᒪᑕ ᐃᓅᖃᑎᒌᖕᓂᕐᒥ ᐊᑲᐅᙱᓕᐅᕈᑕᐅᔪᓂ, ᓲᕐᓗ ᐊᖏᕐᕋᒥ 
ᐋᓐᓂᖅᓯᕆᓂᖅ, ᐊᒻᒪ ᐃᓗᓯᕐᒧᑦ ᐊᑲᐅᙱᓕᐅᕈᑕᐅᔪᑦ ᓲᕐᓗ ᐊᓂᖅᓵᖃᑦᑕᕐᓂᕐᒥ 
ᐋᓐᓂᐊᕐᓂᐅᔪᑦ. ᐊᑐᐃᓐᓇᐅᑎᑦᑎᓂᖅ ᐊᒥᓲᓂᖅᓴᓂᒃ ᐃᒡᓗᓂᒃ ᐊᒻᒪ 
ᐃᒡᓗᒋᔭᐅᕌᓂᒃᑐᓂᒃ ᐱᐅᓯᕚᓪᓕᖅᑎᑦᑎᓂᖅ ᐱᑕᖃᕆᐊᖃᕐᒪᑎᒃ 
ᑐᕌᖅᑎᑕᐅᓕᕐᓂᖓᓄᑦ ᐃᓅᖃᑎᒌᖕᓂᕐᒥ ᐊᑲᐅᙱᓕᐅᕈᑕᐅᔪᑦ ᓄᑕᖅᑲᓄᑦ 
ᐃᓚᒌᒃᑐᓄᓪᓗ. 

ᓇᓂᓚᐅᖅᑕᕗᑦ  

• ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᑦᑎᐊᖃᑦᑕᙱᓗᐊᖅᑐᑦ ᓄᓇᓕᖕᓂ 
ᐱᓕᕆᖃᑎᒋᕙᒃᑕᖏᑦ ᒪᓕᖃᑦᑕᕐᒪᖔᑕ ᐊᑐᐊᒐᖏᓐᓂᒃ 
ᐊᑐᕆᐊᖃᖅᑕᖏᓐᓂᒡᓗ ᑲᒪᓂᖏᓐᓂ ᑭᒃᑯᑐᐃᓐᓇᐃᑦ ᐃᒡᓗᒋᔭᐅᔪᓄᑦ 
ᐱᓕᕆᐊᒃᓴᕐᒥᒃ. ᓇᐅᑦᑎᖅᓱᑦᑎᐊᖃᑦᑕᙱᓗᐊᖅᖢᓂᓗ ᑭᒃᑯᑐᐃᓐᓇᕐᓄᑦ 
ᐃᒡᓗᒋᔭᐅᔪᑦ ᑲᔪᓯᑦᑎᐊᖏᓐᓇᕈᑎᓂᒃ ᐊᒻᒪ ᑕᒪᐃᑎᒍᑦ 
ᖃᓄᐃᓕᖓᓂᖓᓂᑦ ᐃᒡᓗᓕᕆᓂᕐᒧᑦ ᐱᓕᕆᐊᖏᑦᑕ 
ᐃᓘᓐᓇᓕᒫᖓᓂᒃ. ᓇᖕᒥᓂᖅ ᕿᒥᕐᕈᐊᓚᐅᖅᑕᑦᑎᓐᓂ ᓄᓇᓖᑦ 
ᐱᓕᕆᖃᑎᒋᔭᐅᕙᒃᑐᑦ ᑎᑎᖅᑲᕐᕕᖁᑎᖏᓐᓂ ᖃᐅᔨᓐᓇᓚᐅᖅᐳᖅ 
ᒪᓖᓐᓇᖃᑦᑕᙱᑦᑐᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᓐᓂᒃ ᐃᒡᓗᑖᕋᓱᒃᑐᑦ 
ᓇᓗᓇᐃᖅᑕᐅᔭᕌᖓᑕ, ᐃᒡᓗᑖᖅᑎᑦᑎᔭᕌᖓᑕ, ᐊᒻᒪ ᐃᒡᓗᐃᑦ 
ᖃᓄᐃᓕᖓᓂᖏᑦ ᓇᓗᓇᐃᖅᑕᐅᓂᖏᑦ. ᐊᒻᒪᒃᑲᓐᓂᖅ, ᐃᒡᓗᓕᕆᔨᒃᑯᑦ 
ᑎᑭᐅᑎᙱᑦᑐᑦ ᑎᑭᐅᑎᔭᕆᐊᖃᖅᑕᒥᓂᒃ ᓇᓗᓇᐃᖅᓯᖃᑦᑕᕐᓂᕐᒥᒃ 

ᓄᓇᓕᖕᓂ ᐱᓕᕆᖃᑎᒋᕙᑦᑕᒥᓂᒃ, ᑖᓐᓇ ᐱᒻᒪᕆᐅᔪᖅ 
ᖃᓄᐃᓕᐅᖃᑦᑕᕐᓂᖅ ᐱᑕᖃᕆᐊᖃᕋᓗᐊᖅᑎᓪᓗᒍ ᐊᑖᒍᑦ 
ᐊᖏᖃᑎᒌᒍᑕᐅᔫᑉ ᑕᐅᒃᑯᓄᖓ.  

• ᐃᒡᓗᓕᕆᔨᕐᔪᐊᒃᑯᑦ ᓈᒻᒪᒃᑐᒃᑯᑦ ᖃᐅᔨᒋᐊᕐᕕᒋᔭᖃᓚᐅᑦᑐᑦ 
ᓇᓗᓇᐃᖅᓯᑦᑎᐊᓚᐅᖅᖢᑎᒡᓗ ᐃᒡᓗᓕᕆᓂᕐᒥ ᐱᔭᐅᔭᕆᐊᓕᖕᓂ ᐊᑖᒍᑦ 
ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᖓ. 2006-ᒥ, ᐊᑕᐅᓯᖅ ᓴᓇᔭᖓ 
ᐃᓕᓴᕆᔭᐅᔾᔪᑎᑖᓚᐅᖅᐳᖅ ᑲᓇᑕᒥ ᐃᒡᓗᓕᕆᔨᕐᔪᐊ ᒃᑯᓐᓂᑦ 
ᐊᑐᕐᓂᖃᑦᑎᐊᓛᖑᓂᕐᒧᑦ ᐊᑭᑐᓗᐊᙱᑦᑐᓂᒃ ᐃᒡᓗᓕᕆᓂᕐᒥ. ᑭᓯᐊᓂ, 
ᐊᐃᑦᑐᐃᓂᕐᒧᑦ ᐊᑐᖅᑕᐅᔪᖅ ᐸᕐᓇᐃᓂᖃᓚᐅᙱᒻᒪᑦ ᐊᑦᑕᓇᖅᑕᓂᒃ 
ᖃᐅᔨᒪᕙᒌᖅᑕᐅᔪᓂᒃ, ᓲᕐᓗ ᑳᓐᑐᓛᖃᖅᑐᑦ ᐱᔪᒪᑦᑎᐊᙱᓐᓂᖏᓐᓂᒃ 
ᐊᒻᒪ ᐅᐸᑦᑎᐊᖃᑦᑕᙱᓐᓂᖏᑦ ᓴᓇᔩᑦ ᓴᓇᔭᐅᕙᓪᓕᐊᔪᓄᑦ. 
ᑕᐃᒪᐃᓐᓂᖓᓄᑦ, ᓯᕗᓪᓕᕐᒥ ᐊᕐᕌᒍᒥ ᐃᒡᓗᓕᐅᖃᑦᑕᕐᓂᖅ 
ᑭᖑᕙᓚᐅᖅᐳᖅ, ᐊᒻᒪ ᑎᑭᐅᑎᓇᓱᒃᑐᖏᑦ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ 
ᐃᓕᓐᓂᐊᕐᓂᕐᒥ ᐱᓕᒻᒪᒃᓴᕐᓂᕐᒥᓗ ᐊᒻᒪ ᐊᑐᖅᑕᐅᔪᑦ 
ᑎᑭᐅᑎᔭᐅᓇᓱᖕᓂᖓᓂ ᓴᓇᔭᐅᓂᖏᑦ ᓄᑖᑦ ᐃᒡᓗᑦ 725-ᖑᓗᑎᒃ 
ᐊᕐᕌᒍᖓ 2010-ᙳᓚᐅᖅᑎᓐᓇᒍ ᑎᑭᑕᐅᙱᑐᐃᓐᓇᕆᐊᓕᒃ.  

• ᓇᖕᒥᓂᖅ ᐱᓕᕆᐊᒃᓴᒥᓂᒃ ᐊᐅᓚᑦᑎᓂᖅ ᐊᔪᕆᔭᐅᕐᔪᐊᖅᑐᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ, ᐃᖅᑲᓇᐃᔮᒃᓴᑦ 23-ᖑᔪᑦ 89-ᓂᑦ 
ᐃᓂᒋᔭᐅᙱᖦᖢᑎᒃ ᓄᙳᐊᓂ 2007. ᐃᒡᓗᓕᕆᔨᕐᔪᐊᒃᑯᑦ 
ᐃᓚᓕᐅᑕᐅᕐᔪᐊᖅᐳᖅ ᓴᓈᕆᔭᕆᐊᖃᖅᑕᖏᓐᓄᑦ ᐃᖅᑲᓇᐃᔭᖅᑎᓄᑦ 
ᖃᓄᐃᓕᐅᒐᒃᓴᖃᓗᐊᕌᓂᒃᑐᓄᑦ. ᐃᒡᓗᓕᕆᔨᕐᔪᐊᒃᑯᑦ ᐅᖓᓯᒃᑐᒧᑦ 
ᐱᓕᕆᔾᔪᑎᒃᓴᓂᒃ ᐸᕐᓇᐃᔭᕆᐊᖃᖅᑐᑦ ᓇᓗᓇᐃᖅᓯᒃᑎᐊᖅᑐᓂᒃ ᖃᓄᖅ 
ᑲᔪᓯᑎᑦᑎᓂᐊᕐᒪᖔᑦ ᑲᒪᒋᔭᕆᐊᖃᖅᑕᒥᓂᒃ ᐃᖅᑲᓇᐃᔭᖅᑎᑦ 
ᑮᓇᐅᔭᐃᓪᓗ ᐊᑐᐃᓐᓇᐅᔪᓄᑦ. 

ᐃᒡᓗᓕᕆᔨᕐᔪᐊᒃᑯᑦ ᑭᐅᓚᐅᖅᐳᑦ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᐳᑦ 
ᐅᓂᒃᑳᓕᐊᕐᒥᒃ ᐊᒻᒪ ᐊᑐᓕᖁᔭᖏᓐᓂᒃ. ᑭᐅᔾᔪᑎᒥᓂᒃ ᐊᑐᓂ ᐊᑐᓕᖁᔭᐅᔪᓄᑦ 
ᐅᓂᒃᑳᓕᐊᕐᒥ, ᐃᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓯᒪᕗᑦ 
ᖃᓄᐃᓕᐅᕐᓂᕆᓚᐅᖅᑕᒥᓂᒃ, ᖃᓄᐃᓕᐅᕐᓂᕆᓛᖅᑕᒥᓂᒃ, ᐅᕝᕙᓘᓐᓃᑦ 
ᐃᓱᒪᒃᓴᖅᓯᐅᕈᑎᒋᓛᖅᑕᒥᓂᒃ. 

ᐱᒋᐊᕈᑎᖓ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ ᒐᕙᒪᖁᑦ ᑎᒥᖁᑎᖓ 
ᐱᖁᔭᑎᒍᑦ ᓴᖅᑭᑎᑕᐅᓯᒪᔪᖅ (ᒐᕙᒪ), ᓴᓇᔭᐅᓚᐅᖅᑐᖅ 1999-ᒥ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐱᖁᖓᑕ ᐊᑖᒍᑦ. ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᖅᐸᒃᐳᖅ 
ᒪᓕᒐᓕᐅᖅᑎᒃᑯᓐᓄᑦ ᒪᓂᔅᓴᑎᒍᑦ ᑲᒪᒋᔭᖃᖅᑐᒧᑦ. ᐱᓕᕆᐊᒃᓴᕆᔭᖏᑦ 
ᓴᓇᓂᕐᒥᒃ, ᐋᖅᑭᒃᓱᐃᓂᕐᒥᒃ, ᐊᒻᒪ ᐊᐅᓚᑦᑎᓂᕐᒥᒃ ᐃᒡᓗᓕᕆᓂᕐᒧᑦ 
ᐱᓕᕆᐊᒃᓴᕐᓂᒃ ᐃᓚᒌᒃᑐᑦ ᐃᓄᑑᔪᓪᓗ ᓄᓇᕗᒻᒥ ᓇᓕᒧᒌᒃᑎᑕᐅᓗᑎᒃ 
ᐱᔪᓐᓇᓛᕐᒪᑕ ᐊᔾᔨᒌᙱᑦᑑᑎᓂᒃ ᐊᑭᑐᓗᐊᙱᑦᑐᓂᒃ ᐃᒡᓗᓂᒃ 

ᐃᒡᓗᓕᕆᔨᕐᔪᐊᒃᑯᑦ 89-ᓂᒃ ᐃᖅᑲᐃᓇᐃᔭᐃᓐᓇᖃᑦᑕᕐᓂᕐᒧᑦ ᐃᓂᓕᒃ 
ᐊᒻᒪ ᐊᕐᕌᒍᑕᒫᑦ ᑮᓇᐅᔭᖃᓲᖑᖕᒪᑕ ᐊᐅᓚᔾᔪᑎᒃᓴᓄᑦ ᐊᕙᓗᐊᓂ 
$160 ᒥᓕᐊᓐᓂᒃ—ᐅᖓᑖᓂ $120 ᒥᓕᐊᓐ (ᐊᕙᓗᐊᓂ 75 ᐳᓴᑦ) 
ᐃᒡᓗᓕᕆᔨᒃᑯᑦ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᖃᑦᑕᖅᑐᓄᑦ 
ᐱᓕᕆᐊᒃᓴᖓᓅᖅᐸᒃᖢᓂ.  

ᐃᒡᓗᓕᕆᔨᕐᔪᐊᒃᑯᑦ ᑐᖅᑲᖅᑕᕐᕕᐊ ᐊᕐᕕᐊᓃᑦᑐᖅ, ᐊᖓᔪᖅᑳᒃᑯᕕᖓᓗ 
ᐃᖃᓗᖕᓃᖦᖢᓂ. ᐃᒡᓗᓕᕆᓂᕐᒧᑦ ᐱᓕᕆᐊᒃᓴᖏᑦ ᐊᐃᑦᑐᖅᑕᐅᕙᒃᐳᑦ 25-ᓂᒃ 
ᓄᓇᓕᖕᓂ, ᐊᖏᖃᑎᒌᒍᑕᐅᔪᑦ ᐊᑖᒍᑦ ᓄᓇᓕᖕᓃᑦᑐᑦ ᐱᓕᕆᖃᑎᔭᐅᒋᕙᒃᑐᓄᑦ: 
ᓄᓇᓕᖕᓂ ᐃᒡᓗᓕᕆᓂᕐᒧᑦ ᑎᒦᑦ, ᓄᓇᓕᖕᓂ ᐃᒡᓗᓕᕆᔨᒃᑯᑦ, ᐊᒻᒪ ᕼᐋᒻᒪᓚᐃᑦ. 
ᐊᐃᑦᑐᖅᑕᐅᓂᖏᑦ ᐱᔨᑦᑎᕈᑏᑦ 25-ᓄᑦ ᓄᓇᓕᖕᓄᑦ ᐃᑲᔪᖅᓱᖅᑕᐅᕗᖅ 
ᐱᖓᓱᓄᑦ ᐃᒡᓗᓕᕆᔨᕐᔪᐊᒃᑯᑦ ᐊᕕᒃᑐᖅᓯᒪᔪᓄᑦ ᐊᓪᓚᒡᕕᖏᓐᓄᑦ: ᑭᙵᐃᑦ 
ᕿᑭᖅᑖᓗᖕᒧᑦ, ᐊᕐᕕᐊᑦ ᑭᕙᓪᓕᕐᒧᑦ, ᐊᒻᒪ ᐃᖃᓗᒃᑑᑦᑎᐊᖅ ᕿᑎᕐᒥᐅᓄᑦ.  

ᑭᒃᑯᑐᐃᓐᓇᕐᓄᑦ ᐃᒡᓗᖃᖅᑎᑦᑎᓂᖅ ᑐᕌᕐᓂᖃᖅᐳᖅ 
ᐊᑐᐃᓐᓇᐅᑎᑦᑎᓂᕐᒥᒃ ᐊᑭᑐᓗᐊᙱᑦᑐᓂᒃ ᐃᒡᓗᓂᒃ ᐃᓄᖕᓄᑦ ᐊᓯᐊᒍᑦ 
ᐊᑭᓖᔭᕆᐊᖃᕋᔭᖅᑐᓄᑦ ᐅᖓᑖᓂ 30 ᐳᓴᑦ ᐃᒡᓗᖃᖃᑎᒌᒃᑐᑦ 
ᑮᓇᐅᔭᓕᐊᕆᔭᖏᓐᓂᒃ ᖃᓄᐃᙱᑦᑐᓄᑦ ᓈᒻᒪᒃᑐᓄᓪᓘᓐᓃᑦ ᐃᒡᓗᒧᑦ—
ᑕᐃᒃᑯᓄᖓ, ᐃᒡᓗᖃᑎᒌᒃᑐᓄᑦ “ᐱᖃᕆᐊᖃᓪᓚᑦᑖᕋᓱᒋᔭᐅᔪᓄᑦ.” 
ᐃᒡᓗᖃᑎᒌᒃᑐᑦ ᑮᓇᐅᔭᓕᐊᕆᔭᖏᑦ ᐲᖅᓯᕕᐅᓚᐅᖅᑎᓐᓇᒋᑦ ᑎᑭᐅᑎᙱᑦᑐᑦ 
ᑮᓇᐅᔭᓕᐊᕆᔭᓄᑦ ᐱᑕᖃᕆᐊᖃᖅᑐᓄᑦ ᐋᖅᑭᒃᑕᐅᓯᒪᔪᒥ 
ᐃᒡᓗᑖᖅᑎᑕᐅᓇᓱᒍᓐᓇᖅᑐᑦ.  

ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᑦ, ᐊᐅᓚᑕᐅᕙᒃᖢᑎᒃ 
ᐃᒡᓗᓕᕆᔨᕐᔪᐊᒃᑯᓐᓄᑦ, ᐅᖓᑖᓃᑉᐳᑦ 50 ᐳᓴᑦ ᐃᒡᓗᓕᒫᓂᑦ ᓄᓇᕗᒻᒥ. 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᕙᒃᐳᖅ ᐅᖓᑖᓂ 4,000 ᑭᒃᑯᑐᐃᓐᓇᕐᓄᑦ 
ᐃᒡᓗᒋᔭᐅᔪᓂᒃ, ᐊᒥᓲᓂᖅᓴᐃᑦ ᑖᒃᑯᓇᙵᑦ ᑲᒪᒋᔭᐅᓂᖏᑦ ᓅᑕᐅᓚᐅᖅᖢᑎᒃ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᑦ 1990-ᑦ ᓄᙳᐊᓂ. ᑖᒃᑯᓇᙵᑦ ᐃᒡᓗᓂᑦ 
50 ᐳᓴᑦ ᐃᑲᕐᕋᖃᑦᑐᑦ ᐊᒃᓲᓪᓘᓐᓃᑦ 25-ᓂᒃ ᐅᖓᑖᓂᓘᓐᓃᑦ.  

ᐸᖕᒥᐅᕐᓂᖅ ᐱᒻᒪᕆᐅᕗᖅ ᐊᒃᑐᐊᓪᓗᓂ ᑭᒃᑯᑐᐃᓐᓇᕐᓄᑦ 
ᐊᖏᕐᕋᕆᔭᐅᕙᒃᑐᓄᑦ ᐱᓕᕆᐊᒃᓴᖅ ᐊᐅᓚᑕᐅᓂᖓᓂᒃ. ᒪᓕᒃᖢᒍ ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ 2006-ᒥ ᓈᓴᐃᓚᐅᖅᑕᖏᑦ, ᐊᖏᕐᕋᕆᔭᐅᔪᑦ ᐃᓄᖏᑦᑕ 

ᖃᔅᓯᐅᓂᖏᑦ ᐅᖓᑖᓂᑦᑐᑦ ᐃᒡᓗᕈᓰᑦ ᐅᓄᖅᑎᒋᓂᖏᓐᓄᑦ (ᐸᖕᓂᐅᓂᕐᒥ 
ᓴᖅᑭᔮᕐᔪᐊᕈᑕᐅᔪᖅ) 18 ᐳᓴᙳᔪᖅ ᐊᖏᕐᕋᓕᒫᓂ ᓄᓇᕗᒻᒥ, ᑲᓇᑕᒥᓗ 
ᐊᑯᓪᓕᖅᐹᖅᓯᐅᕐᓂᕐᒥ ᓈᓴᐅᑎᒋᔭᐅᔪᖅ 1.5 ᐳᓴᙳᓪᓗᓂ. 13-ᓂ ᓄᓇᕘᑉ 
ᓄᓇᓕᖏᓐᓂ, ᐸ`ᖕᒥᐅᖅᑐᑦ ᐅᖓᑖᓃᑦᑐᑦ 20 ᐳᓴᑦ; ᓇᐅᔮᓂ ᑰᒑᕈᖕᒥᓗ, 
ᐸᖕᒥᐅᖅᑐᑦ ᐅᖓᑖᓃᖦᖢᑎᒃ 40 ᐳᓴᑦ. 

 

 

7. 

8. 

9. 

10. 

11. 

ᖃᐅᔨᒪᔨᒻᒪᕇᑦ ᒪᓕᒃᖢᒋᑦ, ᓈᒻᒪᙱᓗᐊᖅᑐᑦ ᐸᖕᒥᐅᓗᐊᖅᑐᓪᓗ 
ᐃᒡᓗᐃᑦ ᐃᑲᔪᖅᓱᕈᓐᓇᕐᒪᑕ ᐃᓅᖃᑎᒌᖕᓂᕐᒥ ᐊᑲᐅᙱᓕᐅᕈᑕᐅᔪᓂ, ᓲᕐᓗ 
ᐊᖏᕐᕋᒥ ᐋᓐᓂᖅᓯᕆᓂᖅ, ᐊᒻᒪ ᐃᓗᓯᕐᒧᑦ ᐊᑲᐅᙱᓕᐅᕈᑕᐅᔪᑦ ᓲᕐᓗ 
ᐊᓂᖅᓵᖃᑦᑕᕐᓂᕐᒥ ᐋᓐᓂᐊᕐᓂᐅᔪᑦ. 

2007-ᒥ, ᐅᖓᑖᓃᓚᐅᖅᑐᑦ 1,200 ᐃᓄᐃᑦ ᐅᑕᖅᑭᓪᓗᑎᒃ 
ᐃᒡᓗᑖᕋᓱᓚᐅᖅᑐᑦ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᕙᒃᑐᓂᑦ. ᒪᓕᒃᖢᒍ 
ᓄᓇᕗᒻᒥ ᐊᕐᕌᒍᓄᑦ ᖁᓕᖕᓄᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ, ᓄᓇᕗᑦ 
ᐊᑐᐃᓐᓇᐅᑎᑦᑎᔭᕆᐊᖃᖅᑐᑦ ᖄᒃᑲᓐᓂᐊᒍᑦ 273-ᓂᒃ ᐃᒡᓗᓂᒃ ᐊᕐᕌᒍᑕᒫᑦ 
ᐃᓄᐃᑦ ᐅᓄᖅᓯᕙᓪᓕᐊᖃᑦᑕᕐᓂᖏᑦ ᐊᙳᑎᑐᐃᓐᓇᕐᓂᐊᖅᖢᒍ. ᒫᓐᓇ, 
3,000-ᓂᒃ ᐃᒡᓗᑕᖃᒃᑲᓐᓂᕆᐊᓕᒃ ᓄᓇᕗᒻᒥ ᐸᖕᒥᐅᓂᐅᕙᒃᑐᑦ 
ᓇᓕᒧᖃᓕᕐᓂᐊᕐᒪᑕ ᐊᓯᖏᓐᓂ ᑲᓇᑕᒥ.  

2006-ᒥ, ᐅᑭᐅᖅᑕᖅᑐᕐᒥ ᐃᒡᓗᓕᕆᓂᕐᒧᑦ ᐊᖏᖃᑎᒌᒍᑎᒃᑯᑦ, 
ᒐᕙᒪᑐᖃᒃᑯᑦ ᑐᓂᓯᓚᐅᖅᐳᑦᓄᓇᕗᒥ $200 ᒥᓕᐊᓐᓂᒃ ᒥᓕᐊᓐ-ᓂᒃ 
ᐅᓄᖅᓯᕚᓪᓕᕆᐊᖅᑎᑕᐅᓂᐊᕐᒪᑕ ᐊᑐᐃᓐᓇᐅᔪᑦ ᐊᑭᑐᓗᐊᙱᑦᑐᓪᓗ ᐃᒡᓗᐃᑦ 
ᓄᓇᕗᒻᒥ. ᓄᓇᕗᑦ ᒐᕙᒪᖓ ᐸᕐᓇᒃᓯᒪᕗᑦ ᐊᑐᕐᓂᐊᕐᓂᖏᓐᓂᒃ ᑖᔅᓱᒥᖓ 
ᐱᒻᒪᕆᐅᔪᒥᒃ ᑮᓇᐅᔭᓕᐅᕋᓱᐊᕐᓂᕐᒥᒃ ᓴᓇᓛᕐᓂᖏᓐᓂᒃ ᐊᕙᓕᐊᓂ 725-ᓂᒃ 
ᐊᑭᑐᓗᐊᙱᑦᑐᓂᒃ ᐃᒡᓗᓂᒃ ᓄᓇᕗᒻᒥ ᑎᑭᓚᐅᖅᑎᓐᓇᒍ ᐊᕐᕌᒍᖓ 2010. 
ᑖᓐᓇ ᑮᓇᐅᔭᓕᐅᕋᓱᐊᕐᓂᖅ ᑭᒡᒐᖅᑐᐃᕗᖅ ᐊᕙᓗᐊᓂ 10 ᐳᓴᑦ 
$1.9 ᐱᓕᐊᓐᓂᑦ ᐊᕐᕌᒍᓄᑦ ᖁᓕᖕᓄᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᐅᑉ 
ᓇᓗᓇᐃᓚᐅᖅᑕᖓᑕ ᐱᑕᖃᕆᐊᖃᕐᓂᖏᓐᓂᒃ.  

ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖏᓂᖏᓐᓂ ᕿᒥᕐᕈᐊᖅᑕᐅᔪᑦ  

ᖃᐅᔨᓴᓚᐅᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐃᑦᑐᐃᓂᖏᓐᓂᒃ 
ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᖃᑦᑕᕐᓂᖏᓐᓂᒃ 
ᐱᓕᕆᐊᒃᓴᕐᒥᒃ ᓇᓗᓇᐃᖅᓯᓂᐊᕋᑦᑕ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᕐᒥᒃ 
ᐊᐅᓚᑦᑎᑦᑎᐊᖃᑦᑕᕐᒪᖔᑕ ᐊᒻᒪ ᓇᖕᒥᓂᖅ ᐊᑐᐊᒐᕐᒥᓂᒃ ᐊᑐᖅᐸᖕᒪᖔᑦ 
ᐊᖏᖃᑎᒌᒍᑎᒥᖕᓂᒡᓗ ᓄᓇᓕᖕᓄᑦ ᐱᓕᕆᖃᑎᒋᕙᒃᑕᒥᓄᑦ.  

ᖃᐅᔨᓴᓚᐅᕐᒥᔭᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐃᑦᑐᐃᖃᑦᑕᕐᓂᖏᓐᓂᒃ 
ᓄᑖᓂᒃ ᑭᒃᑯᑐᐃᓐᓇᐃᑦ ᐃᒡᓗᒃᓴᖏᓐᓂᒃ ᐃᒡᓗᓕᕆᔨᒃᑯᑦ ᐸᕐᓇᒃᓯᒪᖃᑦᑕᕐᒪᖔᑕ 
ᐊᐃᑦᑐᐃᖃᑦᑕᕐᒪᖔᑕᓗ ᑕᐃᒃᑯᓂᖓ ᐃᒡᓗᓂᒃ ᒪᓕᒃᖢᑎᒃ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᒃᓴᖓ 
ᐊᒻᒪ ᐅᑭᐅᖅᑕᖅᑐᕐᒥ ᐃᒡᓗᓕᕆᓂᕐᒧᑦ ᐸᐸᑦᑎᓂᕐᒧᑦ ᐊᖏᕈᑎ. ᐊᒻᒪᒃᑲᓐᓂᑦ, 
ᕿᒥᕐᕈᐊᓚᐅᕐᒥᔪᒍᑦ ᐃᒡᓗᓕᕆᔨᕐᔪᐊᒃᑯᑦ ᓈᒻᒪᒃᑐᓂᒃ ᒐᕙᒪᓕᕆᓂᕐᒧᑦ 

ᐊᑐᕐᓂᖃᕐᒪᖔᑕ ᖁᕝᕙᓯᒋᐊᖅᑎᑕᐅᓇᓱᖕᓂᖓᓂ ᐊᐅᓚᑦᑎᑦᑎᐊᕐᓂᖅ ᐊᒻᒪ 
ᐊᓂᒃᑳᑦᑎᐊᖃᑦᑕᕐᒪᖔᑕ ᓇᓕᒧᒌᒃᑎᑦᑎᔪᓂᒃ ᓴᖅᑭᑦᑐᓂᒃ.  

 

 

12. 

13. 

14. 

15. 

ᑮᓇᐃᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᐃᓚᐅᓂᖃᓚᐅᙱᑦᑐᖅ 
ᐃᖅᑲᓇᐃᔭᖅᑎᐅᔪᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᐱᓕᕆᐊᖓ ᐊᒻᒪ 
ᓇᖕᒥᓂᖃᕐᓂᕐᒧᑦ ᐃᒡᓗᒥᒃ ᐱᓕᕆᐊᖅ.  

ᖃᐅᔨᒋᐊᒃᑲᓐᓂᕐᕕᒃᓴᐅᔪᖅ ᑮᓇᐅᔭᓕᐊᕆᕙᒃᑕᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ ᑎᑭᐅᑎᔭᐅᓇᓱᒃᑐᑦ, ᖃᐅᔨᓴᖅᑕᐅᔪᑦ, ᖃᐅᔨᓴᕈᓯᖅ 
ᐊᒻᒪ ᐱᑕᖃᕆᐊᓖᑦ ᐅᕙᓃᑦᑐᑦ ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ 
ᒥᒃᓵᓄᑦ ᑖᔅᓱᒪ ᐅᓂᒃᑳᓕᐊᑉ ᐃᓱᐊᓂ. 

ᐅᔾᔨᕆᔭᐅᔪᑦ ᐊᑐᓕᖁᔭᐅᔪᓪᓗ  

ᐊᐅᓚᑎᑕᐅᓂᖓ ᐊᒻᒪ ᐊᐃᑦᑐᐃᔭᐅᓂᖓ ᑭᒃᑯᑐᐃᓐᓇᐃᑦ 
ᐃᒡᓗᖏᓐᓄᑦ ᐱᓕᕆᐊᒃᓴᖅ 

ᐊᖏᕈᑎᖏᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᕙᒃᑕᖏᓪᓗ 
ᓇᓗᓇᐃᖅᓯᑦᑎᐊᖅᑐᑦ ᐊᑐᕆᐊᖃᖅᑕᖏᓐᓂᒃ ᐊᒻᒪ ᑲᒪᒋᔭᕿᐊᖃᖅᑕᖏᓐᓂᒃ 

ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᓂᒃ 
ᐊᑐᖅᑐᐊᖅᑎᑕᐅᕙᒃᑐᓂᒃ ᐱᓕᕆᐊᒃᓴᖅ ᐊᐃᑦᑐᐃᔭᐅᕙᒃᑐᖅ 25-ᓂᒃ ᓄᓇᓕᖕᓂᒃ 
ᐱᓕᕆᖃᑎᒋᔭᐅᕙᒃᑐᓄᑦ, ᒪᓕᒃᖢᑎᒃ ᐊᖏᖃᑎᒌᒍᑎᓂᒃ ᓇᓗᓇᐃᖅᓯᔪᓂᒃ 
ᑕᒪᐃᓐᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᓕᖕᓂᓗ ᐱᓕᕆᖃᑎᒋᔭᐅᔪᓄᑦ 
ᐊᑐᕆᐊᖃᖅᑎᖏᓐᓂᒃ ᑲᒪᒋᔭᕆᐊᖃᖅᑎᖏᓐᓂᒡᓗ. ᐱᓕᕆᖃᑎᒋᔭᐅᕙᒃᐳᑦ 
ᓄᓇᓕᖕᓂ ᐃᒡᓗᓕᕆᔨᒃᑯᑦ 21-ᓂ ᓄᓇᓕᖕᓂ, ᐃᖃᓗᖕᓂ ᐃᒡᓗᓕᕆᔨᒃᑯᓐᓄᑦ, 
ᐊᒻᒪ ᐱᖓᓱᓄᑦ ᕼᐋᒪᓚᓄᑦ ᐊᐃᑦᑐᐃᕙᒃᑐᓄᑦ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᒥᒃ. 
ᐊᑐᓂ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᑲᑎᒪᔨᖃᖅᐳᑦ ᓇᓕᒧᒋᔭᐅᔪᒥᒡᓘᓐᓃᑦ. 
ᐊᐅᓚᑦᑎᔨᖃᕐᒥᔪᑦ ᐃᖅᑲᓇᐃᔭᖅᑎᖃᖅᖢᑎᒡᓗ ᑲᒪᒋᔭᖃᖅᐸᒃᑐᓂᒃ 
ᐃᒡᓗᓕᕆᓂᕐᒥ ᐱᔨᑦᑎᕐᓂᐅᔪᓂᒃ ᐊᒻᒪ ᐅᓪᓗᑕᒫᑦ ᑲᒪᒋᔭᐅᕙᒃᑐᓂᒃ 
ᐊᐃᑦᑐᐃᔭᐅᓂᖓᓂ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᓂᒃ 
ᐊᑐᖅᑐᐊᖅᑎᑕᐅᕙᒃᑐᓂᒃ ᓄᓇᓕᖕᒥᓂ.  

ᖃᐅᔨᓚᐅᖅᑐᒍᑦ ᐊᖏᖃᑎᒌᒍᑎᑦ ᓇᓗᓇᐃᖅᑕᐅᓯᒪᑦᑎᐊᓚᐅᕐᓂᖏᓐᓂᒃ 
ᐊᑐᖅᑕᐅᔭᕆᐊᖃᖅᑐᓂᒃ ᑲᒪᒋᔭᐅᔭᕆᐊᖃᖅᑐᓂᒡᓗ ᐊᑐᓂ ᐃᓚᐅᖃᑕᐅᔪᓄᑦ 
ᐊᐃᑦᑐᖅᑕᐅᕙᖕᓂᖓᓂ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᓂᒃ 
ᐊᑐᖅᑐᐊᖅᑕᐅᕙᖕᓂᖏᓐᓄᑦ ᐱᓕᕆᐊᒃᓴᖅ. ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᖅᐳᑦ 
ᓇᐅᑦᑎᖅᓱᐃᓂᕐᒥᒃ ᐊᒻᒪ ᓇᓗᓇᐃᔭᐃᓂᕐᒥᒃ ᐊᑐᖃᑦᑕᖅᑕᖏᓐᓂᒃ ᓄᓇᓕᖕᒥ 
ᐱᓕᕆᕙᒃᑕᖏᑦ ᑲᔪᓯᑦᑎᐊᖅᑐᒥᒃ ᐊᐃᑦᑐᐃᕙᖕᒪᖔᑕ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ 
ᐃᒡᓗᒋᔭᐅᕙᒃᑐᑦ ᐱᓕᕆᐊᒃᓴᒥᒃ ᐊᑐᕐᒪᖔᑕᓗ ᐋᖅᑭᒃᓱᖅᑕᐅᓯᒪᔪᓂᒃ ᐊᑐᐊᒐᕐᓂᒃ 
ᐊᑐᖅᑕᐅᕙᒃᑐᓂᒡᓗ.  

16. 

17. 

18. 

19. 

ᐊᖏᕈᑏᑦ ᓇᓗᓇᐃᖅᓯᑦᑎᐊᕐᒥᔪᑦ ᖃᐅᔨᒃᑲᐃᔾᔪᑎᓂᒃ 
ᖃᖑᒃᑰᕆᐊᖃᕐᓂᐅᔪᓂᒃ, ᑲᒪᒋᔭᐅᔭᕆᐊᓕᖕᓂᒃ, ᐊᒻᒪ ᐊᑑᑎᒃᓴᓂᒃ ᐃᓂᒃᑳᓕᐊᓄᑦ 
ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᓴᖅᑭᑦᑎᔭᕆᐊᖃᖅᐸᒃᑕᖏᓐᓄᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᐊᒻᒪᒃᑲᓐᓂᖅ, ᐊᖏᕈᑏᑦ ᓇᓗᓇᐃᖅᓯᑦᑎᐊᖅᑐᑦ 
ᐊᑐᐊᒐᓂᒃ ᐊᒻᒪ ᐊᑐᖅᑕᐅᔭᕆᐊᓕᖕᓂᒃ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᒪᓕᒋᐊᖃᖅᑕᖏᓐᓂᒃ.  

ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᒪᓖᓐᓇᖃᑦᑕᙱᒻᒪᑕ 
ᐃᒡᓗᑖᖅᑎᑦᑎᖃᑦᑕᕐᓂᕐᒥ ᐊᑐᖅᑕᐅᔭᕆᐊᓕᖕᓂᒃ  

ᐊᖏᕈᑏᑦ ᐊᑖᒍᑦ, ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᒪᓕᒋᐊᖃᕐᒪᑕ 
ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᓐᓂᒃ ᐊᑐᖅᐸᒃᑕᖏᓐᓂᒡᓗ ᐃᒡᓗᑖᖅᑎᑦᑎᓕᕌᖓᑕ 
ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᓂᒃ ᐊᑐᖅᑐᐊᖅᐸᒃᑕᖏᓐᓂᒃ. ᑕᒪᓐᓇ 
ᐃᓚᐅᓂᖃᖅᐳᖅ ᓈᒻᒪᒃᑐᓂᒃ ᐸᐃᑉᐹᖁᑎᖃᖅᑎᑦᑎᕙᖕᓂᕐᒥᒃ ᑎᑎᖅᑲᖃᕐᕕᖕᓂ 
ᐃᑲᔪᖅᓱᖅᑕᐅᔪᓐᓇᕐᓂᐊᕐᒪᑕ ᐃᓱᒪᓕᐅᕈᑕᐅᔪᑦ. ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᑦ 
ᐊᒻᒪ ᐊᑐᖅᐸᒃᑕᖏᑦ ᐅᖃᖅᓯᒪᖕᒪᑕ ᐃᒡᓗᑖᖅᑎᑦᑎᖃᑦᑕᕐᓃᑦ 
ᑐᙵᕕᖃᕐᓂᐊᕐᓂᖏᓐᓂᒃ ᐃᒡᓗᑖᕋᓱᒃᑑᑉ ᐱᔭᕆᐊᖃᖅᑕᖏᓐᓂᒃ ᐊᒃᑐᐊᓗᓂ 
ᐊᓯᒥᓄᑦ ᐃᒡᓗᑖᕋᓱᒃᑐᓄᑦ: ᐃᒡᓗᖃᖃᑎᒌᒃᑐᑦ ᐃᑲᔪᖅᑕᐅᔭᕆᐊᖃᓛᖑᔪᑦ 
ᐃᑲᔪᖅᑕᐅᖅᑳᓪᓗᐊᖅᑐᑦ.  

ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᐅᑯᓂᖓ ᐊᑐᕆᐊᖃᖅᑐᑦ 
ᓇᓗᓇᐃᖅᓯᔭᕌᖓᑕ ᐃᒡᓗᑖᕋᓱᒃᑐᓂᒃ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᓂᒃ 
ᐊᑐᖅᑐᐊᖅᐸᒃᑕᖏᓐᓂᒃ (ᓴᖅᑭᔮᕈᑎ 1): 

• ᐃᒡᓗᑖᕈᓐᓇᕐᓂᕐᒧᑦ ᐱᑕᖃᕆᐊᖃᖅᑐᑦ, ᑎᑭᐅᑎᔭᐅᔭᕆᐊᖃᖅᖢᑎᒃ 
ᓇᓕᐊᑐᐃᓐᓇᖅ ᐱᑕᖃᕆᐊᖃᖅᑐᑦ ᐃᓱᒪᒋᔭᐅᖅᑳᓚᐅᖅᑎᓪᓗᒋᑦ;  

• ᐃᒡᓗᑕᖃᕆᐊᓕᓪᓚᕆᖕᓅᖓᔪᑦ ᐱᔾᔪᑏᑦ, ᐃᓗᓕᖃᖅᖢᑎᒃ 
ᖃᓄᐃᓕᖓᓂᖓᓂᒃ, ᓈᒻᒪᖕᓂᖓᓂᒃ, ᐊᒻᒪ ᐊᑭᖓᓂᒃ ᐃᒡᓗᑖᕋᓱᒃᑑᑉ 
ᒫᓐᓇ ᐃᒡᓗᒋᔭᖓᓂ; ᐊᒻᒪ  

• ᐊᓯᖏᑦ ᐱᑕᖃᕆᐊᖃᖅᑐᑦ, ᐋᖅᑭᒃᑕᐅᕙᒃᖢᑎᒃ ᐊᑐᓂ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓄᑦ.  

ᓂᕆᐅᒋᓚᐅᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᖃᑦᑕᕐᓂᖏᓐᓂᒃ 
ᓄᓇᓕᖕᒥ ᐱᓕᕆᖃᑎᒋᕙᒃᑕᒥᓂᒃ ᓇᓗᓇᐃᖅᓯᔪᓐᓇᕐᓂᐊᕐᒪᑕ 
ᒪᓕᖃᑦᑕᕋᓗᐊᕐᒪᖔᑕ ᑕᒪᒃᑯᓂᖓ ᐊᑐᐊᒐᕐᓂᒃ ᐊᒻᒪ ᐊᑐᖅᑕᐅᕙᒃᑐᓂᒃ 
ᐃᒡᓗᑖᖅᑎᑦᑎᔭᕌᖓᑕ ᑭᒃᑯᑐᐃᓐᓇᕐᓂᒃ ᐃᓄᖕᓂᒃ ᐃᒡᓗᓂᒃ 
ᐊᑐᖅᑐᐊᖅᐸᒃᑕᖏᓐᓂᒃ ᐱᓇᓱᒃᑐᓄᑦ.  

ᓴᖅᑭᔮᕈᑎ 1 ᐃᒡᓗᑖᕈᓐᓇᕐᓂᕐᒧᑦ ᐱᑕᖃᕆᐊᖃᖅᑐᑦ, ᐃᒡᓗᑕᖃᕆᐊᓕᓪᓚᕆᖕᓅᖓᔪᑦ ᐱᔾᔪᑏᑦ, ᐊᒻᒪ ᓄᓇᓕᖕᓄᑦ ᑐᕌᖓᔪᑦ 
ᑎᑭᑕᐅᔭᕆᐊᓖᑦ 

ᐃᒡᓗᑖᕈᓐᓇᕐᓂᕐᒧᑦ ᐱᑕᖃᕆᐊᖃᖅᑐᑦ 

ᐃᑲᕐᕋᖏᑦ ᐃᒡᓗᑖᕋᓱᒃᑐᖅ ᐃᑲᕐᕋᖃᕆᐊᓕᒃ 19-ᓂᒃ ᐅᕝᕙᓘᓐᓃᑦ ᐅᖓᑖᓂ. 

ᓄᓇᓕᖕᒥᐅᑕᐅᓂᖅ ᐃᒡᓗᑖᕋᓱᒃᑐᖅ ᑎᑭᐅᑎᔭᕆᐊᓕᒃ ᓄᓇᓕᖕᒥᐅᑕᐅᓂᕐᒥ ᐊᑐᖅᑕᐅᔭᕆᐊᓕᖕᓄᑦ (ᑕᒪᐃᑎᒍᑦ 
3-ᓂᑦ 6-ᓄᑦ ᑕᖅᑭᕐᓂᒃ ᓄᓇᓕᖕᓃᑦᑕᕆᐊᓕᒃ). 

ᐃᒡᓗᑖᕋᓱᒃᑐᖅ ᖃᓄᐃᓕᖓᓂᕐᒥᓂ 
ᖃᓄᐃᙱᑦᑐᖅ 

ᐃᒡᓗᑖᕋᓱᒃᑐᖅ ᐊᑮᑦᑐᖃᙱᑦᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᖕᓂ 
ᐱᓕᕆᖃᑎᒋᕙᒃᑕᖏᓐᓄᑦ ᐊᒻᒪ ᓄᓇᕗᒻᒥ ᖃᐅᒻᒪᖅᑯᑎᓕᕆᔨᒃᑯᓐᓂᑦ 
ᖃᐅᒻᒪᖅᑯᑎᑖᖃᑦᑕᕈᓐᓇᕆᐊᖃᖅᖢᓂ. 

ᖃᐅᔨᒋᐊᖅᑕᐅᓂᖓ 
ᑮᓇᐅᔭᓕᐅᖅᐸᒃᑕᖏᑦ 

ᐃᒡᓗᑖᕋᓱᒃᑐᖅ ᑐᓂᓯᔭᕆᐊᓕᒃ ᑮᓇᐅᔭᓕᐅᖃᑦᑕᖅᑕᖏᓐᓄᑦ ᖃᐅᔨᒃᑲᐃᔾᔪᑎᓂᒃ 
ᐃᒡᓗᕐᒥᐅᑕᓕᒫᓄᑦ ᐅᑭᐅᖃᖅᑐᓂᑦ 15 ᑐᖔᓂ. ᐃᒡᓗᖃᖅᑐᑦ ᑮᓇᐅᔭᓕᐅᖅᐸᒃᑕᖏᑦ 
ᐃᓱᒪᖅᓲᑕᐅᕙᒃᐳᖅ ᐃᒡᓗᖃᕆᐊᓕᓪᓚᕆᖕᓅᖓᔪᓄᑦ ᑮᓇᐅᔭᓕᐅᖅᐸᒃᑕᖏᓐᓄᑦ ᐱᔾᔪᑕᐅᔪᑦ 
ᓇᐃᓴᖅᑕᐅᓕᕌᖓᑕ. 

ᐃᒡᓗᖃᕆᐊᓕᓪᓚᕆᖕᓅᖓᔪᓄᑦ 
ᑮᓇᐅᔭᓕᐅᖅᐸᒃᑕᖏᓐᓄᑦ 
ᐱᔾᔪᑕᐅᔪᑦ 

ᐱᓇᓱᒃᑑᑉ ᐃᒡᓗᖃᖃᑎᒋᔭᖏᓪᓗ ᑮᓇᐅᔭᓕᐅᖅᐸᒃᑕᖏᑦ ᐲᖅᓯᕕᐅᓚᐅᖅᑎᓐᓇᒋᑦ 
ᐊᒥᓲᙱᓐᓂᖅᓴᐅᔭᕆᐊᓖᑦ ᐋᖅᑭᒃᓱᖅᑐᐃᔪᒥ ᓄᓇᓕᖕᒧᑦ ᑮᓇᐅᔭᓕᐅᖃᑦᑕᕐᓂᕐᒥ (ᐊᑯᓐᓂᖓᓂ 
$80,000 ᐊᒻᒪ $94,500 ᐊᑐᓂ ᓄᓇᓕᖕᓂ ᑐᙵᕕᖃᖅᖢᓂ). 

ᐱᑕᖃᕆᐊᓕᓪᓚᕆᖕᓅᖓᔪᑦ ᐱᔾᔪᑎᑦ 

ᐱᔾᔪᑎᑦ ᓄᓇᓕᓕᒫᓂ ᐱᓕᕆᐊᖃᖃᑎᒌᒃᑐᓄᑦ ᐊᑐᖅᑕᐅᔭᕆᐊᓖᑦ (ᑭᔾᓕᖃᖅᑐᖅ 60 ᑎᑎᖅᑕᐅᔪᑦ). 

ᐃᓄᒋᐊᓗᐊᕐᓂᕐᒧᑦ 

(ᑭᔨᓕᖃᖅᑐᖅ 25 ᑎᑎᖅᑕᐅᔪᑦ)  

ᐃᒡᓗ ᓈᒻᒪᙱᓐᓂᖃᖅᑐᖅ (ᐸᖕᒥᐅᕐᓂᖅ) ᐊᒥᓲᙱᓗᐊᖅᐸᑕ ᐃᒡᓗᕈᓰᑦ ᐃᓚᔮᕆᑦ 
ᖃᔅᓯᐅᓂᖏᓐᓄᑦ. ᑕᓪᓕᒪᓂᒃ ᑎᑎᖅᑐᖃᓲᖑᕗᖅ ᐊᑐᓂ ᐃᓄᖕᒧᑦ ᐃᒡᓗᕈᓯᖃᙱᑦᑐᒧᑦ 
ᐃᒡᓗᑖᕋᓱᒃᑎᓪᓗᒍ ᐃᒡᓗᖃᕐᕕᒋᔭᖏᓐᓂ.  

ᓴᓇᒪᓂᕆᔭᕐᒧᑦ 

(ᑭᔨᓕᖃᖅᑐᖅ 25 ᑎᑎᖅᑕᐅᔪᑦ) 

ᑎᑎᖅᑐᖃᖅᐸᒃᑐᖅ ᐃᒡᓗᑖᕋᓱᒃᑑᑉ ᐃᒡᓗᒋᔭᖓ ᑎᑭᐅᑎᙱᑉᐸᑦ ᑲᓇᑕᒥ 
ᐋᓐᓂᐊᖃᕐᓇᙱᓐᓂᕐᒧᑦ ᐊᒻᒪ ᐊᑦᑕᕐᓇᖅᑐᖅᓯᐅᙱᓐᓂᕐᒧᑦ ᑎᑭᐅᑎᔭᐅᔭᕆᐊᓕᖏᓂᒃ.  

ᐊᑭᓕᖅᓱᐃᔪᓐᓴᕐᓂᕐᒧᑦ 

(ᑭᒡᓕᖃᖅᑐᖅ 10 ᑎᑎᖅᑕᐅᔪᑦ) 

ᐃᒡᓗᑖᕋᓱᒃᑐᑦ ᐊᑭᓖᔮᒃᑐᑦ 30 ᐳᓴᑦ ᐅᖓᑖᓂ ᑮᓇᐅᔭᓕᐅᖅᐸᒃᑕᒥᓂᑦ ᐲᖅᓯᕕᐅᓚᐅᖅᑎᓐᓇᒋᑦ 
ᐃᒡᓗᒥᓄᑦ ᐊᑲᐅᙱᓕᐅᕈᑎᖃᖅᑐᖅ ᐊᑭᓖᖃᑦᑕᕐᓂᕐᒧᑦ ᐊᒻᒪ ᑖᔅᓱᒧᖓ ᑎᑎᖅᑕᐅᓂᐊᖅᖢᑎᒃ.  

ᓄᓇᓕᖕᓄᓪᓚᕆᒃ ᑐᕌᖓᔪᑦ ᐱᔾᔪᑎᑦ 

ᐱᔾᔪᑎᑦ ᓄᓇᓕᓕᒫᓂ ᐱᓕᕆᐊᖃᖃᑎᒌᒃᑐᓄᑦ ᐊᑐᖅᑕᐅᔭᕆᐊᓖᑦ (ᑭᔾᓕᖃᖅᑐᖅ 40 ᑎᑎᖅᑕᐅᔪᑦ).  

ᑮᓇᐅᔾᔭᒃᓴᙱᓐᓂᖅᓴᖅ (ᓴᓂᐊᓂ 
ᑕᐅᑐᒃᖢᒍ 
ᐱᑕᖃᕆᐊᓕᓪᓚᕆᖕᓃᑦᑐᑦ 
ᐱᔾᔪᑎᑦ) 

ᑎᑎᖅᑐᖃᖅᐸᒃᑐᖅ ᐃᒡᓗᖃᖃᑎᒌᒃᑐᓄᑦ ᐃᒡᓗᑖᕋᓱᒃᑐᓄᑦ ᑮᓇᐅᔾᔭᒃᓴᙱᓐᓂᖅᓴᐅᖃᑦᑕᖅᑐᓄᑦ 
ᒪᓕᒃᑕᐅᓪᓗᑎᒃ ᑮᓇᐅᔭᓕᐅᖅᐸᒃᑕᖏᑦ ᐲᖅᓯᕕᐅᓚᐅᖅᑎᓐᓇᒋᑦ.  

ᐅᑕᖅᑭᑯᑖᖕᓂᕐᒧᑦ ᑎᑎᖅᑐᖃᖅᐸᒃᑐᑦ ᐊᔪᙱᑦᑐᓄᑦ ᐃᒡᓗᑖᕋᓱᒃᑐᓄᑦ ᐊᑯᓂ ᐅᑕᖅᑭᔅᓲᔭᓕᖅᑐᓄᑦ. 

ᐋᓐᓂᖅᓯᖅᑕᐅᓚᐅᖅᑐᖅ ᑎᑎᕋᖅᑕᐅᓯᒪᔪᖃᖅᐸᑦ ᓴᙱᓂᖃᖅᑐᒥᑦ (ᐆᒃᑑᑎᒋᓪᓗᒍ ᐸᓖᓯᒃᑯᑦ, ᐋᓐᓂᐊᕐᕕᒃᑯᓐᓂᑦ, 
ᐅᕝᕙᓘᓐᓃᑦ ᐃᓄᓕᕆᔨᒃᑯᓐᓂᑦ), ᑎᑎᖅᑐᖃᖅᐸᒃᑐᖅ ᐃᒡᓗᑖᕋᓱᒃᑐᒧᑦ 
ᐋᓐᓂᖅᓯᖅᑕᐅᖃᑦᑕᖅᑐᒧᑦ ᐃᒡᓗᖃᕐᕕᒋᔭᒥᓂ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
 

ᓴᖅᑭᔮᕈᑎ 1 ᐃᒡᓗᑖᕈᓐᓇᕐᓂᕐᒧᑦ ᐱᑕᖃᕆᐊᖃᖅᑐᑦ, ᐃᒡᓗᑕᖃᕆᐊᓕᓪᓚᕆᖕᓅᖓᔪᑦ ᐱᔾᔪᑏᑦ, ᐊᒻᒪ ᓄᓇᓕᖕᓄᑦ ᑐᕌᖓᔪᑦ 
ᑎᑭᑕᐅᔭᕆᐊᓖᑦ (ᑲᔪᓯᔪᖅ) 

ᓄᓇᓕᖕᓄᓪᓚᕆᒃ ᑐᕌᖓᔪᑦ ᐱᔾᔪᑎᑦ 

ᐱᔾᔪᑎᑦ ᓄᓇᓕᓕᒫᓂ ᐱᓕᕆᐊᖃᖃᑎᒌᒃᑐᓄᑦ ᐊᑐᖅᑕᐅᔭᕆᐊᓖᑦ (ᑭᔾᓕᖃᖅᑐᖅ 40 ᑎᑎᖅᑕᐅᔪᑦ).  

ᐃᓅᓯᖅ ᓈᒻᒪᒍᓐᓃᖅᑎᑕᐅᓯᒪᒃᐸᑦ 
ᐊᖏᕐᕋᕆᔭᒧᑦ 

ᐃᑲᔪᖅᓱᖅᑐᑦ ᐋᓐᓇᕐᓂᕐᒧᑦ ᑎᑎᖅᑲᐃᑦ ᓴᖅᑭᔮᖅᐸᑕ ᒪᓐᓇ ᐃᒡᓗᒋᔭᖓ 
ᐊᑲᐅᙱᓕᐅᕈᑕᐅᒃᑲᓐᓂᕐᓂᖓᓂᒃ ᐋᓐᓂᐊᕐᓂᕐᒧᑦ ᐱᓇᓱᒃᑑᑉ, ᑎᑎᖅᑐᖃᕈᓐᓇᖅᑐᖅ. 

(ᐃᓚᔮᕇᑦ) ᒪᕐᕉᒃᐸᑎᒃ 
ᐅᖓᑖᓃᑉᐸᑎᒡᓘᓐᓃᑦ ᐊᑕᐅᑦᑎᒥ 

ᑎᑎᖅᑐᖃᕈᓐᓇᖅᑐᑦ ᒪᕐᕉᔭᕌᖓᑕ ᐅᖓᑖᓂᓘᓐᓃᑦ (ᐃᓚᔮᕇᑦ) ᐊᑕᐅᓯᕐᒥᑦᑕᐃᓐᓇᖅ 
ᐃᒡᓗᒥᐅᑕᐅᔭᕌᖓᑕ ᐃᒡᓗᑭᒃᓴᓗᐊᒧᑦ. 

ᓇᑭᙶᕐᓂᖓ: Aᐋᖅᑭᒋᐊᖅᑕᐅᔪᖅ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖃᖅᑎᓕᕆᓂᕐᒧᑦ ᒪᓕᒐᒃᓴᖓᓂᑦ 

 

20. 

21. 

22. 

ᐊᑐᖅᑕᐅᓂᖓ ᐃᒡᓗᑖᕈᓐᓇᕐᓂᕐᒧᑦ ᑎᑭᐅᑎᔭᐅᔭᕆᐊᓖᑦ. 
ᐃᒡᓗᑖᕈᓐᓇᕆᐊᒃᓴᖅ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᒋᔭᐅᕙᒃᑐᒥᒃ, 
ᐃᒡᓗᑖᕋᓱᒃᑐᑦ ᑎᑭᐅᑎᔭᕆᐊᓖᑦ ᑐᙵᕕᒋᔭᐅᔪᒧᑦ ᐃᒡᓗᑖᕈᓐᓇᕐᓂᕐᒧᑦ 
ᓇᓗᓇᐃᖅᑕᐃᓚᐅᕐᓇᑎᒃ ᐊᑐᖅᑕᐅᓪᓗᑎᒃ ᐃᒡᓗᖃᕆᐊᖃᕐᓂᕐᒧᑦ ᑎᑭᑐᐃᓂᕐᒧᑦ 
ᓇᓗᓇᐃᒃᑯᑕᖅ ᐊᒻᒪ ᓄᓇᓕᖕᓄᑦ ᑐᕌᖓᔪᓄᑦ ᑎᑭᑕᐅᔭᕆᐊᓕᖕᓄᑦ. 
ᓂᕆᐅᓚᐅᖅᑐᒍᑦ ᓇᓂᓯᓛᕐᓂᑦᑎᓐᓂᒃ ᑎᑎᖅᑲᕐᓂᒃ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ ᑎᑎᖅᑲᖃᕐᕕᖏᓐᓂ ᓴᖅᑭᔮᖅᑎᑦᑎᔪᓂᒃ ᐃᒡᓗᑖᕈᓐᓇᖅᑐᑦ 
ᑎᑭᐅᑎᓚᐅᕐᓂᖏᓐᓂᒃ ᑕᒪᐃᓐᓂᒃ ᐃᒡᓗᑖᕈᓐᓇᕐᓂᕐᒧᑦ ᑎᑭᐅᑎᔭᐅᔭᕆᐊᓕᖕᓂᒃ. 
ᓇᓂᓯᓚᐅᙱᑦᑐᒍᑦ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᔾᔪᑎᓂᒃ ᐃᒡᓗᑖᕈᓐᓇᕐᓂᕐᒧᑦ 
ᑎᑭᐅᑎᔭᐅᔭᕆᐊᓕᖕᓄᑦ ᐊᑐᖅᑕᐅᕙᒃᑐᑦ ᑕᐃᒫᑦᑕᐃᓐᓇᖅ 
ᐊᑐᖅᑕᐅᖃᑦᑕᓚᐅᕐᓂᖏᓐᓂᒃ. 

ᑎᑎᖅᑲᖃᕐᕕᖕᓂᒃ 80-ᓂᒃ ᕿᒥᕐᕈᐊᓚᐅᖅᑕᑦᑎᓐᓂ ᐃᒡᓗᑖᕋᓱᒃᑐᓂᑦ 
6-ᓂ ᓄᓇᓕᖕᓂ ᐱᓕᕆᖃᑎᒋᕙᒃᑕᑦᑎᓐᓂ, ᖃᐅᔨᓚᐅᖅᑐᒍᑦ  

• ᐱᑕᖃᓚᐅᙱᓐᓂᖏᓐᓂᒃ ᑎᑎᕋᖅᑕᐅᓯᒪᔪᓂᒃ ᐃᒡᓗᑖᕋᓱᒃᑑᑉ 
ᑮᓇᐃᔭᓕᐅᖅᐸᒃᑕᖏᓐᓂ 71-ᓂ ᐃᒡᓗᑖᕋᓱᒃᑐᓂᑦ; 

• ᑎᑎᖅᑲᖅᑕᖃᙱᓐᓂᖏᓐᓂᒃ 53-ᓂ ᐃᒡᓗᑖᕋᓱᒃᑐᓂᓇᓗᓇᐃᖅᓯᔪᓂᒃ 
ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᖃᐅᔨᒋᐊᓚᐅᕐᓂᖏᓐᓂᒃ ᓱᓕᖕᒪᖔᑕ 
ᐅᕝᕙᓘᓐᓃᑦ ᑎᑎᕋᓚᐅᕐᒪᖔᑕ ᐃᒡᓗᑖᕋᓱᒃᑐᑦ ᐊᑮᑦᑐᖃᕐᒪᖔᑕ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓄᑦ, ᐅᕝᕙᓘᓐᓃᑦ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᓂᑦ 
ᐆᒻᒪᖅᑯᑎᑖᖃᑦᑕᕈᓐᓇᕐᒪᖔᑕ; ᐊᒻᒪ 

• ᐱᑕᖃᓚᐅᙱᓐᓂᖏᓐᓂᒃ 29-ᓂᒃ ᑎᑎᖅᑲᖃᒃᕕᖕᓂ ᖃᐅᔨᒃᑲᐃᔾᔪᑎᓂᒃ 
ᐃᒡᓗᑖᕋᓱᒃᑐᑦ ᓄᓇᓕᖕᒥᐅᑕᐅᓂᖏᓐᓄᑦ ᒥᒃᓵᓄᑦ.  

ᑕᐃᒪᐃᓐᓂᖓᓄᑦ, ᐊᒃᓱᓪᓘᓐᓃᑦ 71-ᓂ 80-ᓂᑦ ᑎᑎᖅᑲᖃᕐᕕᖕᓂᑦ, 
ᓇᓗᓇᐃᖅᓯᔪᓐᓇᓚᐅᙱᑦᑐᒐᑦ ᑖᒃᑯᐊ ᐃᒡᓗᑖᕋᓱᒃᑐᑦ 

ᐃᒡᓗᑖᕈᓐᓇᖅᑐᒃᓴᐅᓚᐅᕐᒪᖔᑕ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᓂᒃ 
ᐅᑐᖅᑐᐊᖃᑦᑕᖅᑕᖏᓐᓂᒃ.  

 

 

23. 

24. 

25. 

ᐊᑐᓕᖁᔭᐅᔪᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂ 
ᐱᓕᕆᖃᑎᒋᕙᒃᑕᒥᓂᒃ ᓇᐅᑦᑎᖅᓱᓪᓗᐊᖅᑐᑦ ᓇᓗᓇᐃᔭᐃᖃᑦᑕᕐᒪᖔᑕ 
ᐃᒡᓗᑖᕋᓱᒃᑐᓂᒃ ᐃᒡᓗᑖᕋᓱᒍᓐᓇᖅᑐᒃᓴᐅᖕᒪᖔᑕ ᐊᒻᒪ ᐃᒡᓗᑖᕈᓱᖕᓂᖏᑦ 
ᐃᑲᔪᖅᓱᖅᑕᐅᖕᒪᖔᑕ ᐸᐃᑉᐹᖁᑎᓂᒃ ᐱᑕᖃᕆᐊᓕᖕᓂᒃ.  

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖁᔭᐅᔪᒥ ᐊᖏᖃᑎᖃᖅᐳᑦ. 
ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ ᐃᑲᔪᖅᑎᐅᔪᑦ ᑲᒪᒋᔭᖃᕐᒪᑕ ᐅᔾᔨᖅᓱᕐᓂᕐᒥᒃ 
ᐃᒡᓗᑖᖅᑎᑕᐅᕙᓪᓕᐊᔪᓂ ᐊᒻᒪᓗ ᐃᒡᓗᒧᑦ ᐊᑭᓕᖅᓱᐃᓂᕐᒧᑦ ᖃᐅᔨᓴᐃᓂᕐᒥᑦ 
ᐊᒻᒪ ᓇᖕᒥᓂᖅ ᐃᒡᓗᑖᕋᓱᖕᓂᕐᒧᑦ ᐃᑲᔪᕈᑕᐅᔪᓂ. ᐃᒡᓗᓕᕆᔨᕐᔪᐊᒃᑯᑦ ᐅᔾᔨᕈᓱᒃᐳᑦ 
ᑖᒃᑯᐊ ᐱᓕᕆᐊᒃᓴᐃᑦ ᐊᖏᔪᑲᓪᓚᐅᖕᒪᑕ ᑕᑯᒋᐊᒃᑲᓐᓂᕆᐊᖃᕐᓂᖏᓐᓂᓗ 
ᐱᓕᕆᐊᒃᓴᐅᔪᓂ ᐊᒻᒪᓗ ᐱᔭᒃᓴᖏᓐᓂ ᑖᒃᑯᐊᓗ ᐃᑲᔪᕈᑎᒃᓴᓄᑦ ᐱᓕᕆᐊᓖᑦ 
ᐱᔭᒃᓴᖏᑦ ᐊᕕᒃᑕᐅᔪᒃᓴᐅᖕᒪᖔᑕ ᐃᒡᓗᒧᑦ ᐊᑭᓕᖅᓱᐃᓂᕐᒧᑦ ᐃᑲᔪᕈᑎᑦ ᐊᒻᒪᓗ 
ᓇᖕᒥᓂᖅ ᐃᒡᓗᒃᓴᖃᕐᓂᕐᒧᑦ ᐃᑲᔪᕈᑎᐅᔪᑦ ᑕᒪᒃᑯᐊ ᐃᑲᔪᕈᑕᐅᔭᕆᐊᓖᑦ 
ᐃᖏᕐᕋᓂᖃᑦᑎᐊᕐᓂᖅᓴᐅᖁᓪᓗᒋᑦ ᐊᒻᒪᓗ ᖃᐅᔨᒪᔭᐅᒋᐊᕐᓂᖅᓴᐅᖃᑦᑕᖁᓪᓗᒋᑦ 
ᐃᒡᓗᑖᖅᑎᑕᐅᕙᓪᓕᐊᔪᑦ. ᑕᒪᓐᓇ ᕿᒥᕐᕈᔭᐅᒋᐊᕐᓂᐊᕐᐳᖅ 2008-ᒥ.  

ᐊᑐᖅᑕᐅᕙᖕᓂᖓ ᓇᐃᓴᐅᓯᕆᓂᒃᑯᑦ ᑎᑎᖅᐸᒃᖢᑎᒃ 
ᓇᓗᓇᐃᖅᓯᓂᕐᒧᑦ ᐊᑐᖅᑕᐅᕙᒃᑐᖅ. ᐃᒡᓗᑖᕈᓱᒃᑐᖅ ᑎᑭᐅᑎᒃᐸᑕ 
ᐃᒡᓗᑖᕐᓂᕐᒧᑦ ᐱᑕᖃᕆᐊᖃᖅᑐᓂᒃ, ᐃᒡᓗᑖᕋᓱᒃᑐᓄᑦ ᓇᐃᓴᐅᓯᕆᓂᒃᑯᑦ 
ᓇᓗᓇᐃᖅᓯᓂᕐᒧᑦ ᑕᑕᑎᕈᑎ ᑕᑕᑎᕆᔭᐅᕙᒃᐳᖅ. ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ ᐊᑐᖅᐸᒃᑕᖏᑦ ᑕᑕᑎᕈᑏᑦ ᓇᐃᓴᐅᓯᕆᓂᒃᑯᑦ 
ᑎᑎᖅᑕᐅᓂᐊᕐᒪᑕ ᐃᒡᓗᑖᕋᓱᒃᑑᑉ ᐸᖕᒥᐅᖅᑐᖅᓯᐅᖅᑎᒋᓂᖓᓄᑦ ᐊᒻᒪᓗ 
ᖃᓄᐃᓕᖓᑎᒋᓂᖓᓄᑦ ᐊᑭᖓᓄᓪᓗ ᒫᓐᓇ ᐃᒡᓗᒋᔭᒥᓄᑦ. 
ᑎᑎᖅᑕᐅᔪᖃᖅᐸᖕᒥᔪᖅ ᓄᓇᓕᖕᒥᓪᓗᐊᖅ ᐃᒡᓗᓕᕆᓂᕐᒧᑦ ᐊᒃᑐᐊᔪᓄᑦ 
(ᐃᓚᐅᓪᓗᑎᒃ ᐅᑕᖅᑭᔅᓲᔭᖅᑎᒋᓂᖏᑦ ᐃᒡᓗᑖᕋᓱᖕᓂᕐᒧᑦ, ᐃᓗᓯᕐᒧᑦ ᐊᒃᑐᐊᔪᓄᑦ, 
ᐊᒻᒪ ᐃᓅᖃᑎᒌᖕᓂᕐᒥ ᐊᒃᑐᐊᔪᓄᑦ, ᓲᕐᓗ ᐋᓐᓂᖅᓱᖅᑕᐅᖃᑦᑕᕐᓂᖅ). 
ᑕᒪᒃᑭᖅᖢᒋᑦ ᑎᑎᖅᑕᐅᔪᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᐃᖅᑲᓇᐃᔭᖅᑎᖏᓐᓄᑦ ᓇᓗᓇᐃᖅᓯᔾᔪᑕᐅᕙᒃᐳᑦ ᐃᒡᓗᑖᕋᓱᒃᑑᑉ 
ᖃᓄᐃᓕᖓᓂᖓᓄᑦ ᐅᑕᖅᑭᔪᓂᑦ ᓈᒻᒪᒃᑐᒧᑦ ᐃᒡᓗᒃᓴᒧᑦ. ᐃᒡᓗᑖᕋᓱᒃᑐᑦ 
ᐋᖅᑳᖅᑕᐅᔪᓐᓇᖅᑐᑦ ᐊᑮᑦᑐᖃᖅᐸᑕ ᐃᒡᓗᒧᑦ ᐊᑐᖅᑐᐊᕐᓂᕐᒧᑦ ᐊᕝᕙᓘᓐᓃᑦ 
ᐱᖁᑎᒥᒃ ᓱᕋᒃᓯᓂᕐᒧᑦ.  

ᕿᒥᕐᕈᐊᓚᐅᖅᐳᒍᑦ 80-ᓂᒃ ᐃᒡᓗᑖᕋᓱᒃᑐᑦ ᑎᑎᖅᑲᖃᕐᕕᖏᓐᓂᒃ 
6 ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᐳᓛᕋᑦᑎᒍᑦ. ᖃᐅᔨᓚᐅᖅᑐᒍᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ 

• ᑎᑎᕋᓚᐅᙱᑦᑐᑦ ᓇᓗᓇᐃᖅᓯᓂᕐᒧᑦ ᖃᓄᐃᓕᖓᓂᖓᓂᒃ ᐊᒻᒪ 
ᐊᑭᖓᓂᒃ ᐃᒡᓗᑖᕋᓱᒃᑑᑉ ᒫᓐᓇ ᐃᒡᓗᒋᔭᖓᓂᒃ—ᑕᒪᐃᓐᓄᑦ 80-ᓄᑦ 
ᑎᑎᖅᑲᖃᖅᕕᖕᓄᑦ; 

• ᑎᑎᖅᓯᓚᐅᖅᑐᖅ ᖄᖏᐅᑎᓪᓗᑎᒃ ᑎᑎᖅᓯᔪᓐᓇᖅᑕᒥᓂᒃ (10-ᖑᓪᓗᑎᒃ 
ᑎᑎᕈᓐᓇᖅᑕᖏᑦ) ᐅᑕᖅᑭᑎᒋᖃᑦᑕᖅᑕᖏᓐᓄᑦ ᐃᒡᓗᑖᕋᓱᖕᓂᕐᒥ—
41 ᑎᑎᖅᑲᖃᖅᕖᑦ;  

• ᓇᓗᓇᐃᖅᓯᓚᐅᖅᑐᑦ ᐸᖕᒥᐅᕐᓂᕐᒥᒃ ᓈᒻᒪᙱᓗᐊᖅᑐᓂᒃ 
ᖃᐅᔨᒃᑲᐃᔾᔪᑎᖃᖅᖢᑎᒃ—23 ᑎᑎᖅᑲᖃᕐᕖᑦ; 

• ᑕᒻᒪᖅᖢᑎᒃ ᓇᓗᓇᐃᖅᓯᓚᐅᖅᑐᑦ ᐃᒡᓗᑖᕋᓱᒃᑑᑉ ᖃᐅᔨᒃᑲᐃᔾᔪᑎᖏᓐᓂᒃ 
ᓇᓗᓇᐃᖅᓯᔭᕆᐊᒃᓴᖅ ᖃᓄᑎᒋ ᐸᖕᒥᐅᕐᒪᖔᑕ—20 ᑎᑎᖅᑲᖃᖅᕖᑦ;  

• ᑎᑎᖅᓯᓚᐅᖅᑐᖅ ᖄᖏᐅᑎᓪᓗᑎᒃ ᑎᑎᖅᓯᔪᓐᓇᖅᑕᒥᓂᒃ (40-ᖑᓪᓗᑎᒃ 
ᑎᑎᕈᓐᓇᖅᑕᖏᑦ) ᓄᓇᓕᖕᒨᓪᓗᐊᖅᑐᓄᑦ—11 ᑎᑎᖅᑲᖃᖅᕖᑦ; ᐊᒻᒪ 

• ᑎᑎᖅᓯᓚᐅᖅᑐᖅ ᓄᓇᓕᖕᒨᓪᓗᐊᖅᑐᓄᑦ ᑐᙵᕕᖃᖅᖢᑎᒃ ᑎᑎᖅᑲᓂᒃ 
ᐃᑲᔪᖅᓱᐃᔪᓂᒃ ᐊᓯᖏᓐᓂᙶᓐᑐᓂᒃ ᑕᐃᒃᑯᓇᙵᑦ 
ᑐᙵᕕᒋᔭᐅᔪᓐᓇᖅᑎᑕᐅᔪᓂᑦ ᐃᒡᓗᓕᕆᔨᕐᔪᐊᒃᑯᑦ ᐊᑖᒎᖅᑐᓂᒃ 
ᐊᑐᐊᒐᖏᓐᓂᑦ—4 ᑎᑎᖅᑲᖃᕐᕖᑦ.  

 

 

26. 

27. 

28. 

ᑕᒪᒃᑯᓄᖓ ᓈᒻᒪᙱᓗᐊᖅᑐᓄᑦ ᓇᓗᓇᐃᖅᓯᓂᕐᒥ ᐃᒡᓗᑖᕋᓱᒃᑐᓂᒃ, 
ᐊᒥᓱᑦ ᐃᒡᓗᑖᕋᓱᒃᑐᑦ ᑕᒻᒪᖅᓯᒪᔪᓂᒃ ᑎᑎᖅᑕᐅᓂᖃᓚᐅᖅᐳᑦ. ᑕᒪᓐᓇ 
ᐊᒃᑐᐊᑐᐃᓐᓇᕆᐊᖃᖅᐳᖅ ᓇᓕᒧᒌᒃᑎᑕᐅᓇᓱᖕᓂᖏᓐᓂᒃ ᐃᒡᓗᑖᕈᓱᒃᑐᑦ 
ᐅᑕᖅᑭᑎᓪᓗᒋᑦ, ᐊᒻᒪ ᐃᒡᓗᑖᖅᑎᙱᑦᑐᐃᓐᓇᕆᐊᖃᕐᓂᑰᕗᑦ ᐃᒡᓗᖃᑎᒌᒃᑐᑦ 
ᐱᖃᕆᐊᖃᓛᖑᔪᑦ. 

ᐊᑐᖅᑕᐅᖃᑦᑕᕐᓂᖓ ᐃᒡᓗᑖᖅᑎᑦᑎᓂᕐᒥ ᐊᑐᖅᑕᐅᕙᒃᑐᖅ. 6-ᓂ 
ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᐳᓛᓚᐅᖅᑕᑦᑎᓐᓂᑦ, ᓂᕈᐊᖅᓯᓚᐅᖅᑐᒍᑦ 
72-ᓂᒃ ᑎᑎᖅᑲᖃᕐᕕᖕᓂᒃ ᐃᒡᓗᑖᖅᑎᑕᐅᓚᐅᖅᑐᓂᑦ, ᕿᒥᕐᕈᐊᓚᐅᖅᖢᑎᒍᓪᓗ 
ᐃᒡᓗᑖᖅᑎᑕᐅᓂᖏᓐᓂ ᐊᑐᖅᑕᐅᓚᐅᖅᑐᑦ. ᕿᒥᕐᕈᐊᖅᑎᓪᓗᑕ, ᖃᐅᔨᓚᐅᖅᑐᒍᑦ 
45-ᖑᔪᑦ 72-ᓂᑦ ᐃᒡᓗᑖᖅᑎᑕᓚᐅᖅᑐᑦ (63 ᐳᓴᑦ) ᒪᓕᖕᓂᖃᓚᐅᖅᑐᑦ 
ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᓐᓂᒃ.  

ᑭᓯᐊᓂ, ᖃᐅᔨᓚᐅᕐᒥᔪᒍᑦ 14 ᑎᑎᖅᑲᖃᕐᕖᑦ 72-ᓂᑦ 
ᐃᓚᓕᖃᓚᐅᙱᑦᑐᑦ ᓈᒻᒪᒃᑐᓂᒃ ᖃᐅᔨᒃᑲᐃᔾᔪᑎᓂᒃ ᑎᑭᐅᑎᔪᓐᓇᕈᑎᒋᔭᑦᑎᓐᓂᒃ 
ᐃᒡᓗᑖᖅᑎᑦᑎᖃᑦᑕᕐᓂᕐᒥ ᐊᑐᖅᑕᐅᕙᒃᑐᒥ. ᐊᒻᒪᒃᑲᓐᓂᖅ, ᖃᐅᔨᓚᐅᖅᑐᒍᑦ, 
ᐃᓚᖏᓐᓄᑦ ᑎᑎᖅᑲᖃᕐᕕᖕᓄᑦ, ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᐊᑕᐅᓯᐊᖅᖢᑎᒃ ᐅᖓᑖᓂᓘᓐᓃᑦ ᑕᒻᒪᖅᖢᑎᒃ ᐊᑐᖅᑕᐅᕙᒃᑐᓂᒃ 
ᐊᑐᓚᐅᕐᓂᖏᓐᓂᒃ. ᐃᓱᒪᓕᐅᕆᓚᐅᖅᑕᖏᑦᑕ ᐱᔾᔪᑎᖏᑦ 
ᑎᑎᕋᑦᑎᐊᓚᐅᙲᓐᓇᖅᖢᓂᒋᑦ ᐅᕝᕙᓘᓐᓃᑦ ᓇᓗᓇᐃᖅᓯᙲᓐᓇᖅᖢᑎᒃ 
ᖃᓄᐃᒻᒪᑦ ᑕᐃᒪᐃᓕᖓᖕᒪᖔᑦ, ᓄᓇᓕᖕᓂ ᐱᓕᕆᖃᑎᒋᔭᐅᔪᑦ 

• ᓯᕗᓪᓕᐅᑎᑦᑎᓚᐅᖅᑐᑦ 7-ᓂᒃ ᐃᒡᓗᑖᕋᓱᒃᑐᓂᒃ 
ᐃᑲᔪᖅᑕᐅᔪᓐᓇᕐᓂᖃᓚᐅᖅᑐᓂᒃ ᑭᓯᐊᓂ ᓈᓴᐅᓯᕆᓂᒃᑯᑦ 
ᐊᒥᓲᙱᓐᓂᖅᓴᓂᒃ ᑎᑎᖅᑕᐅᔪᕕᓂᕐᓂᒃ ᐊᓯᖏᓐᓂᑦ 
ᐃᑲᔪᖅᑕᐅᔪᓐᓇᕐᓂᖃᖅᑐᓂᑦ; 

• ᐃᒡᓗᑖᖅᑎᑦᑎᓚᐅᖅᑐᑦ ᑎᓴᒪᓂᒃ ᐃᒡᓗᑖᕋᓱᒃᑐᓂᒃ ᓈᓴᐅᓯᕆᓂᒃᑯᑦ 
ᑎᑎᖅᑕᐅᓚᐅᖅᑐᓂᒃ, ᑭᓯᐊᓂ ᐅᑕᖅᑭᓚᐅᙱᑦᑐᓂᒃ; 

• ᐃᒡᓗᑖᖅᑎᑦᑎᓚᐅᖅᑐᑦ ᒪᕐᕉᖕᓂᒃ ᐃᒡᓗᑖᕈᓱᒃᑐᓂᒃ ᑕᒪᐃᑎᒍᑦ 
ᐃᑲᔪᖅᑕᐅᔪᓐᓇᕋᔭᙱᑦᑐᓂᒃ, ᐊᑮᑦᑐᖃᕐᓂᕐᒥᓄᑦ ᐃᒡᓗᒥᒃ 
ᐊᑐᖅᑐᐊᕐᓂᕐᒧᑦ ᐅᕝᕙᓘᓐᓃᑦ ᐱᖁᑎᓄᑦ ᓱᕋᒃᓯᒪᔪᓄᑦ; ᐊᒻᒪ 

• ᒪᕐᕈᐃᖅᓱᖅᖢᑎᒃ, ᐃᒡᓗᑖᖅᑎᑦᑎᓚᐅᖅᑐᑦ ᐃᓱᒪᖅᓱᖅᖢᑎᒃ 
ᑎᑎᕈᒪᔭᒥᓂᒃ ᑎᑎᖅᓯᓪᓗᑎᒃ.  

 

 

29. 

30. 

31. 

ᐊᐱᖅᓱᖅᑎᓪᓗᑕ ᐅᖃᐅᔾᔭᐅᓚᐅᖅᑐᒍᑦ ᐃᓚᖏᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ ᑎᒥᖏᑦ ᐊᒥᓱᐃᖅᓱᖅᑕᖅᖢᑎᒃ 
ᐃᖅᑲᓇᐃᔭᖅᑎᖃᕈᓐᓃᓱᖏᓂᖏᓐᓂᒃ. ᐅᔾᔨᕈᓱᓚᐅᖅᑐᒍᑦ, ᐃᒡᓗᓕᕆᔨᕐᔪᐊᒃᑯᑦ 
ᐊᕕᒃᑐᖅᓯᒪᔪᓄᑦ ᐊᓪᓚᒡᕕᖏᑦ ᓄᓇᓕᖕᓂ ᐱᓕᕆᖃᑎᒋᕙᒃᑕᖏᓐᓂᒃ 
ᐃᖅᑲᓇᐃᔭᖅᑎᖏᓐᓂᒃ ᐱᓕᖅᒪᒃᓴᖅᑎᑦᑎᓚᐅᕋᓗᐊᕐᓂᖏᓐᓂᒃ, 
ᐃᒡᓗᓕᕆᔨᕐᔪᐊᒃᑯᑦ ᑕᒪᐃᓐᓄᑦ ᓄᓇᓕᖕᓂ ᐱᓕᕆᖃᑎᒋᕙᒃᑕᒥᓂᒃ ᐊᔾᔨᒌᒃᑐᒥᒃ 
ᐱᓕᒻᒪᒃᓴᖅᑎᑦᑎᓚᐅᙱᑦᑐᑦ ᓄᓇᓗᓇᐃᖅᑕᐅᓂᖏᓐᓂ ᐃᒡᓗᑖᕋᓱᒃᑐᑦ ᐊᒻᒪ 
ᐃᒡᓗᑖᖅᑐᑦᑎᓂᕐᒥᒃ. ᐊᔾᔨᒌᒃᑐᒥᒃ ᐱᓕᒻᒪᒃᓴᖅᑎᑦᑎᓂᖅ ᐃᑲᔪᖅᓱᕐᓂᐊᕐᒪᑕ 
ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᐊᑐᖃᑦᑕᕐᒪᖔᑕ ᓇᐃᓴᐅᓯᕆᓂᒃᑯᑦ 
ᑎᑎᖅᐸᒃᖢᑎᒃ ᓇᓗᓇᐃᖅᓯᓂᕐᒧᑦ ᓇᓗᓇᐃᖅᓯᓕᕌᖓᑕ ᐃᒡᓗᑖᕋᓱᒃᑐᒥᒃ ᐊᒻᒪ 
ᐃᒡᓗᑖᖅᑎᑦᑎᔭᕌᖓᑕ.  

ᑭᖑᓪᓕᕐᒥ, ᐅᔾᔨᕈᓱᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ 
ᖃᓄᐃᓕᐅᕈᓐᓇᕐᕕᒃᓴᖃᖅᑎᑦᑎᓚᐅᙱᑦᑐᑦ ᐃᒡᓗᑖᕋᓱᒃᑐᓂᒃ ᓈᒻᒪᙱᑦᑐᒃᑯᑦ 
ᑲᒪᒋᔭᐅᖃᑦᑕᕆᔪᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓄᑦ 
ᐃᒡᓗᑖᖅᑎᑕᐅᕙᖕᓂᐅᔪᒥ ᐊᑐᖅᑕᐅᕙᒃᑐᒥ ᐊᖕᒥᒃᑰᖅᑐᒧᑦ ᖁᑦᑎᖕᓂᖅᓴᒧᑦ 
ᐅᓂᕐᓗᒍᓐᓇᕐᓂᐊᕐᒪᑕ. ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᒃᑯᖏᑦ 
ᐅᖃᐅᑎᓚᐅᖅᑖᑎᒍᑦ ᐃᓕᓴᕆᔭᐅᓯᒪᙱᑦᑐᒃᑯᑦ ᐅᓐᓂᕐᓗᖕᓂᖅ 
ᐊᑐᖅᑕᐅᖃᑦᑖᓂᖕᓂᖓᓂᒃ ᐊᓯᐊᒎᖅᑕᖅᑕᖅᑐᒃᑯᑦ. 
ᓇᓗᓇᐃᖅᓯᕙᓪᓕᖂᓚᐅᖅᐸᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᔾᔨᐅᙱᑦᑐᒃᑯᑦ 
ᐅᓐᓂᕐᓗᒍᓐᓇᕐᓂᖏᓐᓂᒃ ᐃᒡᓗᑖᕋᓱᒃᑐᑦ ᐃᒡᓗᖃᑐᓪᓗ ᐊᒻᒪᓗ 
ᐃᓕᓴᕆᔭᐅᓕᕐᑰᖅᖢᒍ ᐅᓐᓂᕐᓗᖕᓂᕐᒧᑦ ᐊᑐᖅᑕᐅᕙᒃᑐᖅ ᐃᒡᓗᓕᕆᔨᒃᑯᓐᓄᑦ 
ᓇᓗᓇᐃᖅᓯᓗᑎᒃ ᐊᑐᖅᑕᐅᕙᖕᓂᐊᖅᑐᓂᒃ ᑲᒪᒋᔭᐅᓂᖓᓂ ᐅᓐᓂᕐᓗᒃᑕᐅᓂᖅ.  

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ  

• ᐊᑐᐃᓐᓇᐅᑎᑦᑎᓪᓗᐊᖅᑐᑦ ᐃᓕᓐᓂᐊᖃᑦᑕᕐᓂᕐᒥᒃ ᓄᓇᓕᖕᓂ 
ᐱᓕᕆᖃᑎᒋᕙᒃᑕᒥᓄᑦ ᑕᒻᒪᖅᓯᒪᙱᑦᑐᒃᑯᑦ 
ᐊᑐᖅᑕᐅᕙᖕᓂᖏᓐᓄᑦ ᐊᑐᐊᒐᖏᑦ ᐊᑐᖅᐸᒃᑕᖏᓄᓪᓗ; 

• ᒪᓕᒃᑎᑦᑎᓪᓗᐊᖅᑐᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂᒃ 
ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᓐᓂᒃ ᐃᓱᒪᓕᐅᓕᕌᖓᑦ 
ᐃᒡᓗᑖᖅᑎᑦᑎᓂᕐᒥᒃ ᐊᒻᒪ ᑎᑎᕋᖅᑕᐅᓂᖏᓐᓂᒃ ᐃᓱᒪᓕᐅᕈᑕᐅᔪᑦ; 

• ᐃᓛᓐᓂᒃᑯᑦ ᕿᒥᕐᕈᐊᓪᓗᐊᖃᑦᑕᖅᑐᑦ ᐃᒡᓗᑖᕋᓱᒃᑐᑦ 
ᑎᑎᖅᑲᖃᕐᕕᖏᓐᓂᒃ ᖃᐅᔨᒋᐊᕋᓱᒡᓗᑎᒃ ᐊᑐᖅᑕᐅᑦᑎᐊᕋᓗᐊᕐᒪᖔᑦ 
ᑕᒻᒪᖅᑕᐅᙱᖦᖢᓂ ᓇᐃᓴᐅᓯᕆᓂᒃᑯᑦ ᑎᑎᖅᐸᒃᖢᑎᒃ 
ᓇᓗᓇᐃᖅᓯᓂᕐᒧᑦ ᐊᑐᖅᑕᐅᕙᒃᑐᖅ ᐊᒻᒪ ᑕᒻᒪᖅᑐᖃᙱᖦᖢᓂ 
ᐃᒡᓗᑖᖅᑎᑕᐅᕙᒃᑲᓗᐊᕐᒪᖔᑕ; ᐊᒻᒪ 

• ᓇᓗᓇᐃᖅᓯᔾᔫᒥᓪᓗᐊᖅᑐᑦ ᐅᓐᓂᕐᓗᖕᓂᕐᒧᑦ ᐊᑐᖅᑕᐅᕙᒃᑐᖅ 
ᐃᒡᓗᑖᕋᓱᒃᑐᓄᑦ ᓈᒻᒪᙱᑦᑐᒃᑯᑦ ᑲᒪᒋᔭᐅᖃᑦᑕᕆᔪᓄᑦ ᐊᒻᒪ 
ᓇᓗᓇᐃᖅᓯᓗᑎᒃ ᐃᓗᐊᓂ ᐊᓪᓚᒡᕕᖕᒥ ᐊᑐᖅᑕᐅᕙᒃᑐᑦ 
ᑲᒪᒋᔭᐅᖃᑦᑕᕐᓂᖏᓐᓂ ᐅᓐᓂᕐᓃᑦ.  

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᐳᑦ 
ᐊᑐᓕᖁᔭᐅᔾᔪᑎᒥ. ᐃᓕᓐᓂᐊᖅᑎᑦᑎᒃᑲᓐᓂᖃᑦᑕᕆᐊᖃᕐᓂᕐᒥ ᐊᒻᒪᓗ 
ᐅᔾᔨᖅᓲᑎᖃᕐᓂᖅᓴᐅᔭᕆᐊᖃᕐᓂᕐᒥ ᐱᔭᕆᐊᖃᖅᑐᓂ ᒪᓕᒡᓗᑎᒃ 
ᓈᓴᐅᑎᑖᖅᑎᑕᐅᖃᑦᑕᓪᓗᐊᕐᒪᑕ ᑕᒪᒃᑯᓂᖓ ᒪᓕᒋᐊᖃᖅᑐᓂᒃ 
ᐊᑐᑦᑎᐊᕋᓗᐊᕐᒪᖔᑕ. ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᕗᑦ ᐃᓕᓐᓂᐊᖅᑎᑦᑎᓂᒃᑯᑦ 
ᑲᑎᒪᑎᑦᑎᔪᒪᓪᓗᑎᒃ ᖃᐅᔨᒪᔭᐅᔭᕆᐊᓕᖕᓂ ᖃᐅᔨᑎᑕᐅᒃᑲᓐᓂᖁᓪᓗᒋᑦ 
ᐃᑲᔪᕈᑎᒃᓴᓄᑦ ᐱᓕᕆᐊᖃᖅᑎᐅᔪᑦ ᐊᒻᒪᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᐃᒡᓗᖃᖅᑐᓄᑦ ᐃᑲᔪᖅᑎᐅᔪᑦ ᑕᒪᒃᑯᓂᖓ ᐊᑭᓕᖅᓱᖅᑕᐅᔾᔪᑎᓄᑦ 
ᐃᑲᔪᖃᑦᑕᖅᑐᑦ ᒫᓐᓇᒫᐸᓗᒃ. ᐃᓕᓐᓂᐊᖅᑎᑦᑎᓂᖓ ᐃᓗᓕᖃᕐᓂᐊᖅᑐᖅ 
ᖃᐅᔨᒋᐊᕐᕕᖃᖃᑦᑕᕆᐊᖃᕐᓂᕐᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᖏᑦ ᑖᒃᑯᐊ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᒡᓗᖃᖅᑎᖏᑦᑕ ᐊᑭᓕᖅᓱᐃᓂᕆᔭᖏᓐᓂ. 
ᑕᑯᒋᐊᒃᑲᓐᓂᖁᔨᓂᕐᒥ ᐱᑕᖃᕈᓐᓇᔾᔮᔪᒃᓴᐅᖏᑦᑐᖅ ᐃᒡᓗᓕᕆᔨᒃᑯᑎᒍᑦ 
ᐃᒡᓗᖃᖅᑎᑕᐅᓂᕐᒧᑦ ᐃᓕᖅᑯᓯᕐᒧᑦ ᓈᒻᒪᖏᑐᐃᓐᓇᕆᐊᖃᕐᒪᑦ ᐅᕝᕙᓗ 
ᐊᑐᕆᐊᖃᖏᓪᓗᓂ. ᐃᒡᓗᑖᕋᓱᒃᓯᒪᔪᑦ ᐃᓱᒫᓘᑎᖃᖅᐸᑕ 
ᐃᒡᓗᑖᖅᑎᑕᐅᖃᑦᑕᕐᓂᖏᓐᓄᓪᓗ ᓄᓇᖓᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐅᓐᓂᕐᓗᒐᔪᓲᖑᖕᒪᑕ, ᒪᓕᒐᓕᐅᖅᑎᖓᓄᑦ ᐅᕝᕙᓗ 
ᐃᒡᓗᓕᕆᔨᕐᔪᐊᒃᑯᓐᓄᑦᑎᐊᒻᒪᕆᒃ. ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕐᓂᐊᖅᐳᑦ 
ᓇᓗᓇᐃᖅᓯᑦᑎᐊᕐᔫᒥᔭᕆᐊᒃᓴᖅ ᐊᑐᖅᑕᐅᕙᒃᑐᓂᒃ ᑲᒪᒋᔭᐅᓂᖏᓐᓂᒃ 
ᐅᓐᓂᕐᓗᖕᓂᐅᔪᑦ.  

ᑭᒃᑯᑐᐃᓐᓇᕐᓄᑦ ᐃᓄᒡᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᕙᒃᑐᑦ ᓈᒻᒪᒃᑐᒃᑯᑦ 
ᖃᐅᔨᓴᖅᑕᐅᕙᙱᑦᑐᑦ ᐊᒻᒪ ᖃᓄᐃᓐᓂᖏᑦ ᓇᓗᓇᐃᖅᑕᐅᕙᙱᑦᑐᑦ  

 

 

32. ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᖅᐳᑦ ᐊᐅᓚᑎᑦᑎᐊᕐᓂᕐᒥᒃ ᐊᒻᒪ 
ᐸᐸᑦᑎᓂᕐᒥᒃ ᑭᒃᑯᑐᐃᓐᓇᕐᓄᑦ ᐃᒡᓗᓄᑦ ᐊᑐᖅᑐᐊᖅᑕᐅᕙᒃᑐᓂᒃ, 
ᑭᒡᒐᖅᑐᐃᓪᓗᓂᓗ ᑮᓇᐅᔭᓕᐅᕐᕕᒋᓇᓱᐃᓐᓇᖅᐸᒃᑕᖏᓐᓂ ᒐᕙᒪᐅᑉ. 
ᓇᓗᓇᐃᖅᑕᐅᔪᑎᑐᑦ ᐊᖏᕈᑎᒥᖕᓂ ᓄᓇᓕᖕᓂ ᐱᓕᕆᖃᑕᒋᔭᐅᕙᒃᑐᓄᑦ, 
ᐃᒡᓗᓕᕆᔨᕐᔪᐊᒃᑯᑦ ᑎᒃᑯᐊᖅᓯᔭᒃᐳᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂᒃ 
ᑲᒪᒋᔭᖃᕆᐊᖃᖅᑎᖦᖢᓂᒋᑦ ᑕᒪᐃᓐᓂᒃ ᐃᖏᕐᕋᑦᑎᐊᖏᓐᓇᕈᓐᓇᖅᑎᑦᑎᓂᕐᒥᒃ; 
ᑮᓇᐅᔭᖅᑖᖅᑎᑉᐸᒃᖢᓂᒋᑦ ᐊᕐᕌᒍᑕᒫᑦ ᐋᖅᑭᒃᓱᐃᓂᕐᒧᑦ 
ᑲᔪᓯᑦᑎᐊᖏᓐᓇᕈᑎᓄᓪᓗ.  

14 ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008

2007–08-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᐃᒡᓗᓕᕆᔨᕐᔪᐊᒃᑯᑦ 
ᐋᖅᑭᒃᑐᐃᖃᑦᑕᕐᒥᕐᒧᑦ ᑮᓇᐅᔭᑦ ᐋᖅᑭᒃᓯᒪᔭᖏᑦ 4,000-ᖏᓐᓄᑦ ᑭᒃᑯᑐᐃᓐᓇᕐᓄᑦ 
ᐃᓄᖕᓄᑦ ᐃᒡᓗᒋᔭᐅᕙᒃᑐᓄᑦ ᐅᖓᑖᓃᓚᐅᖅᐳᖅ $19 ᒥᓕᐊᓐᓄᑦ. 
ᑕᐃᒪᐃᓚᐅᕐᓂᖓᓄᑦ ᓂᕆᐅᒋᓚᐅᖅᑕᕗᑦ ᓇᐅᑦᑎᖅᓱᖃᑦᑕᕐᓂᖏᓐᓂᒃ 
ᐅᓂᒃᑳᓕᐅᖅᐸᖕᓂᖏᓐᓂᒡᓗ ᖃᓄᐃᓕᖓᓂᖏᓐᓂᒃ ᐃᒡᓗᖁᑎᒋᔭᖏᑦ 
ᑭᒃᑯᑐᐃᓐᓇᐃᑦ ᐃᒡᓗᒋᔭᐅᔪᑦ, ᐃᓱᒪᓕᐅᕐᓂᕐᒧᑦ ᐊᒻᒪ ᑭᐅᔪᓐᓇᕐᓂᕐᒧᑦ 
ᐱᔾᔪᑎᖏᓐᓄᑦ.  

ᐊᖏᖃᑎᖃᕈᒥᑎᒍᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ ᐊᕐᕌᒍᑕᒫᑦ ᖃᐅᔨᓴᕆᐊᖃᓲᖑᖕᒪᑕ ᐃᒡᓗᐃᑦ 
ᖃᓄᐃᓕᖓᓂᖏᓐᓂᒃ, ᓇᓗᓇᐃᖅᓯᓗᑎᒡᓗ ᖃᓄᐃᓕᖓᓂᖏᓐᓂᒃ 
ᐅᓂᒃᑲᐃᓯᕆᓗᒋᓪᓗ ᐊᑐᓂ ᐃᒡᓗᐃᑦ, ᐊᑐᕐᓗᓂᔾᔪᒃ ᐃᒡᓗᓕᕆᔨᕐᔪᐊᒃᑯᑦ 
ᑲᔪᓯᑦᑎᐊᖏᓐᓇᕐᓂᕐᒧᑦ ᐱᓕᕆᐊᒃᓴᖓ (MMP). ᐊᑐᕆᐊᖃᕆᓪᓗᑎᒃ 
ᐃᒡᓗᓕᕆᔨᕐᔪᐊᒃᑯᑦ ᓱᕋᒃᓯᒪᔪᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᐅᓚᓂᐅᔪᖁᑎᖓᓂᒃ 
ᐅᓂᒃᑳᓕᐅᖃᑦᑕᕐᓂᐊᕐᒪᑕ ᖃᓄᐃᑦᑐᑐᐃᓐᓇᕐᓂᒃ ᐃᒡᓗᓂᒃ ᐋᖅᑭᒃᓱᐃᓚᐃᖅᑕᒥᓂᒃ 
ᐃᒡᓗᓕᕆᔨᒃᑯᓐᓄᑦ. ᑲᔪᓯᑦᑎᐊᖏᓐᓇᕐᓂᕐᒧᑦ ᐱᓕᕆᐊᒃᓴᕐᒧᑦ ᑐᕌᕆᓇᓱᒃᑕᖏᑦ 
ᐊᑐᐃᓐᓇᐅᑎᑦᑎᓂᖅ ᐃᒡᓗᓂᒃ ᐊᑦᑕᕐᓇᙱᑦᑐᓂᒃ ᐊᒻᒪ ᐃᓵᖅᑕᐅᓴᕋᐃᙱᑦᑐᓂᒃ 
ᐊᒻᒪ ᓴᐳᒻᒪᓂᖅ ᑲᔪᓯᑦᑎᐊᖏᓐᓇᕈᓐᓇᖅᑎᑦᑎᓂᖅ ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᖁᑎᖏᑎᒍᑦ ᐱᖁᑎᖏᑦ ᑲᔪᓯᑦᑎᐊᖏᓐᓇᕈᓐᓇᕐᓂᒃᑯᑦ ᐊᒻᒪ 
ᐋᖅᑭᒃᓱᐃᖃᑦᑕᕐᓂᒃᑯᑦ.  

“ᐃᒡᓗᐃᑦ ᖃᓄᐃᓕᖓᓂᖏᑦ ᓇᓗᓇᐃᖅᑕᐅᓂᖏᑦ” ᐃᑲᔪᕈᑕᐅᓇᓱᒃᑐᖅ 
ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂᒃ ᓇᓗᓇᐃᔭᐃᓂᕐᒥᒃ ᐃᒡᓗᐃᑦ 
ᖃᓄᐃᓕᖓᓂᖏᓐᓂᒃ ᐊᒻᒪ ᐊᑐᖅᑕᐅᔪᒃᓴᐅᓂᖏᓐᓂᒃ ᐊᒻᒪ ᓴᓇᓂᕐᒥᒃ 
ᐊᕐᕌᒍᓕᒫᒧᑦ ᑲᔪᓯᑦᑎᐊᖏᓐᓇᕈᑎᓄᑦ ᐊᒻᒪ ᐋᖅᑭᒃᓱᐃᔾᔪᑎᓄᑦ ᑮᓇᐅᔭᑦ 
ᐊᑐᖅᑐᒃᓴᓂᒃ ᓴᓇᓂᕐᒧᑦ ᐱᓕᕆᐊᒃᓴᕐᓂᒡᓗ. ᐊᕐᕌᒍᑕᒫᑦ ᐃᒡᓗᐃᑦ 
ᖃᐅᔨᓴᖅᑕᐅᖃᑦᑕᙱᑉᐸᑕ ᐊᒻᒪ ᑲᔪᓯᑦᑎᐊᖏᓐᓇᖅᑎᑕᐅᖃᑦᑕᙱᑉᐸᑕ 
ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᕙᒃᑐᑦ, ᐃᒡᓗᓕᕆᔨᕐᔪᐊᒃᑯᑦ 
ᓯᕗᓂᒃᓴᒥ ᑮᓇᐅᔭᕐᓂᖅᓴᐅᑐᐃᓐᓇᕆᐊᖃᕐᒪᑕ ᑲᔪᓯᑦᑎᐊᖏᓐᓇᖅᑎᑦᑎᓂᕐᒥ ᐊᒻᒪ 
ᐋᖅᑭᒃᓱᐃᓂᕐᒥ ᐊᒻᒪ ᐃᖅᑲᖅᑐᐃᕕᒃᑰᖅᑎᑕᐅᑐᐃᓐᓇᕆᐊᖃᖅᖢᑎᒃ ᐃᓗᓯᕐᒧᑦ 
ᐊᒻᒪ ᐊᑦᑕᕐᓈᕿᓂᕐᒧᑦ ᐱᔾᔪᑕᐅᔪᓄᑦ. 

ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᓚᐅᕐᓂᖏᓐᓂᒃ 
ᐃᓗᐃᑦᑑᙱᑦᑐᓂᒃ ᓄᑕᐅᙱᑦᑐᓂᒡᓗ ᖃᐅᔨᒃᑲᐃᔾᔪᑎᓂᒃ ᐃᒡᓗᖁᑎᖏᑦᑕ 
ᖃᓄᐃᓕᖓᓂᖏᓐᓄᑦ ᒥᒃᓵᓄᑦ. ᒪᓕᒃᖢᒋᑦ ᐃᒡᓗᓕᕆᔨᕐᔪᐊᒃᑯᑦ 
ᐋᖅᑭᒃᑐᖅᓯᒪᔭᖏᑦ ᐃᒡᓗᐃᑦ ᖃᓄᐃᓕᖓᓂᖏᑦ ᓇᓗᓇᐃᖅᑕᐅᓂᖏᑦ ᒥᒃᓵᓄᑦ 
(ᓴᓇᔭᐅᓚᐅᖅᑐᖅ ᑎᓯᐱᕆ 2006-ᒥ), 550-ᐅᑉ ᐅᖓᑖᓃᑦᑐᑦ (14 ᐳᓴᑦ) 
ᐃᒡᓗᖁᑎᖏᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᑦ ᐱᑕᖃᓚᐅᙱᑦᑐᑦ ᐊᒻᒪ 
ᐅᖓᑖᓃᑦᑐᑦ 1,800 (47 ᐳᓴᑦ) ᓄᑖᖑᓕᖅᑎᑕᐅᓯᒪᓚᐅᙱᑦᑐᑦ. 
ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᐊᓂᒃᓯᓇᓱᒃᐳᑦ ᐃᒡᓗᖁᑎᖏᑦ ᖃᓄᐃᓕᖓᓂᖏᓐᓂᒃ 
ᓇᓗᓇᐃᖅᓯᓂᕐᒥᒃ 2007-ᒧᑦ.  

ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008 15

ᕿᒥᕐᕈᐊᓚᐅᖅᑐᒍᑦ 110-ᓂᕐ ᐃᒡᓗᐃᑦ ᖃᓄᐃᓕᖓᓂᖏᓐᓂᒃ 
ᓇᓗᓇᐃᖅᑕᐅᓂᖏᓐᓂᒃ 6-ᓂ ᓄᓇᓕᖕᓂ ᓇᓗᓇᐃᖅᓯᓂᐊᕋᑦᑕ 
ᐊᔾᔨᒌᒃᑕᕐᓂᖏᓐᓂᒃ ᖃᐅᔨᒃᑲᐃᔾᔪᑏᑦ ᐋᖅᑭᒃᐸᒃᑕᖏᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ ᐊᒻᒪ ᓇᓗᓇᐃᖅᓯᓂᐊᕋᑦᑕ ᖃᓄᖅ ᐅᓂᒃᑳᓕᐊᑦ 
ᐱᐊᓂᒃᑕᐅᕙᖕᒪᖔᑕ ᖃᓄᐃᑦᑑᑦᑕᕐᓂᖏᓪᓗ ᓇᐃᓴᖅᑕᐅᓪᓗᑎᒃ. 

ᖃᐅᔨᓚᐅᖅᑐᒍᑦ 59 (54 ᐳᓴᑦ) ᐃᒡᓗᐃᑦ ᖃᓄᐃᓕᖓᓂᖏᓐᓄᑦ 
ᓇᓗᓇᐃᖅᑕᐅᓂᖏᓐᓄᑦ ᐅᓂᒃᑳᓕᐊᑦ ᑕᒻᒪᖅᓯᒪᓂᖃᓚᐅᖅᑐᑦ. 33-ᓂ 59-ᓂᑦ 
ᐅᓂᒃᑳᓕᐊᓂ, ᓇᓗᓇᐃᔭᐃᓂᕐᒧᑦ ᐊᑐᖅᑕᐅᕙᒃᑐᖅ ᐊᑐᖅᑕᐅᑦᑎᐊᓚᐅᙱᑦᑐᖅ 
ᐃᒡᓗᓄᑦ ᐊᒥᓱᓂᒃ ᐃᒡᓗᕈᓯᖃᖅᑐᓄᑦ ᐊᒻᒪ, 29-ᓂ ᐅᓂᒃᑳᓕᐊᓂ, 
ᓇᓗᓇᐃᔭᐃᓃᑦ ᑕᒻᒪᖅᓯᒪᓂᖃᓚᐅᖅᑐᑦ ᓇᐃᓴᐅᓯᕆᓂᒃᑯᑦ. ᑕᐃᒪᐃᓐᓂᖓᓄᑦ, 
ᐃᒡᓗᐃᑦ ᖃᓄᐃᓕᖓᓂᖏᓐᓄᑦ ᓇᓗᓇᐃᖅᑕᐅᓃ ᓴᖅᑭᔮᓚᐅᙱᑦᑐᑦ ᐃᒡᓗᐃᑦ 
ᖃᓄᐃᓕᖓᓪᓚᑖᕐᓂᖏᓐᓂᒃ.  

ᖃᐅᔨᓚᐅᕐᒥᔪᒍᑦ ᐱᐊᓂᒃᑕᐅᔪᐃᓐᓇᐅᓚᐅᙱᑦᑐᑦ ᐃᒡᓗᐃᑦ 
ᖃᓄᐃᓕᖓᓂᖏᓐᓄᑦ ᓇᓗᓇᐃᔭᐃᓃᑦ. ᐊᑕᐅᓯᑐᐊᖅ ᐱᓕᕆᖃᑎᒋᔭᐅᕙᒃᑐᖅ 
6-ᓂᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂᑦ ᓇᓗᓇᐃᖅᓯᓚᐅᖅᐳᖅ 
ᖃᔅᓯᐅᓇᓱᒋᔭᐅᓂᖏᓐᓂᒃ 

• ᐋᖅᑭᒃᓱᐃᓂᕐᒧᑦ ᐊᒻᒪ ᑲᔪᓯᑦᑎᐊᖏᓐᓇᕈᑎᓄᑦ,  

• ᓄᑖᖑᖅᑎᒋᐊᕐᓂᕐᒧᑦ ᐊᒻᒪ ᐱᐅᓯᕚᓪᓕᖅᑎᑦᑎᓂᕐᒧᑦ, ᐊᒻᒪ  

• ᐱᖁᑎᑦ ᓱᕋᒃᑕᐅᔪᓄᑦ ᐃᒡᓗᖃᖅᑎᐅᔪᓄᑦ.  

ᐃᒡᓗᓕᕆᔨᕐᔪᐊᒃᑯᑦ ᐊᑐᖃᑦᑕᖅᑕᖏᑦ ᑐᓂᔭᐅᔭᕆᐊᖃᖅᑎᑦᑎᕗᖅ 
ᓄᓇᓕᑦ ᐱᓕᕆᖃᑎᒋᔭᐅᕙᒃᑐᓂᑦ ᑕᐃᒃᑯᓂᖓ ᖃᔅᓯᐅᓇᓯᒋᔭᐅᔪᓂᒃ. 
ᐱᖃᙱᑉᐸᑕ ᑕᒪᒃᑯᓂᖓ ᖃᐅᔨᒃᑲᐃᔾᔪᑎᓂᒃ, ᐃᒡᓗᓕᕆᔨᕐᔪᐊᒃᑯᑦ 
ᓇᓗᓇᐃᖅᓯᔪᓐᓇᕐᓂᖏᑦ ᐃᒡᓗᖁᑎᖏᑦ ᖃᓄᐃᓕᖓᓂᖏᓐᓂᒃ, ᓯᕗᓂᒃᓴᒥ 
ᓇᓗᐅᑦᑖᖅᓯᔭᕆᐊᒃᓴᖅ ᑲᔪᓯᑦᑎᐊᖏᓐᓇᕈᓐᓇᕈᑏᑦ ᐋᖅᑭᒃᓱᐃᔾᔪᑎᓪᓗ 
ᐊᑭᖏᓐᓂᒃ, ᐊᒻᒪ ᓇᓗᓇᐃᖅᓯᔭᕆᐊᒃᓴᖅ ᓯᕗᓪᓕᐅᑎᑕᐅᔭᕆᐊᓕᖕᓂᒃ 
ᓱᒃᑲᐃᒡᓕᑎᑕᐅᕗᖅ.  

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ 

• ᓇᐅᑦᑎᖅᓱᕐᔫᒥᓪᓗᐊᖅᑐᑦ ᓄᓇᓕᖕᓂ ᐱᓕᕆᖃᑎᒋᕙᒃᑕᒥᓂᒃ ᐊᕐᕌᒍᑕᒫᑦ 
ᐃᒡᓗᐃᑦ ᖃᐅᔨᓴᖅᑕᐅᔭᕆᐊᖃᕐᓂᖏᓐᓂᒃ ᖃᐅᔨᓴᖅᐸᖕᒪᖔᑕ ᐊᒻᒪ 
ᑭᖑᕙᖅᑎᓪᓗᐊᙱᑕᑦ ᐃᒡᓗᐃᑦ ᖃᓄᐃᓕᖓᓂᖏᓐᓂᒃ 
ᓇᓗᓇᐃᖅᑕᐅᓂᖏᓐᓄᑦ ᐅᓂᒃᑳᓕᐅᕌᖓᑕ; 

• ᓇᑭᑐᐃᓐᓇᖅ ᖃᐅᔨᓴᖃᑦᑕᓪᓗᐊᖅᑐᖅ ᐃᒡᓗᓂᒃ ᖃᓄᐃᓕᖓᓂᖏᑦ 
ᓇᓗᓇᐃᖅᑕᐅᓂᖏᑦ ᓈᒻᒪᒃᑲᓗᐊᕐᒪᖔᑕ; 

• ᑕᒪᕐᒥᒃ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᓇᓚᐅᑦᑖᖅᑎᖃᑦᑕᕐᓗᒋᑦ 
ᑲᔪᓯᑦᑎᐊᖏᓐᓇᕈᑏᑦ ᐋᖅᑭᒃᑕᐅᔾᔪᑎᒃᓴᐃᓪᓗ ᐊᑭᖏᓐᓂᒃ, 
ᑎᑎᕋᖅᑕᐅᖃᑦᑕᓪᓗᐊᖅᖢᑎᒃ ᓇᓚᐅᑦᑖᖅᑕᐅᔪᑦ ᐃᒡᓗᓕᕆᔨᕐᔪᐊᒃᑯᑦ 

ᓱᕋᒃᓯᒪᔪᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ ᐊᐅᓚᓂᐅᔪᓂ, ᐱᓕᕆᔾᔪᓰᓪᓗ 
ᐋᖅᑭᒃᓯᒪᓂᖏᑦ ᐊᑐᖅᑕᐅᖃᑦᑕᕐᓗᓂ ᐅᓂᒃᑳᓕᐅᕈᑕᐅᖃᑦᑕᕐᓂᖏᓐᓂ 
ᑲᔪᓯᑦᑎᐊᖏᓐᓇᖅᑎᑦᑎᓂᕐᒥ ᖃᓄᐃᓕᐅᕐᓂᕆᔭᖏᓐᓄᑦ; 

• ᐱᓕᒻᒪᒃᓴᖅᑎᑦᑎᓪᓗᐊᖅᑐᑦ ᐱᓕᕆᔾᔪᓰᑦ ᐋᖅᑭᒃᓯᒪᓂᖏᑦ 
ᐊᑐᖅᑕᐅᕙᖕᓂᖏᓐᓂᒃ, ᐱᔭᕆᐊᖃᖅᐸᑕ; ᐊᒻᒪ 

• ᐱᖃᑕᐅᓯᒪᔪᑦ ᐅᓂᒃᑳᕐᕕᒋᖃᑦᑕᕐᓗᒋᑦ ᖃᓄᐃᓕᖓᓂᖏᓐᓂᒃ 
ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᒋᔭᐅᕙᒃᑐᓄᑦ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᐅᔾᔨᕆᔭᐅᒋᐊᒃᑲᓐᓂᖃᑦᑕᕆᐊᖃᕐᓂᖏᓐᓂ 
ᐅᓂᒃᑳᕆᔭᐅᑦᑎᐊᕆᐊᖃᖃᑦᑕᕐᓂᖏᓪᓗ ᐃᒡᓗᐃᑦ ᖃᓄᐃᓕᖓᓂᖏᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᐱᓪᓗᐊᑕᐅᓂᖓᓂ 
ᐊᒻᒪᓗ ᖄᖏᓐᓇᖅᑕᐅᔭᕆᐊᖃᖏᓐᓂᖓᓂ. ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᕗᑦ 
ᐊᑐᓕᖁᔭᐅᓯᒪᔪᒥ ᓇᓪᓕᐊᓐᓂᑐᐃᓐᓇᖅ ᐃᒡᓗᓂ ᕿᒥᕐᕈᔭᖅᑐᖃᑦᑕᕆᐊᖃᕐᓂᕐᒥ. 
ᖃᐅᔨᒪᓇᓱᐊᑦᑎᐊᖃᑦᑕᕐᓂᕐᒧᑦ ᐅᓂᒃᑳᖃᖃᑦᑕᕆᐊᖃᕐᓂᕐᒧᓪᓗ ᐃᒡᓗᓕᕆᔨᒃᑯᑦ 
ᐃᒡᓗᖁᑎᒋᔭᖏᑦᑕ ᒥᒃᓵᓄᑦ, ᐃᒡᓗᓕᕆᔨᕐᔪᐊᒃᑯᑦ ᑎᓕᓯᓯᒪᕗᑦ ᖃᐅᔨᒪᔨᑕᐅᔪᒥ 
ᕿᒥᕐᕈᖁᓪᓗᒋᑦ ᖃᐅᔨᓴᐃᖁᓪᓗᒋᓪᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑎᒥᖁᑎᖏᓐᓂ/ᐃᒡᓗᓕᕆᔨᕐᔪᐊᒃᑯᑦ ᐊᑐᖃᑦᑕᕐᓂᖏᓐᓂ ᓱᕋᒃᓯᒪᔪᓕᕆᓂᕐᒧᑦ 
ᑲᒪᒋᔭᖃᕐᓂᕐᒧᑦ ᐊᐅᓚᓂᐅᔪᒥ (MMOS), ᐱᒋᔭᖏᓐᓂ ᓈᓴᐃᖃᑦᑕᕐᓂᖏᓐᓂ 
ᐊᒻᒪᓗ ᐋᖅᑭᐅᒪᔭᕆᐊᓖᑦ ᐱᑕᖃᕆᐊᖃᕐᓂᖏᓐᓄᑦ ᓲᕐᓗ ᓯᕐᓗᐊᕐᒥ 
ᓱᓇᒃᑯᑖᒃᑯᕕᒃᓴᒥ. ᐃᓕᓴᐃᓂᖅ ᐃᒡᓗᓕᕆᔨᕐᔪᐊᒃᑯᑦ ᐃᓕᓐᓂᐊᖅᓯᒪᔭᕆᐊᓕᖕᓄᑦ 
ᐱᓕᕆᐊᓕᖕᓄᑦ ᐃᑉᐳᕈᓪᒥ ᐃᓕᓐᓂᐊᖅᑎᑕᐅᓯᒋᐊᕐᓂᐊᖅᐳᑦ. 
ᐃᓕᓐᓂᐊᖅᑎᑕᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᖔᖅᑐᑦ 
ᑭᖑᓂᑦᑎᐊᖓᒎᓂᐊᕆᕗᖅ. ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᕐᕕᐅᔪᒪᖃᑦᑕᕐᓂᐊᖅᐳᑦ 
ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᓐᓂ ᐃᒡᓗᖁᑎᒋᔭᖏᑦ ᖃᓄᐃᓕᖓᓕᕐᒪᖔᑕ 
ᓱᕐᕋᑰᓗᐊᓕᖏᒃᑲᓗᐊᕐᒪᖔᑕᓗ. ᓄᑖᖑᕆᐊᖅᓯᒪᔪᑦ ᒪᓕᒃᑕᐅᔭᕆᐊᓖᑦ 
ᓴᓇᔭᐅᓂᐊᖅᐳᑦ ᐊᑐᑦᑎᐊᕐᓂᖅᓴᐅᖁᓪᓗᒋᑦ ᓱᕋᒃᓯᒪᔪᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ 
ᐊᐅᓚᓂᐅᔪᒥ. 

ᐊᐅᓚᔾᔪᑎᓄᑦ ᒪᓕᒐᒃᓴᐃᑦ ᕿᒥᕐᕈᐊᖅᑕᐅᖃᑦᑕᕆᐊᖃᖅᐳᑦ ᐊᒻᒪ 
ᑐᓴᐅᒪᔾᔪᑕᐅᖃᑦᑕᕆᐊᖃᖅᐳᑦ 

 

 

42. 

43. 

ᓄᓇᕗᑦ ᓴᓇᔭᐅᑎᓪᓗᒍ, ᐃᒡᓗᓕᕆᔨᕐᔪᐊᒃᑯᑦ ᑭᖑᕚᖅᓯᐅᓚᐅᕐᒪᑕ 
ᐊᑐᐊᒐᖏᓐᓂᒃ, ᐊᐅᓚᓂᕐᒧᑦ ᐊᑐᖃᑦᑕᖅᑕᖏᓐᓂᒃ, ᐊᒻᒪ ᒪᓕᒐᒃᓴᖏᓐᓂᒃ-
ᓇᓗᓇᐃᖅᓯᓪᓗᑎᒃ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂᓗ ᐱᓕᕆᖃᑎᒋᔭᐅᔪᑦ 
ᑲᔪᓯᖃᑦᑕᓪᓗᐊᕐᒪᖔᑕ- ᓄᓇᑦᓯᐊᑦ ᐃᒡᓗᓕᕆᕐᔪᐊᒃᑯᑦ. ᐅᓪᓗᒥᒨᖓᔪᑦ ᒪᓕᒐᒃᓴᐃᑦ 
ᐃᑲᔪᕈᑕᐅᔪᓐᓇᖅᑐᑦ ᓄᓇᓖᑦ ᒪᓕᖃᑦᑕᖁᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 
ᐊᑐᐊᒐᖏᓐᓂᒃ ᐊᒻᒪ ᐊᑐᖃᑦᑕᖅᑕᖏᓐᓂᒃ. 

ᐅᔾᔨᕈᓱᓚᐅᖅᑐᒍᑦ ᐊᑐᐊᒐᐃᑦ ᐊᒻᒪ ᐊᑐᖅᑕᐅᖃᑦᑕᖅᑐᑦ 
ᐅᓪᓗᒥᒨᖓᓕᖅᑎᑕᐅᓯᒪᓕᖅᑐᑦ ᐊᒻᒪ ᐃᓕᓴᕆᔭᐅᓯᒪᙱᑦᑐᒃᑯᑦ 
ᐱᓕᒻᒪᒃᓴᖅᑎᑕᐅᓚᐅᖅᑐᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ. ᑭᓯᐊᓂ, ᒪᒃᕉᒃ 

ᐱᒻᒪᕆᐅᔫᒃ ᖃᓄᐃᓕᐅᕐᓂᕐᒧᑦ ᒪᓕᒐᒃᓴᐃᑦ ᓱᓕ ᕿᒥᕐᕈᐊᖅᑕᐅᔭᕆᐊᓖᒃ ᐊᒻᒪ 
ᐅᓪᓗᒥᒨᖓᓕᖅᑎᑕᐅᔭᕆᐊᓖᒃ: 

• ᓄᓇᓕᖕᓂ ᐃᒡᓗᓕᕆᔩᑦ ᑲᑎᒪᔨᖏᑦᑕ ᒪᓕᒐᒃᓴᖏᑦ. ᑖᓐᓇ ᒪᓕᒐᒃᓴᖅ 
ᐅᓪᓗᒥᒨᖓᓕᖅᑎᑕᐅᓚᐅᖅᓯᒪᙱᑦᑐᖅ ᑕᐃᒪᙵᓂᑦ 1995-ᒥ. 
ᐃᓗᐃᑦᑑᓪᓗᓂ ᖃᐅᔨᒋᐊᕐᕕᒍᑎᑐᐊᖑᕗᖅ ᐊᑐᐃᓐᓇᐅᔪᓂᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓄᑦ ᐃᓗᓕᖃᖅᑐᒥᒃ ᖃᐅᔨᒃᑲᐃᔾᔪᑎᓂᒃ ᑲᑎᒪᔩᑦ 
ᑲᔪᓯᓂᕆᖃᑦᑕᕐᓂᖏᓐᓄᑦ, ᑲᑎᒪᔩᑦ ᑲᒪᒋᔭᖃᕐᓂᖏᓐᓄᑦ 
ᐃᒡᓗᓕᕆᓂᕐᒧᑦ, ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖏᓐᓄᑦ, ᐊᒻᒪ 
ᐱᓕᕆᐊᑦ ᐊᐅᓚᑕᐅᓂᖏᑦᑕ ᑐᙵᖏᓐᓄᑦ. 

• ᑲᔪᓯᑦᑎᐊᖏᓐᓇᕐᓂᕐᒧᑦ ᐱᓕᕆᐊᒃᓴᕐᒧᑦ ᒪᓕᒐᒃᓴᖅ. ᑖᓐᓇ ᒪᓕᒐᒃᓴᖅ, 
ᓇᓗᓇᐃᖅᓯᓪᓗᓂ ᐅᓪᓗᑕᒫᑦ ᑲᔪᓯᑦᑎᐊᖏᓐᓇᕐᓂᕐᒥ 
ᖃᓄᐃᓕᐅᕐᓂᕆᕙᒃᑕᖏᓐᓂᒃ ᐱᔾᔪᑎᖃᖅᖢᓂᓗ ᐊᔾᔨᒌᒃᑐᐃᓐᓇᕐᒥᒃ 
ᓄᓇᓕᓕᒫᑦ ᑲᔪᓯᑦᑎᐊᖏᓐᓇᖃᑦᑕᖁᔭᐅᓂᖏᓐᓂᒃ, 
ᐅᓪᓗᒥᒨᖓᓕᖅᑎᑕᐅᓚᐅᖅᓯᒪᙱᑦᑐᖅ ᑕᐃᒪᙵᓂᑦ 1996-ᒥ. 

 

 

44. 

45. 

46. 

ᑕᒪᒃᑯᓄᖓ ᐊᔾᔨᒌᙱᑦᑐᓄᑦ ᖃᐅᔨᔭᐅᔪᓄᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓂ—ᐱᔾᔪᑎᓕᖕᓂᒃ ᐃᒡᓗᑖᖅᑎᑦᑎᓂᕐᒥ ᐊᑐᖅᑕᐅᕙᒃᑐᓂᒃ 
ᐊᒻᒪ ᐃᒡᓗᐃᑦ ᖃᓄᐃᓕᖓᓂᖏᓐᓂᒃ ᓇᓗᓇᐃᖅᓯᓂᕐᒥᒃ—ᐱᒻᒪᕆᐅᕗᖅ 
ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᒪᓕᒐᒃᓴᓂᒃ ᐅᓪᓗᒥᒨᖓᓕᖅᑎᑦᑎᖃᑦᑕᕐᓂᖏᑦ.  

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ ᐃᓛᓐᓂᒃᑯᑦ ᕿᒥᕐᕈᐊᓪᓗᐊᖅᑐᑦ 
ᒪᓕᒐᒃᓴᒥᓐᓂᒃ ᐊᑐᖃᑦᑕᖅᑕᒥᓂᒡᓗ ᐃᓗᐃᑦᑑᑎᓐᓂᐊᕐᒪᒋᑦ 
ᐅᓪᓗᒥᒨᖓᑎᓪᓂᐊᕐᒪᒋᓪᓗ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᒪᓕᒐᐃᑦ ᐊᑐᐊᖅᑕᐅᔭᕆᐊᓕᓪᓗ 
ᕿᒥᕐᕈᔭᐅᔾᔫᒥᔭᕆᐊᖃᖃᑦᑕᕐᓂᖏᓐᓂ ᓈᒪᓕᕋᓗᐊᕐᒪᖔᑕ 
ᐅᓪᓗᒥᓕᓴᐅᒍᓗᐊᕐᒪᖔᑕᓗ. ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒋᐊᖅᓯᓚᐅᕐᒥᖕᒪᑕ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦᑕ (LHO) ᐃᖅᑲᓇᐃᔭᖅᑐᓕᕆᓂᕐᒧᑦ 
ᒪᓕᒐᖁᑎᖏᓐᓂ ᑐᓂᐅᖃᖅᑕᐅᓗᖅᐳᓪᓗ 2007 ᐱᒋᐊᕐᓂᖓᓂ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᓄᑖᖑᕆᐊᕆᕙᓪᓕᐊᓕᕆᕗᑦ ᐃᒡᓗᖃᖅᑎᐅᔪᓂ 
ᑲᒪᖃᑦᑕᖅᑐᑦ ᒪᓕᒐᖁᑎᖏᓐᓂ ᐱᔪᓐᓇᕐᓂᖏᑦ ᐊᑐᐃᓐᓇᐅᔪᓪᓗ 
ᐱᕕᖃᖅᑎᑦᑎᔪᓐᓇᓕᕌᖓᑕ.  

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᐊᕆᐊᖃᖅᐳᑦ ᐊᑐᕆᐊᖃᖅᑕᒥᓂᒃ 
ᓇᓗᓇᐃᖅᓯᓂᕐᒧᑦ ᐅᓂᒃᑳᓕᐅᕐᓂᕐᒧᓪᓗ ᓄᓇᓕᖕᓂ ᐱᓕᕆᖃᑎᒋᕙᒃᑕᖏᑦᑕ 
ᖃᓄᐃᓕᐅᕐᓂᕆᕙᒃᑕᖏᓐᓂ 

ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᖅᐳᑦ ᓇᐅᑦᑎᖅᓱᕐᓂᕐᒥᒃ ᐊᒻᒪ 
ᐃᑲᔪᖅᓱᕐᓂᕐᒥᒃ ᓄᓇᓕᖕᓂ ᐱᓕᕆᖃᑎᒋᔭᐅᔪᓂᒃ. ᐊᖏᖃᑎᒌᒍᑏᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᓕᖕᓂᓗ ᐱᓕᕆᖃᑎᒋᕙᒃᑕᖏᓐᓄᑦ ᓇᓗᓇᐃᖅᓯᕗᑦ 
29-ᖑᔪᓂᒃ ᐊᔾᔨᒌᙱᑦᑐᓂᒃ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 

18 ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008

ᐅᓂᑳᓕᐅᖃᑦᑕᕆᐊᖃᖅᑕᖏᓐᓂᒃ. ᑖᒃᑯᐊ ᐊᖏᖃᑎᒌᒍᑎᑦ ᓇᓗᓇᐃᖅᓯᖕᒥᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᕆᐊᖃᖅᑕᖏᓐᓂᒃ ᓇᓗᓇᐃᖅᓯᓂᕐᒥ ᐊᒻᒪ 
ᐅᓂᒃᑳᓕᐅᕐᓂᕐᒥ ᐊᑐᓂ ᓄᓇᓖᑦ ᐱᓕᕆᖃᑎᒋᔭᐅᕙᒃᑐᑦ 
ᑲᔪᓯᓂᕆᖃᑦᑕᖅᑕᖏᓐᓂᒃ ᐊᕐᕌᒍᑦ ᒪᕐᕈᑕᒫᑦ; ᓇᐅᑦᑎᖅᓱᕐᓂᕐᒧᑦ 
ᑲᒪᒋᔭᐅᔭᕆᐊᖃᖅᑐᑦ ᐃᓗᐊᓃᒃᑭᕗᑦ ᐃᓚᖏᓐᓂ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐃᖅᑲᓇᐃᔮᖏᓐᓄᑦ ᓇᓗᓇᐃᖅᓯᔾᔪᑎᖏᓐᓂ.  

 

 

47. 

48. 

49. 

50. 

ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᓕᐊᓂᒃ 
ᐱᖃᑦᑕᐃᓐᓇᖃᑦᑕᙱᓐᓂᖏᓐᓂᒃ ᓄᓇᓕᖕᓂ ᐱᓕᕆᖃᑎᒋᕙᒃᑕᒥᓂᑦ, 
ᓇᓗᓇᐃᖅᓯᔾᔪᑎᒃᓴᖅᑕᖃᐅᓚᐅᕋᓂᓗ ᖃᐅᔨᓴᖃᑦᑕᕐᓂᖏᓐᓂᒃ ᐅᓂᒃᑳᓕᐊᓂᒃ 
ᐱᖃᑦᑕᖅᑕᒥᓂᒃ. ᓇᓂᓯᔪᓐᓇᓚᐅᙱᑦᑐᒍᑦ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦ ᒪᓕᒐᒃᓴᖏᓐᓂᒃ ᑭᓱᓂᒃ ᕿᓂᓪᓗᐊᕆᐊᒃᓴᖏᓐᓂᒃ 
ᐅᓂᒃᑳᓕᐊᓂ ᐅᕝᕙᓘᓐᓃᑦ ᖃᓄᐃᓕᐅᓪᓗᐊᕆᐊᒃᓴᖏᓐᓂᒃ ᓇᓂᓯᒃᐸᑕ 
ᑕᒻᒪᖅᓯᒪᔪᒥᒃ.  

ᖃᐅᔨᓚᐅᕐᒥᔪᒍᑦ ᐃᒡᓗᓕᕆᔨᕐᔪᐊᒃᑯᑦ ᐱᐊᓂᒃᓯᓚᐅᙱᑦᑐᑦ 
ᓇᓗᓇᐃᔭᐃᓂᕐᒥ ᐅᓂᒃᑳᓕᐅᕆᐊᖃᖅᑕᒥᓂᒃ, ᐊᑐᐃᓐᓇᐅᑎᑦᑎᓇᔭᖅᑐᓂᒃ 
ᐱᒻᒪᕆᐅᔪᓂᒃ ᖃᐅᔨᒃᑲᐃᔾᔪᑎᓂᒃ ᐊᑐᓂ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᑮᓇᐅᔭᓕᕆᓂᕐᒥ, ᓄᑖᖑᖅᐸᓪᓕᔪᓂ, ᐊᓪᓚᒡᕕᕆᓂᕐᒥ, ᐊᒻᒪ ᒐᕙᒪᓕᕆᓂᕐᒥ 
ᖃᓄᐃᓕᐅᕐᓂᕆᖃᑦᑕᖅᑕᖏᓐᓂᒃ.  

ᓱᓕᓪᓗᓂ, ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᑕᐅᓯᐊᑐᐊᖅᖢᑎᒃ 
ᓇᓗᓇᐃᖅᓯᓂᕐᒧᑦ ᐅᓂᒃᑳᓕᐅᓚᐅᖅᑐᖅ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓄᑦ 
2006-ᒥᑦ ᐊᑕᐅᓯᐊᖅᖢᑎᒡᓗ 2005-ᒥ. ᑕᐃᒪᙵᓂᑦ 2000-ᒥᑦ, 
ᐃᒡᓗᓕᕆᔨᕐᔪᐊᒃᑯᑦ  

• 8-ᖏᓐᓇᕐᓂᒃ ᓇᓗᓇᐃᔭᐃᓂᕐᒧᑦ ᐅᓂᒃᑳᓕᐊᒥᒃ ᐱᐊᓂᒃᓯᓚᐅᖅᑐᑦ 
ᓄᓇᓕᖕᓂ ᐱᓕᕆᖃᑎᒋᕙᒃᑕᖏᑦ ᒥᒃᓵᓄᑦ,  

• ᐱᒋᐊᖅᓯᓚᐅᖅᑐᑦ ᑭᓯᐊᓂ ᐱᐊᓂᒃᓯᓚᐅᙱᑦᑐᑦ 6-ᒃᑲᓐᓂᕐᓂᒃ 
ᐅᓂᒃᑳᓕᐊᓂᒃ, ᐊᒻᒪ  

• ᓇᓗᓇᐃᔭᐃᓚᐅᙱᑕᖏᑦ 11-ᖑᔪᑦ ᓱᓕ ᓇᓗᓇᐃᔭᐃᓚᐅᙱᑕᖏᑦ 
ᓄᓇᓕᖕᓂᑦ ᐱᓕᕆᖃᑎᒋᕙᒃᑕᖏᑦ.  

ᐱᐊᓂᒃᓯᒪᔪᓂᒃ ᐱᖃᙱᖦᖢᑎᒃ ᐃᒡᓗᐃᑦ ᖃᓄᐃᓕᖓᓂᖏᓐᓄᒃ 
ᓇᓗᓇᐃᖅᑕᐅᓂᖏᓐᓄᑦ ᐅᓂᒃᑳᓕᐊᓂᒃ, ᐃᒡᓗᓕᕆᔨᕐᔪᐊᒃᑯᑦ 
ᖃᐅᔨᒪᔪᓐᓇᙱᒻᒪᑕ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᑲᔪᓯᖕᒪᖔᑕ 
ᓂᕆᐅᒋᔭᐅᔪᑎᑐᑦ. ᐱᖃᖅᐸᑕ ᑕᒪᒃᑯᓂᖓ ᖃᐅᔨᒃᑲᐃᔾᔪᑎᓂᒃ ᐃᑲᔪᕈᓐᓇᕋᔭᕐᒪᑦ 
ᐃᔨᓗᓕᕆᔨᕐᔪᐊᒃᑯᓐᓂ ᓇᓗᓇᐃᖅᓯᓂᕐᒥᒃ ᐱᓕᖅᒪᒃᓴᖅᑎᑦᑎᒃᑲᓐᓂᕆᐊᖃᕐᒪᖔᑕ 
ᐃᑲᔪᖅᓱᐃᒃᑲᓐᓂᕆᐊᖃᕐᒪᖔᑕᓗ.  

ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008 19

51. 

52. 

ᑭᖑᕙᙱᓪᓗᑎᒃ ᓇᐅᑦᑎᖅᓱᖃᑦᑕᕐᓗᑎᒃ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ ᖃᓄᐃᓕᐅᖃᑦᑕᕐᓂᖏᑦ ᓇᓗᓇᐃᖅᓯᓵᓕᔾᔪᑕᐅᔪᓐᓇᕐᒪᑦ 
ᑮᓇᐅᔭᓕᕆᓂᕐᒥ ᐊᐅᓚᑦᑎᓂᕐᒥᓪᓘᓐᓃ% ᐊᔪᖅᓴᕈᑕᐅᔪᓂᒃ 
ᐋᖅᑭᒃᓯᔪᖃᕈᓐᓇᓕᕐᓗᓂᓗ. 

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓪᓗᐊᖅᑐᑦ  

• ᑕᒪᕐᒥᒃ ᖃᐅᔨᒃᑲᐃᔾᔪᑎᓂᒃ ᐱᖃᕆᐊᖃᕐᒪᖔᑕ ᐱᔭᕆᐊᖃᖅᑕᖏᓐᓂᒃ 
ᐊᖏᖃᑎᒌᒍᑎᒥᑎᒍᑦ ᓄᓇᓕᖕᓂ ᐱᓕᕆᖃᑎᒋᕙᒃᑕᒥᓄᑦ,  

• ᖃᓄᖅ ᑕᐃᒃᑯᓂᖓ ᖃᐅᔨᒃᑲᐃᔾᔪᑎᓂᒃ ᐊᑐᕐᓂᐊᕐᒪᖔᑕ, 

• ᖃᔅᓰᖅᓱᕐᓂᖏᓐᓂ ᖃᓄᕐᓗ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᐅᓂᒃᑳᓕᐅᕆᐊᖃᕐᒪᖔᑕ ᐱᔭᐅᔭᕆᐊᓕᖏᓂᒃ ᖃᐅᔨᒃᑲᐃᔾᔪᑎᓂᒃ, ᐊᒻᒪ 

• ᐋᖅᑭᒋᐊᖅᑕᐅᔭᕆᐊᖃᕐᒪᖔᑕ ᐊᖏᕈᑏᑦ ᓈᒻᒪᒃᓯᓕᖅᑎᑕᐅᓗᑎᒃ. 

ᐃᒡᓗᓕᕆᔨᕐᔪᐊᒃᑯᑦ ᐃᒪᐃᓕᐅᓪᓗᐊᕐᒥᔪᑦ:  

• ᑭᖑᕙᙱᓪᓗᑎᒃ ᐱᐊᓂᒃᓯᖃᑦᑕᕐᓗᑎᒃ ᓇᓗᓇᐃᖅᓯᓂᕐᒧᑦ 
ᐅᓂᒃᑳᓕᐊᖑᔪᓂᒃ ᓄᓇᓕᖕᓂ ᐱᓕᕆᖃᑎᒋᕙᒃᑕᖏᑦ ᒥᒃᓵᓄᑦ,  

• ᑐᓂᓯᕙᒡᓗᑎᒃ ᓄᓇᓕᖕᓂ ᐱᓕᖃᑎᒋᕙᒃᑕᖏᑦ ᖃᐅᔨᒃᑲᐃᔾᔪᑎᓂᒃ, ᐊᒻᒪ  

• ᐅᑎᕐᕕᒋᕙᒡᓗᓂᒋᑦ ᑭᓱᑐᐃᓐᓇᐃᑦ ᐋᖅᑭᒃᑕᐅᔭᕆᐊᖃᖅᑐᑦ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ. ᑕᑯᒋᐊᖃᑦᑕᕆᐊᕐᓂᖏᓐᓂ ᖃᓄᐃᑦᑐᓂ ᖃᐅᔨᒪᔾᔪᑎᒃᓴᓂ 
ᐱᔭᕆᐊᖃᖃᑦᑕᕐᒪᖔᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ 
ᖃᖓᐅᓕᕌᖓᑦ ᖃᓄᕐᓗ ᐋᖅᑭᒃᓯᒪᓗᑎᒃ ᐱᔭᕆᐊᖃᖃᑦᑕᕐᓂᐊᕐᒪᖔᑕ. 
ᐃᒡᓗᓕᕆᔨᕐᔪᐊᒃᑯᑦ ᑕᑯᒋᐊᖅᐸᓪᓕᐊᔪᑦ ᖃᓄᐃᑦᑐᓂ ᓄᓇᓕᖕ ᐃᒡᓗᓕᕆᔨᑦ 
ᐅᓂᒃᑳᖏᓐᓂ ᐅᖃᖅᓯᒪᔪᖃᐅᕐᒪᖔᑦ ᐱᓕᕆᖃᑎᒌᖕᓂᕐᒥ ᐊᒻᒪᓗ 
ᐅᓂᒃᑳᖑᔪᒃᓴᐅᒍᓗᐊᕐᒪᖔᑕ ᐊᒻᒪᓗ ᑎᑎᕋᖅᑐᕐᓗᒋᑦ ᐊᕐᕌᒍ ᐃᓱᓕᓚᐅᖅᑎᓐᓇᒍ. 
ᑕᐃᒪᐃᓐᓂᖓᓄᑦ ᐃᒡᓗᓕᕆᔨᕐᔪᐊᒃᑯᑦ ᑕᑯᓇᒃᑐᑦ ᐋᖅᑭᒋᐊᖅᑕᐅᔭᕆᐊᖃᕐᒪᖔᑦ 
ᖃᓄᑎᒋ ᐅᓂᒃᑳᕐᕕᐅᖃᑦᑕᕆᐊᖃᕐᓂᖏᑦ ᓄᓇᖕᓕᓂ ᐃᒡᓗᓕᕆᔨᒃᑯᓐᓂᖔᖅᑐᓂ. 

ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᔪᑦ ᑳᓐᑐᕌᒃᑎᐅᔪᓂ ᕿᒥᕐᕈᒋᐊᖁᓪᓗᒋᑦ 
6 ᐅᕝᕙᓗ 7 ᓄᓇᓕᖕᓂ ᐃᒡᓗᓕᕆᔨᐅᔪᑦ ᖃᐅᔨᓴᖅᑕᐅᓂᖏᑦ ᑖᓐᓇᓗ 
ᐱᔭᕇᖅᓯᒪᓂᐊᖅᑐᒃᓴᐅᔪᖅ 2008 ᐅᑭᐊᒃᓵᖓᓂ. ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓂᖓ 
ᐅᓂᒃᑳᓂᒃ ᕿᒥᕐᕈᓂᐊᖅᐳᑦ, ᑕᑯᔭᐅᑎᓪᓗᒋᑦ ᐅᓂᒃᑳᑦ ᓄᓇᓕᖕᓂ 
ᐱᓕᕆᖃᑎᒋᔭᖏᓐᓂ ᐊᒻᒪᓗ ᐋᖅᑭᒍᑎᒃᓴᖃᕆᐊᖃᖅᐸᑕ ᐋᖅᑭᒋᐊᕋᓱᒡᓗᒋᑦ, 
ᐱᔭᕆᐊᖃᖅᐸᑕ. 

20 ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008



ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ
 

ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᖓ 

 

 

53. 

54. 

55. 

56. 

57. 

2006-ᒥ, ᐅᑰᓇ ᐅᑭᐅᖅᑕᖅᑐᕐᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ, 
ᒐᕙᒪᑐᖃᒃᑯᑦ ᑐᓯᓂᓚᐅᖅᐳᑦ ᓄᓇᕗᑦ ᒐᕙᒪᖓᓂ $200-ᓂᒃ ᓄᑖᓄᑦ 
ᐃᒡᓗᒃᓴᓄᑦ ᐊᑭᑐᓗᐊᙱᑦᑐᓄᑦ. ᑖᒃᑯᐊ ᐃᒡᓗᐃᑦ ᐊᐃᑦᑐᐃᔭᐅᔭᕆᐊᖃᓚᐅᖅᑐᑦ 
ᐊᑐᖅᑕᐅᓗᓂ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᖅᑕᐅᓂᖓ ᐱᓕᕆᐊᖃᕈᑎᒃᓴᖅ. ᑐᕌᕆᔭᖏᑦ ᑖᔅᓱᒪ ᐱᓕᕆᔾᔪᑎᐅᑉ 
ᓴᓇᔭᐅᓂᖏᑦ 725 ᓄᑖᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐊᑐᖅᑐᐊᖅᑕᐅᓇᔭᖅᑐᓄᑦ 
ᓄᓇᕗᒻᒥ (ᐊᕕᒃᑐᖅᓯᒪᔪᒥ) ᑎᑭᓚᐅᖅᑎᓐᓇᒍ 2010 ᐊᒻᒪ ᐃᑲᔪᕋᓱᒍᒪᓪᓗᒋᑦ 
35ᓗ 40ᓗ ᐊᑯᓐᓂᖓᓂ ᓴᓇᓯᓐᓈᑦ ᐱᒋᐅᖅᓴᔪᑦ ᐃᒡᓗᓕᐅᕐᓂᕐᒨᖅᑐᓂ 
ᐃᓕᓐᓂᐊᖅᓯᒪᔭᕆᐊᖃᖅᑕᒥᓂᒃ ᐊᓂᒍᐃᔪᓐᓇᖁᓪᓗᒋᑦ ᐸᐃᑉᐹᓕᔭᕐᓗᑎᑦ 
ᓴᓇᔨᐅᔪᓐᓇᕐᓂᐊᕐᒪᑕ. ᑕᐃᒪᐃᓐᓂᖓᓄᑦ, ᓄᓇᓖᑦ ᐱᕚᓪᓕᐅᑎᖃᕐᓂᐊᖅᑐᑦ 
ᐊᔪᕈᓐᓃᖅᓯᒪᔪᓂᑦ ᓴᓇᔨᐅᔪᖁᑎᖃᕆᐊᒃᓴᖅ ᐊᑐᐃᓐᓇᐅᔪᓂᒃ ᓄᓇᓕᖕᒥᓂ—
ᐃᓚᒋᔭᐅᓂᖓ ᐱᒻᒪᕆᐅᓪᓗᓂ ᐱᕙᓪᓕᐊᑎᑕᐃᓂᖓᓂ ᓄᓇᓕᖕᓂ ᑮᓇᐅᔭᖃᕐᒧᑦ.  

ᓂᕆᐅᒋᓚᐅᖅᐸᕗᑦ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᑦᑎᐊᓚᐅᕐᓂᖏᓐᓂᒃ 
ᓴᓇᔭᐅᓂᖏᓐᓄᑦ ᓄᑖᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐅᒡᓗᐃᑦ ᐊᑐᖅᑐᐊᕋᔭᖅᑕᖏᑦ 
ᐊᕕᒃᑐᖅᓯᒪᔪᒥ ᐊᒻᒪ ᐊᐃᑦᑐᐃᓚᐅᕐᓂᖏᓐᓂᒃ ᐃᒡᓗᓂᒃ ᐸᕐᓇᒍᑕᐅᓚᐅᖅᑐᓂᒃ 
2007-ᒧᑦ ᒪᓕᒃᑕᐅᓪᓗᓂ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᖅᑕᐅᓂᖓ ᐱᓕᕆᐊᖃᕈᑎᒃᓴᖅ.  

ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᖅᑕᐅᓂᖓ 
ᐱᓕᕆᐊᖃᕈᑎᒃᓴᖅ ᐊᑐᓕᖅᑎᑕᐅᕙᓪᓕᐊᔪᖅ ᐊᕐᕌᒍᓂ ᐱᖓᓱᓂ. ᑭᓯᐊᓂ, 
ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᕐᓂᑦᑎᓐᓂ ᖃᐅᔨᓴᕐᓂᖃᓚᐅᖅᐳᖅ 
ᖃᓄᐃᓕᐅᕐᓂᐅᓚᐅᖅᑐᓂᒃ ᓯᕗᓂᐊᓂ ᑎᓯᐱᕆ 21, 2007 ᐃᓱᓕᑎᓪᓗᒍ 
ᐅᐸᒃᓯᒪᓪᓗᑕ ᖃᐅᔨᓴᕐᓂᖅᐳᑦ. ᑭᓱᑐᐃᓐᓇᐃᑦ ᖃᓄᐃᓕᐅᕐᓂᐅᓚᐅᖅᑐᑦ ᑐᖔᓂ 
ᓴᖅᑭᔮᙱᑦᑐᖅ ᐅᕙᓂ ᐅᓂᒃᑳᓕᐊᒥ. 

ᖃᓄᐃᑦᑑᓂᖏᑦ ᐃᒡᓗᐃᑦ ᓇᓗᓇᐃᖅᑕᐅᑦᑎᐊᓚᐅᖅᑐᑦ 

ᐱᔾᔪᑎᒋᓪᓗᒍ ᐃᓄᒋᐊᓗᐊᕐᓂᖅ ᐊᒻᒪ ᑭᒃᑯᑐᐃᓐᓇᕐᓅᖓᔪᒃᓴᓂᒃ 
ᐃᒡᓗᑕᖃᕆᐊᖃᕐᓂᖅ, ᐱᕐᔪᐊᖑᕗᖅ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᕆᔭᕆᐊᖃᕐᒪᑕ 
ᖃᓄᐃᑦᑐᓂᒃ ᑭᒃᑯᑐᐃᓐᓇᕐᓅᖓᔪᓂᒃ ᐃᒡᓗᑕᖃᕆᐊᖅᕐᒪᖔᑦ ᓄᓇᕗᒻᒥ. 
ᐅᔾᔨᕈᓱᓚᐅᖅᐳᒍᑦ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᑦᑎᐊᓚᐅᕆᐊᒃᓴᖏᓐᓂᒃ 
ᐃᒡᓗᒋᔭᐅᔭᕆᐊᖃᖅᑐᓂᒃ.  

ᐃᒡᓗᓕᕆᔨᕐᔪᐊᒃᑯᑦ ᐊᑑᑎᖃᖅᑐᓂᒃ ᐅᖃᐅᔾᔭᐅᓂᖃᓚᐅᖅᐳᑦ 
ᐊᐅᓚᑦᑎᓂᖃᖅᑐᑦ ᓄᓇᕗᑦ ᒐᕙᒪᒃᑯᓐᓂᙶᖅᓯᒪᔪᓂᑦ, ᓄᓇᓕᖕᓂᑦ, ᐊᒻᒪ 
ᑭᒃᑯᒃᑲᓐᓂᕐᓂᑦ ᐊᑐᖅᓯᓲᖑᔪᓂᑦ ᒪᑯᓇᙵᑦ ᕼᐋᒻᓚᒃᑯᑦ, ᐃᒡᓗᓕᕆᔨᒃᑯᑦ, ᓄᓇᕗᑦ 
ᑐᙵᕕᒃᑯᑦ (ᓄᓇᑖᓚᐅᕐᒪᑕ ᑭᓈᐅᔭᖅᑖᖅᑎᑕᐅᓚᐅᕐᒪᑕᓗ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒃᑯᑦ) ᐊᒻᒪ ᐊᐅᓚᑦᑎᓂᖃᖅᑐᓂᑦ, ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008 21



ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
 

(CMHC). ᐊᒻᒪ ᐃᖕᒥᖕᓄᙶᖓᓪᓚᕆᒃᑐᓂᒃ ᐊᑑᑎᖃᖅᑐᓂᒃ 
ᐅᖃᐅᔾᔭᐅᓂᖃᓚᐅᕆᕗᑦ ᓄᓇᓕᖕᓂᑦ.  

59. 

60. 

61. 

ᑕᓪᓕᒪᐃᖓᔪᑦ. ᑕᓪᓕᒪᑦ ᒪᕐᕉᖕᓂᒃ 
ᐃᒡᓗᕈᓯᓖᑦ ᑕᓪᓕᒪᓄᑦ ᐃᓚᔮᕇᓄᑦ 
ᐊᑐᖅᑕᐅᔪᓐᓇᖅᑐᑦ. ᐋᖅᑭᐅᒪᓂᖏᑦ 
ᐃᒪᐃᓐᓂᖃᓚᐅᖅᐳᑦ  

• ᐃᓕᖅᑯᓯᕐᒨᖓᓂᓖᑦ ᓲᕐᓗ ᐃᒐᕝᕕᒃ, 
ᐃᓄᒃᑯᕕᒃ, ᐊᒻᒪ ᓂᕆᕝᕕᒃ 
ᐃᓄᒋᐊᔭᒡᕕᐅᖃᑦᑕᕈᓐᓇᖅᑐᓕᐊᕆᓯ
ᒪᔪᖅ ᐃᓕᖅᑯᓯᖅᑎᒃ ᐊᑐᖅᖢᒍ 
ᑲᑎᒋᐊᖃᕌᖓᒥᒃ ᓲᕐᓗ 
ᒥᖅᓱᖃᑎᒌᖕᓂᐊᕐᓗᑎᒃ, 
ᓴᓇᐅᒐᓕᐅᕐᓂᐊᕐᓗᑎᒃ, 
ᓂᕆᖃᑎᒌᖕᓂᐊᕐᓗᑎᒡᓗ, ᐊᒻᒪ 
ᓂᕿᓕᕆᕝᕕᒃᑕᖃᖅᖢᓂ 
ᓂᕿᓪᓚᑦᑖᓕᕆᕝᕕᐅᔪᓐᓇᖅᑐᒥᒃ;  

• ᐃᑭᒥᐊᕐᒥᖅᓯᒪᓂᖅᓴᐅᓂᖅ ᐊᒻᒪ 
ᓱᕕᓗᔾᔭᒃᑯᑎᑦᑎᐊᕆᖕᓂᖅᓴᐅᓂ 
ᐱᕚᓪᓕᕈᑕᐅᓪᓚᕆᓚᐅᖅᐳᑦ ᐃᒡᓗᑦ 
ᖃᐅᒻᒪᖅᑯᑎᑐᙱᓐᓂᓴᐅᓂᖏᓐᓄᑦ; 
ᐊᒻᒪ  

• ᐊᑕᐅᑦᑎᒥᒃ ᑭᐊᒃᓴᐅᑎᖃᕐᓂᖅ ᐊᒻᒪ 
ᐅᓇᖅᑑᑉ ᓱᓪᓗᓕᒃᑰᖅᑎᑕᐅᑦᑕᕐᓂᖓ 
ᑖᒃᑯᖓ ᑕᓪᓕᒪᐅᔪᓄᑦ 
ᐊᑑᑎᖃᖅᐹᓪᓕᓚᐅᖅᐳᑦ ᑕᖅᑭᑕᒫᑦ 
ᐅᖅᑰᓴᐅᒻᒧᑦ ᐊᑭᓕᖅᓱᖅᑕᐅᓇᔭᖅᑑᑉ 
ᐃᕐᓂᒃᖠᓕᖅᑕᐅᓂᖓᓄᑦ 
ᑕᐃᒪᐃᓯᓐᓈᑦ 
ᐊᓂᕐᓂᖃᑦᑎᐊᕐᓇᕐᓂᖅᓴᐅᓪᓗᑎᒃ. 

ᖄᒃᑲᓐᓂᐊᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᓯᓂᒃᑯᑦ ᖃᐅᔨᓯᒪᔭᒥᓂᒃ 
2005ᖑᑎᓪᓗᒍ ᐊᑐᖅᑎᑦᑎᓚᐅᕐᒪᑕ, ᓴᓇᔭᖃᕐᓂᖅ ᑕᓪᓕᒪᐃᖓᔪᓂᒃ 
ᐊᑭᓕᖅᓱᖅᑕᐅᓚᐅᖅᑐᓂᒃ ᑲᓇᑕᒥ ᐃᒡᓗᕐᔪᐊᓄᑦ ᑮᓇᐅᔭᒃᓴᓄᑦ ᐱᓕᕆᐊᒃᓴᖅ. 
2006ᖑᑎᓪᓗᒍ, ᑖᓐᓇ ᐋᖅᑭᐅᒪᓂᓕᐊᖑᔪᖅ ᑕᐃᔭᐅᓂᖃᓚᐅᖅᐳᖅ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᐊᑭᑐᓗᐊᙱᑦᑐᓂᒃ ᐃᒡᓗᓕᕆᓂᕐᒥ ᐃᓕᓴᖅᓯᔾᔪᑎᖓ. 
ᐃᒡᓗᓕᕆᔨᕐᔪᐊᒃᑯᑦ ᐃᓕᓴᖅᓯᔾᔪᑎᖓ ᐃᓕᓴᖅᓯᓯᒪᓂᖃᓲᖑᕗᖅ 
ᐊᒃᑐᐃᓯᒪᓂᖃᓪᓚᕆᒃᑐᓂᒃ ᑲᓇᑕᒥ ᐃᒡᓗᒋᔭᐅᕙᒃᑐᑦ 
ᐱᕙᓪᓕᖅᐹᓪᓕᐅᑎᒋᔭᖏᓐᓂᒃ, ᓲᕐᓗ ᐱᓕᕆᐊᖃᑦᑎᐊᕐᓂᖅᑉᐹᑦ 
ᖃᐅᒻᒪᖅᑯᑎᑐᓗᐊᙱᑦᑐᓂᒃ ᐋᓐᓂᐊᖃᕐᓇᙱᑦᑐᒨᖓᔪᑦ ᐃᒡᓗᑦ ᐊᒻᒪ 
ᑮᓇᐅᔭᖅᑐᓗᐊᕐᓇᙱᔾᔪᑎᓖᑦ ᐃᓕᖅᑯᓯᕆᔭᓄᓪᓗ ᑐᕌᖓᓂᓖᑦ. 

ᐱᒋᐊᓚᐅᖅᑎᓪᓗᒍ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᐃᓂᕐᒧᑦ ᐱᓕᕆᔾᔪᑎᒃᓴᖓ ᐊᕐᕌᒎᖕᓄᑦ ᒪᕐᕈᖕᓄᑦ ᐱᖓᓱᓄᓪᓘᓐᓃᑦ, 
ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᓪᓗᐊᑕᕆᓚᐅᖅᐹ ᑕᓪᓕᒪᐃᓕᖓᔪᓂᒃ 
ᐃᒡᓗᓕᐅᕆᐊᒃᓴᖅ. ᕿᒥᕐᕈᓂᕆᔭᑦᑎᒍᑦ ᓇᓗᓇᐃᖅᓯᒪᕗᑦ ᒻᕐᕉᖕᓂᒃ 
ᐃᒡᓗᕈᓯᓕᖕᓂᒃ ᐃᒡᓗᑕᖃᕆᐊᖃᓛᖑᕗᖅ ᓄᓇᕗᓕᒫᒥ. ᓄᓇᓕᖕᓄᓪᓚᕆᒃ 
ᑭᙴᒪᓂᕆᔭᐅᔪᒃᑯᑦ ᓲᕐᓗ ᐊᑕᖃᑎᖃᙱᑦᑐᑦ ᐃᓱᒪᒃᓴᖅᓯᐅᕈᑎᒋᔭᐅᓯᒪᕗᑦ 
2010ᒧᑦ (ᑭᖑᓪᓕᖅᐹᕆᓗᒍ ᐃᒡᓗᓕᐅᕐᓇᐅᓂᐊᖅᑐᒥ ᐊᑐᖅᑕᐅᓗᓂ 
ᐱᓕᕆᐊᖃᕈᑎᒃᓴᖅ). 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᒫᓂᓚᐅᙱᑦᑐᑦ ᐃᒡᓗᒃᓴᓕᐅᕐᓂᕐᒧᑦ 
ᐱᓕᐊᕆᐊᖑᓂᐊᖅᑐᒥᒃ  

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᑦ ᐊᐅᓚᑦᑎᒡᒍᕗᑦ ᑮᓇᐅᔭᓂᒃ 
ᐋᕿᒃᓯᒪᔪᓂᒃ $160 ᒥᓕᐊᓐ ᑖᓚᓂᒃ. ᑲᒪᒋᔭᖃᖅᑎᐅᓂᖅ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᒃᓴᒥᒃ 
ᐃᓚᒋᐊᖅᓯᔾᔪᑎᖃᓚᐅᖅᐳᖅ $74 ᒥᓕᐊᓐ ᑖᓚᓂᒃ. ᑮᓇᐅᔭᓂᒃ ᐋᕿᒃᓯᒪᔪᓂᒃ 
2007–08 ᑮᓇᐅᔭᑦ ᐊᕐᕌᒍᖓᓄᑦ, $54 ᒥᓕᐊᓐ ᑖᓚᓂᒃ 2008–09 ᒧᑦ, ᐊᒻᒪ 
$55 ᒥᓕᐊᓐ ᑖᓚᓂᒃ 2009–10 ᒧᑦ. ᐃᒡᓗᓕᐅᕐᓂᕐᒧᑦ ᐸᕐᓇᐅᑕᐅᓯᒪᔪᖅ 
ᐱᓕᕆᐊᒃᓴᓕᐊᖑᓯᒪᔪᑎᒍᑦ ᐊᔾᔨᖃᓕᖅᓯᒪᙱᓚᖅ ᓄᓇᕗᒻᒧᑦ. 
ᐃᓐᓄᐊᓂᒃᓯᒫᓂᙱᐊᓂᒃᑎᓪᓗᒍ ᐃᖅᑲᓇᐃᔭᖅᑎᒃᓴᓂᒃ 23ᖏᓐᓇᐃᑦ 
ᐃᓂᒋᔭᐅᓕᐊᓂᒃᑎᓪᓗᒋᑦ 89ᖑᓪᓗᐊᖅᑎᓪᓗᒋᑦ ᑎᓯᐱᕆ 2007 ᓄᙳᐊᓂ, 
ᐃᒡᓗᓕᕆᔨᕐᔪᐊᒃᑯᑦ ᐊᒃᓱᕈᕐᓇᖅᑐᖅᓯᐅᕈᑎᖃᖅᐳᑦ ᐱᓕᕆᐊᒃᓴᐅᔪᒥᒃ 
ᐊᐅᓚᑦᑎᔭᕆᐊᒃᓴᖅ, ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖅᑎᑕᐅᓯᒪᒐᓗᐊᖅᑎᓪᓗᒋᑦ 
ᐱᓕᕆᐊᖃᕈᑎᒃᓴᐅᔪᒧᑦ. 

ᑕᑯᓚᐅᙱᑦᑐᒍᑦ ᖃᓄᖅ ᑖᓐᓇ ᐱᓕᕆᐊᖃᕈᑎᒃᓴᐅᔪᖅ 
ᐊᑐᖅᑎᑕᐅᓇᔭᕐᒪᖔᑦ. ᑕᑯᓚᐅᕐᒥᓇᑕᓗ ᖃᐅᔨᓐᓲᑎᐅᔪᓂᒃ ᖃᓄᖅ 
ᐱᓕᕆᔭᖅᓴᖅᑖᖅᓯᒪᒃᑲᓐᓂᕐᓂᖅ ᐊᒃᑐᐃᓯᒪᓂᖃᕋᔭᕐᒪᖔᑦ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ.  

ᐊᔪᕐᓇᖅᑐᖅᓯᐅᕈᑎᑦ ᐊᐅᓚᑕᐅᑦᑎᐊᓚᐅᙱᑦᑐᑦ  

ᐊᑭᑐᔪᕐᔪᐊᓂᒃ ᐱᓕᕆᐊᖑᔭᕆᐊᓕᖕᓂᒃ 
ᐸᕐᓇᐅᒪᑦᑎᐊᕐᓂᖃᕆᐊᖅᕐᓇᖅᐳᖅ ᓇᓗᓇᐃᖅᓯᒪᓗᒋᑦ ᑭᓱᑦ 
ᐱᓕᕆᐊᖑᓇᓱᖕᓂᐊᕐᒪᖔᑕ, ᖃᖓ ᐱᓕᕆᐊᖑᔭᕆᐊᖃᕐᒪᖔᑕ, ᑭᓱᑦ 
ᐊᑲᐅᙱᓕᐅᕈᑕᐅᑐᐃᓐᓇᕆᐊᖃᕐᒪᖔᑕ ᐊᒻᒪ ᐊᔪᕐᓇᖅᑐᖅᓯᐅᕈᑎᒃᓴᑦ 
ᒥᒃᖠᓕᖅᓯᒪᔪᓐᓇᕐᒪᖔᑕ ᐊᒻᒪᓘᓐᓃᑦ ᖃᓄᖅ ᐊᔪᕐᓇᖅᑐᖅᓯᐅᕈᑎᑦ 
ᐊᒃᔅᑐᐃᓯᒪᓂᖃᓗᐊᙱᑎᑕᒃᓴᐅᖕᒪᖔᑕ.  

 ᖃᐅᔨᓚᐅᖅᐳᒍᑦ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᒪᓂᖃᑦᑎᐊᓚᐅᙱᑦᑐᑦ 
ᐊᔪᕐᓇᖅᑐᖅᓯᐅᕈᑕᖅᐅᑐᐃᓐᓇᕆᐊᓕᖕᓄᑦ ᓴᖅᑭᑐᐃᓐᓇᕋᐃᖃᖅᓯᒪᓚᐅᖅᑐᓂᒃ 
ᐱᓪᓗᒍ the ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᒃᓴᖅ. ᐊᒡᓛᑦ, ᐊᒃᓱᕈᕐᓇᖅᑐᑦ ᓴᖅᑭᑲᐅᑎᒋᓚᐅᖅᐳᑦ 
ᐱᒋᐊᓕᓵᒻᒪᕆᒃᑎᓪᓗᒍᑦ, ᐅᑯᓂᖓ ᐃᓚᖃᖅᖢᑎᒃ  

• ᑳᓐᑐᓛᒃᑖᖅᓯᒪᔪᑦ ᓴᓇᔪᒪᑦᑎᐊᙱᓐᓂᕆᔭᖏᑦ,  

• ᓴᓇᔩᑦ ᐃᖅᑲᓇᐃᔭᕆᐊᙱᖃᑦᑕᕐᓂᖏᑦ,  

• ᐃᒡᓗᒃᓴᑦ ᐅᒥᐊᕐᔪᐊᒃᑰᖅᑎᑕᐅᓂᖏᑕ ᑭᖑᕙᖅᓯᒪᓂᖏᑦ, ᐊᒻᒪ  

• ᓇᓗᓈᕿᓯᒪᓗᐊᕐᓂᖓ ᑕᐃᒃᑯᐊ ᓴᓇᓯᓐᓈᑦ ᐱᓕᒻᒪᒃᓴᖅᑐᑦ ᐃᑲᕐᕋᒥᖕᓂᒃ 
ᓈᒻᒪᒃᓯᓕᖅᑎᑦᑎᔪᓐᓇᕆᐊᒃᓴᖏᓐᓂᒃ ᐸᐃᑉᐹᖅᑖᖅᓯᒪᓗᑎᒃ 
ᓴᓇᔨᐅᓕᕈᓐᓇᕐᓂᐊᕆᐊᒃᓴᖏᓐᓂᒃ.  

ᓇᓗᓇᐃᖅᓯᓯᒪᓚᐅᙱᓐᓂᖏᓐᓄᑦ ᐊᒻᒪ 
ᖃᐅᔨᓇᓱᒃᑕᖃᓚᐅᙱᓐᓂᖏᓐᓄᑦ ᐊᔪᕐᓇᖅᑐᖅᓯᐅᕈᑕᐅᑐᐃᓐᓇᕆᐊᓕᖕᓂᒃ 
ᐊᒻᒪ ᐸᕐᓇᐅᒪᓂᖃᓚᐅᙱᓐᓂᖏᓐᓄᑦ ᖃᓄᖅ ᒥᐊᓂᕆᔭᐅᓇᔭᕐᒪᖔᑕ, 
ᐃᒡᓗᓕᕆᔨᕐᔪᐊᒃᑯᑦ ᑕᕝᕙᑲᐅᑎᒋ ᓴᖅᑭᑉᐸᓪᓕᐊᔪᓂᒃ 
ᑲᒪᒋᓇᓱᒃᑕᖃᕆᐊᖃᖃᑦᑕᓚᐅᖅᐳᑦ; ᑕᐃᒪᐃᓐᓂᖓᓄᓪᓗ ᐱᓕᕆᐊᖑᓐᓴᓱᒃᑦᑐᑉ 
ᐊᑐᖅᑎᑕᐅᓂᒃᓴᖓ ᐊᒃᓱᕉᓴᒍᑎᖃᐃᓐᓇᖃᑦᑕᓚᐅᖅᐳᖅ. ᓇᓗᓇᐃᖅᓯᓯᒪᙱᓐᓂᖅ 
ᐊᒻᒪ ᖃᐅᔨᓇᓱᒃᑕᖃᖅᓯᒪᙱᓐᓂᖅ ᑲᑦᑐᖓᔾᔪᑕᐅᑐᐃᓐᓇᕆᐊᖃᖅᐳᖅ 
ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᐃᔪᓐᓇᕐᓂᖏᓐᓂᒃ ᖃᓄᐃᓕᐅᓂᕆᔭᓂᒃ 
ᐱᓕᕆᐊᖃᕈᑎᒃᓴᑎᒍᑦ ᐊᒻᒪ ᐸᕐᓇᐅᒪᔪᓐᓇᙱᔾᔪᑕᐅᓇᔭᕆᓪᓗᓂ ᐊᓯᖏᓐᓂᒃ 
ᐊᔪᕈᑕᐅᑐᐃᓐᓇᕆᐊᓕᖕᓂᒃ.  

ᐊᑐᓕᖁᔭᐅᔪᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᖅᑭᒃᓯᔭᕆᐊᖃᖅᐳᑦ ᐱᓂᕐᓂᐅᔪᒥᒃ ᓇᓗᓇᐃᖅᓯᔾᔪᑕᐅᓇᔭᖅᑐᒥᒃ ᖃᓄᖅ 
ᐃᒡᓗᒃᓴᓕᐊᖑᔭᕆᐊᖃᖅᑐᓕᐅᑦᑎᐊᕈᓐᓇᕐᒪᖔᒥᖕᓂᒃ ᐊᒻᒪ ᖃᓄᖅ 
ᐃᓕᓐᓂᐊᖅᑎᑦᑎᔪᓐᓇᕐᒪᖔᕐᒥᖕᓂᒃ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᖅᑐᓂᒃ, 
ᐊᒻᒪ ᐱᔪᓐᓇᕐᓂᖃᕐᒪᖔᕐᒥᖕᓂᒃ ᑕᒪᑐᒥᓇ, ᐊᒻᒪ ᑭᓱᑦ 
ᐊᔪᕐᓇᖅᑐᖅᓯᐅᕈᑕᐅᑐᐃᓐᓇᕆᐊᖃᕐᒪᖔᑕ, ᐃᓚᖃᖅᖢᑎᒃ,  

• ᑳᓐᑐᓛᒃᑐᒃᓴᑦ ᐊᑐᐃᓐᓇᐅᓂᕆᔭᖏᑦ, 

• ᑳᓐᑐᓛᒃᓯᒪᔪᑦ ᐱᓕᕆᐊᖃᕈᓐᓇᕐᓂᕆᔭᖏᑦ ᐊᒻᒪ 
ᐱᓕᕆᐊᖃᕈᓐᓇᕐᓂᕆᔭᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᐃᒡᓗᒃᓴᓕᐅᕈᓐᓇᕐᓂᕆᔭᖏᑦ ᑭᖑᕙᖅᓯᒪᓇᑎᒃ, ᐊᒻᒪ  

• ᐊᓯᖏᑦ ᐊᔪᖅᓴᕈᑕᑐᑐᐃᓐᓇᕆᐊᓖᑦ ᓴᖅᑭᑐᐃᓐᓇᕆᐊᖃᕐᓂᕆᔭᖏᑦ 
ᓯᕗᓂᒃᓴᒥ ᐊᒻᒪ ᖃᓄᖅ ᑲᒪᒋᔭᐅᔪᓐᓇᕋᔭᕐᒪᖔᑕ. 

ᐃᒡᓗᓕᕆᔨᕐᔪᐊᒃᑯᓪᓗ ᖃᑯᑎᒃᑯᑦ ᐱᕙᓪᓕᖅᐸᓪᓕᐊᓂᕆᔭᒥᖕᓂᒃ 
ᕿᒥᕐᕈᖃᑦᑕᓪᓗᐊᖅᐳᑦ ᐆᒃᑐᕋᐅᑎᖃᕐᓗᑎᒃ ᐱᓂᐊᖅᑕᕆᑎᑕᓂᒃ the ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᒃᓴᒧᑦ ᐊᒻᒪ, 
ᑕᐃᒪᐃᑦᑕᕆᐊᖃᕌᖓᒥᒃ ᐋᖅᑭᒋᐊᖅᓯᒋᐊᖅᐸᒡᓗᑎ ᐅᕝᕙᓘᓐᓃᑦ 
ᐋᖅᑮᒋᐊᖅᓯᓗᑎᒃ ᐱᓕᕆᐊᖃᕈᑎᒃᓴᕐᒥᒃ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ. ᓇᓗᓇᐃᖅᓯᔾᔪᑎᒃᓴᒥ ᐱᑕᖃᕆᐊᖃᕐᓂᖓᓂ ᑲᔪᓯᑦᑎᐊᕐᒪᖔᑦ 
ᑮᓇᐅᔭᑦ ᐸᐸᑕᐅᓂᖏᓐᓄᑦ ᐊᒻᒪᓗ ᑲᒪᒋᑦᑎᐊᕐᓗᒋᑦ ᑕᒪᒃᑯᓄᖓ ᐊᒃᑐᐊᔪᑦ 
ᓇᖏᐊᕐᓇᕐᓂᐅᔪᑦ ᐊᒻᒪᓗ ᖃᓄᐃᑉᐸᓪᓕᐊᓂᖏᓐᓄᑦ ᖃᐅᔨᒪᔾᔪᑎᒃᓴᓂ 
ᐱᑲᖃᕆᐊᖃᖅᑐᖅ ᒪᑯᑎᒐᓗᐊᕐᒪᖔᑕ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᑦ 
ᐸᐸᑕᐅᓂᖏᓐᓄᑦ ᐊᑐᖅᑕᐅᔪᒃᓴᓕᐊᕆᔭᐅᓯᒪᔪᓂ. ᐃᒡᓗᓕᕆᔨᕐᔪᐊᒃᑯᑦ 
ᐅᔾᔨᖅᓲᑎᓂᐊᖅᐳᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᖁᑎᖏᑦᑕ 
ᐸᐸᑕᐅᔪᖁᑎᖏᑕ ᑲᔪᓯᑎᑕᐅᓂᖓᓄᑦ ᐊᒻᒪᓗ ᐅᓂᒃᑳᕐᕕᖃᖃᑦᑕᕐᓗᑎᑦ 
ᖃᓄᐃᓕᐅᖅᐸᓪᓕᐊᓕᕐᒪᖔᑕ 2006–07 ᐊᒻᒪᓗ 2007–08-ᒥ ᓴᓇᔭᐅᔪᓂ 
ᓄᓇᓕᒃᑎᒎᖓᓗᑎᒃ. ᑖᒃᑯᐊ ᐅᓂᒃᑳᕆᔭᑦ ᐃᒡᓗᓕᕆᔨᕐᔪᐊᒃᑯᓂᑦ 
ᐋᖅᑭᒋᐊᖅᑐᖃᕆᐊᖃᖅᐸᑦ ᐱᕕᖃᖅᑎᑦᑎᓂᐊᕐᒪᑕ ᑕᒪᒃᑯᓂᖓ 
ᓂᕆᐅᒋᔭᐅᓯᒪᖏᑦᑐᓂ ᐊᒻᒪᓗ ᐅᓂᒃᑳᕆᓗᒋᑦ ᖃᓄᐃᑉᐸᓪᓕᐊᓂᖏᑦ 
ᒥᓂᔅᑕᐅᔪᒧᑦ, ᒪᓕᒐᓕᐅᕐᕕᖕᒧᑦ ᐊᒻᒪᓗ ᐊᐱᖅᓱᖅᑐᓄᑦ ᐸᖁᓇᒃᑐᓄᑦ 
ᑭᐅᖃᑦᑕᕐᓗᑎᒃ. ᑖᒃᑯᐊ ᖄᒃᑲᓐᓂᐊᒍᑦ, ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑎᒥ 
ᐅᐸᓗᖓᐃᔭᐃᖁᔨᓯᒪᕗᑦ ᖃᐅᔨᓴᖁᓪᓗᒋᑦ ᕿᒥᕐᕈᓗᑎᒡᓗ 
ᐱᓇᓱᐊᕐᓂᕆᓯᒪᔭᖏᓐᓂ ᐊᒻᒪᓗ ᑐᕌᒐᖏᓐᓂ ᐱᓯᒪᒐᓗᐊᕐᒪᖔᑕ ᐃᒡᓗᓕᕆᓂᕐᒧᑦ 
ᑮᓇᐅᔭᖃᖅᑎᐅᔪᓂ. ᑖᓐᓇ ᐱᔭᐅᓯᒪᓕᑐᐊᖅᐸᑦ, ᐃᒡᓗᓕᕆᔨᕐᔪᐊᒃᑯᑦ 
ᐋᖅᑭᒋᐊᖅᓯᔪᓐᓇᕐᓂᐊᖅᑐᑦ ᐊᑐᖅᑕᐅᔪᒃᓴᓕᐊᕆᓯᒪᔭᖓᓂ 
ᑐᕌᒐᓕᐊᕆᓯᒪᔭᖏᓐᓂ ᐱᖁᓪᓗᒋᑦ. 

ᑭᖑᕙᕈᑎᑕᖃᓚᐅᖅᐳᖅ ᓄᑖᓂᒃ ᐃᒡᓗᒃᓴᓕᐅᕆᐊᒃᓴᖅ  

 

 

66. ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᒃᓴᖅ ᓴᓇᐅᔭᕆᐊᖅᑎᑦᑎᓚᐅᖅᐳᑦ 96ᓂᒃ ᑭᒃᑯᑐᐃᓐᓇᕐᓅᖓᔪᓂᒃ 
ᐃᒡᓗᒃᓴᓂᒃ 2007 ᐊᐅᔭᖓᓂ, ᑭᓯᐊᓐ, ᑎᓯᐱᕆ 2007 ᓄᙳᐊᓂ 20ᖏᓐᓇᐃᑦ 
ᐃᖅᑲᓇᐃᖅᓯᒪᓚᐅᖅᐳᑦ. ᑭᓯᐊᓂᓕ, ᐊᑕᖏᐅᒪᓪᓗᒋᑦ ᑖᒃᑯᓇᓂ 76ᓂ ᓱᓕ 
ᐃᖅᑲᓇᐃᖅᓯᒪᙱᑦᑐᓂ, ᓴᓇᔭᐅᔪᑦ ᐃᒪᐃᓕᖓᓚᐅᖅᐳᑦ  

• ᑭᕙᓪᓕᕐᒥ 66 ᐳᓴᖏᑦ ᐃᖅᑲᓇᐃᖅᓯᒪᓪᓗᑎᒃ,  

• ᕿᑎᕐᒥᐅᓂ 61 ᐳᓴᖏᑦ ᐃᖅᑲᓇᐃᖅᓯᒪᓪᓗᑎᒃ, ᐊᒻᒪ  

24 ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008

• ᕿᑭᖅᑕᓂ 84 ᐳᓴᖏᑦ ᐃᖅᑲᓇᐃᖅᓯᒪᓪᓗᑎᒃ.  

 

 

67. 

68. 

69. 

70. 

ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᒃᓴᑎᖅᒍᑦ, ᐸᕐᓇᐅᑎᒋᓯᒪᔭᖏᑦᑎᒍᑦ ᓴᓇᓂᐊᓚᐅᖅᑐᑦ 725ᓂᒃ 
ᐃᒡᓗᓂᒃ 2010 ᓄᙳᐊᓂ, ᐃᒪᓐᓇ ᐅᓄᖅᑎᒋᕙᒡᓗᑎᒃ ᑖᒃᑯᓇᓂ ᐊᕐᕌᒍᓂ:  

• 2007—96 ᐃᒡᓗᑦ, 

• 2008—236 ᐃᒡᓗᑦ, 

• 2009—310 ᐃᒡᓗᑦ, ᐊᒻᒪ 

• 2010—83 ᐃᒡᓗᑦ. 

ᐊᑭᑦᑐᕋᐅᑎᖃᕐᓂᖅ ᓄᓇᕗᓕᒫᒥ ᓈᒻᒪᓚᐅᙱᓐᓂᖓᓄᑦ 
ᐃᒡᓗᒃᓴᓕᐅᕐᓂᕐᒧᑦ ᑭᖑᕙᖅᔅᒪᓂᖃᕈᑕᐅᓚᐅᕆᕗᖅ. ᓄᓇᓕᖕᓂ 6ᓂ, ᑳᓐᑐᓛᒃᑎᑦ 
ᐊᑭᑦᑐᕋᐅᑎᖃᑕᐅᔪᒪᙱᑦᑎᐊᓚᐅᕐᒪᑕ ᐅᕝᕙᓘᓐᓃᑦ ᐊᑭᑐᑎᑦᑎᓗᐊᕐᓂᖏᓐᓄᑦ 
ᑳᓐᑐᓛᒃᑖᖅᑎᑕᐅᖃᑦᑕᓚᐅᙱᓚᑦ. ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᓚᐅᕋᓗᐊᕐᒪᑕ 
ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᐊᐅᓚᑦᑎᔨᐅᓇᔭᕆᐊᒃᓴᖏᓐᓂᒃ 
ᐃᒡᓗᒃᓴᓕᐅᕆᐊᒃᓴᓕᕐᓂᐅᔪᒥᒃ ᓄᓇᓕᖕᓂ 9ᓂ. ᑭᓯᐊᓂᓕ 
ᒥᐊᓂᖅᓯᔨᖃᓕᓚᐅᖅᐳᑦ 12ᓂ ᓄᓇᓕᖕᓂ. ᖃᐅᔨᓚᐅᖅᐳᒍᑦ ᒪᕐᕉᒃ ᑳᓐᑐᓛᒃᑏᒃ 
ᐱᔪᒥᒍᓱᓚᐅᖅᑑᒐᓗᐊᒃ ᓴᐱᓕᓚᐅᖅᑑᒃ ᐃᓕᓐᓂᐊᖅᑎᑦᑎᕙᓪᓕᐊᔭᖃᕐᓂᐅᔪᖅ 
ᐱᓕᕆᐊᒃᓴᐅᔪᒥ ᐊᑐᖅᑎᑦᑐᓐᓇᔾᔮᕋᓱᒋᙱᖦᖢᓂᔾᔪᒃ. ᐃᒡᓗᓕᕆᔨᕐᔪᐊᒃᑯᑦ 
ᐊᕕᒃᑐᖅᓯᒪᔪᓂ ᑎᑎᕋᕐᕕᖕᒥᐅᑕᖏᑦ ᐱᓕᕆᐊᒃᓴᕐᒥᒃ 
ᐊᐅᓚᑦᑎᔨᐅᔭᕆᐊᖃᓚᐅᖅᐳᑦ ᐱᔭᒃᓴᖃᕐᔪᐊᐱᒃᓯᓐᓇᑦ ᖄᒃᑲᓐᓂᐊᒍᑦ 
ᐱᓕᕆᐊᕆᔭᕆᐊᖃᓕᖅᖢᓂᔾᔪᒃ.  

 ᐊᐅᓪᓚᖅᑎᑕᐅᓂᕆᔭᑦ ᐃᒡᓗᒃᓴᑦ ᐃᓚᖏᑦ ᑭᖑᕙᖅᓯᒪᓚᐅᕐᒪᑕ, 
ᑕᒻᒪᖅᑕᐅᓪᓗᑎᒡᓘᓐᓃᑦ ᓄᓇᓕᒃᓴᕆᙱᑕᒋᓐᓄᐊᖅᑕᐅᕙᒃᖦᑎᒃ, ᒪᓐᑐᕆᐊᒥ 
ᓯᕐᓗᐊᕐᒥ ᐳᐃᒡᒍᑯᒋᔭᐅᓪᓗᑎᒃ, ᐅᕝᕙᓘᓐᓃᑦ ᓱᕐᕋᑰᓂᖃᖅᖢᑎᒃ. ᖄᒃᑲᓐᓂᐊᒍᑦ, 
ᓄᓇᓖᑦ ᐃᓚᖏᓐᓂ ᐃᖅᑲᓇᐃᔭᖅᑐᒃᓴᑦ ᐅᐸᒍᑎᑦᑎᐊᖃᑦᑕᓚᐅᙱᒻᒪᑕ. ᑕᒪᒃᑯᐊ 
ᑭᖑᕙᕆᐊᕈᑎᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᑦᑐᖓᔾᔪᑕᐅᑐᐃᓐᓇᕆᐊᖃᖅᐳᑦ 
ᑎᑭᐅᔾᔨᔭᕆᐊᒃᓴᖅ ᐱᓕᕆᐊᒃᓴᐅᔪᒥ ᐱᓂᐊᕐᓂᐅᔪᓄᑦ, ᐱᓗᐊᖅᑐᒥ ᓴᓇᓂᖅ 
ᖃᔅᓯᐅᓂᕋᖅᓯᒪᔪᓂᒃ ᐃᒡᓗᒃᓴᓂᒃ ᓈᒻᒪᓈᖅᓯᒪᓗᒍ ᓴᓇᔭᐅᓂᒃᓴᖏᑦ ᐊᒻᒪ 
ᑮᓇᐅᔭᕆᓂᐊᕐᓂᕋᖅᑕᓄᑦ. 

ᓂᕈᐊᖅᖠᖅᓰᔾᔪᓯᖅ ᐊᐅᓪᓚᖅᑎᑦᑎᔨᐅᓇᔭᖅᑐᓂᒃ ᐃᒡᓗᒃᓴᓂᒃ 
ᓴᙲᓗᐊᓚᐅᖅᑐᖅ 

ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᒃᓴᖅ ᑐᒃᓯᕋᖅᓯᒪᓂᖃᕋᓗᐊᖅᐳᖅ ᓂᕈᐊᖅᑕᐅᔪᖃᕆᐊᖃᕐᓂᖓᓂᒃ 
ᐊᑭᑦᑐᕋᐅᑎᓂᒃᑯᑦ ᐃᒡᓗᒃᓴᒃᓴᓂᒃ ᑎᑭᕝᕕᐅᓚᐅᕐᓗᓂ ᓇᒃᓯᐅᑎᓂᐊᓕᕈᓂᐅᒡᓗ 
ᐴᖅᑐᒃᑲᓐᓂᕐᓗᒍ ᓄᓇᓕᒋᓂᐊᖅᑕᖏᓐᓄᓪᓗ ᓄᓇᕗᒻᒥ ᑐᕌᖅᑎᓪᓗᒍ. 
ᑳᓐᑐᓛᒃᑖᖅᑐᒃᓴᑦ ᐱᔫᒥᓵᖅᑕᐅᓚᐅᖅᐳᑦ ᐊᑭᑦᑐᕋᐅᑎᖃᑕᐅᖁᔭᐅᓪᓗᑎᒃ. 
ᖃᓄᐃᓕᐅᕆᐊᖃᕐᓂᑎᓇᔭᖅᑕᑦ ᓇᓗᓇᐃᖅᑕᐅᓯᒪᑦᑎᐊᓚᐅᖅᐳᑦ 

ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008 25



ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
 

ᐊᑭᑦᑐᕋᐅᑎᖃᑕᐅᓂᐊᕐᓗᓂ ᐊᒻᒪᑦᑕᐅᖅ ᐃᓚᒋᔭᐅᔭᕆᐊᖃᕐᓂᐅᔪᖅ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᒃᑯᑦ (NNI) ᐊᑐᐊᒐᕐᒥ (ᓄᓇᕗᑦ ᒐᕙᒪᒃᑯᖏᑕ 
ᐊᑐᐊᒐᖁᑎᖓᑦ ᐃᓚᐅᓂᖃᖅᑎᑕᐅᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᑦ, ᐃᓄᐃᑦ, 
ᐊᒻᒪ ᓄᓇᓕᖕᓂ ᐱᓯᓐᓯᒋᔭᐅᔪᑦ ᐊᑭᑦᑐᕋᐅᑎᖃᑕᐅᔪᓐᓇᖁᓪᓗᒋᑦ ᒐᕙᒪᒃᑯᓐᓄᑦ 
ᑳᓐᑐᓛᑲᑐᔪᒃᓴᓂᒃ.  

 

 

71. 

72. 

73. 

74. 

 ᓇᐅᒃᑯᓗᒃᑖᖅ, ᖃᐅᔨᓚᐅᖅᐳᒍᑦ ᕿᒥᕐᕈᔭᖃᕈᓯᕆᔭᖅ 
ᐱᓂᐊᕐᓂᖃᕈᒪᔾᔪᑎᓂᒃ ᓴᙲᓗᐊᓚᐅᕐᒪᑦ. ᐱᖓᓱᓂᒃ ᖃᐅᔨᓇᓱᒃᑕᖃᓚᐅᕋᑦᑕ 
ᐊᑭᑦᑐᕋᐅᑎᖃᑕᐅᔪᓂᑦ ᑐᓂᔾᔪᑕᐅᔪᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪ 
ᖃᐅᔨᓚᐅᖅᐳᒍᑦ ᑕᒪᕐᒥᒃ ᐃᓚᑰᓚᖅᐳᑦ. ᐆᒃᑑᑎᒋᓪᓗᒍ, ᐅᓂᒃᑲᐅᓯᖃᓚᐅᙱᓚᑦ 
ᖃᓄᖅ ᐃᒡᓗᒃᓴᒃᓴᑦ ᓄᓇᓕᖕᓄᑦ ᑎᑭᑎᑕᐅᓇᔭᕐᒪᖔᑕ, ᐊᒻᒪ 
ᓇᓗᓇᐃᖅᓯᒪᖕᒥᓇᑎᒃ ᖃᓄᑎᒋ ᑳᓐᑐᓛᒃᑎ ᑕᐃᒫᒃ 
ᐱᓕᕆᐊᖃᖅᐸᓕᐊᓂᒃᓯᒪᓕᕐᒪᖔᑦ. ᖃᐅᔨᓚᐅᕆᕗᒍᓪᓗ ᐃᒡᓗᓕᕐᔨᕐᔪᐊᒃᑯᑦ 
ᑐᓴᐅᑎᒋᑎᑕᓂᒃ ᑕᐃᒪᖑᑦᑎᐊᕋᓗᐊᕐᒪᖔᑕ ᖃᐅᔨᒋᐊᖃᑦᑕᕐᓂᙱᑦᑐᑦ. 
ᑳᓐᑐᓛᒃᑎᑦ ᓇᐃᓴᐅᓯᖅᑕᐅᖃᑦᑕᓚᐅᖅᑐᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐱᓕᕆᐊᒃᓴᐅᔪᒥ, ᑭᓯᐊᓂ ᐱᓂᐊᕐᓂᕋᖅᕕᒋᓂᕋᖅᑕᒥ ᓄᓇᓕᐊᓛᕐᒥ ᐅᖓᓯᒃᑐᒥ 
ᖃᔅᓯᐅᓂᖏᓐᓂᒃ ᐃᓄᐃᑦ ᓇᓗᓇᐃᕋᓗᐊᖅᖢᓂᔾᔪᑦ ᑭᓱᓕᕆᖃᑦᑕᕐᓂᐊᕐᒪᖔᑕ 
ᓇᓗᓇᐃᖅᑕᐅᓯᒪᓇᑎᒃ. 

ᓂᕆᐅᒡᕕᒋᓚᐅᕋᓗᐊᖅᐸᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑕᐃᒫᖑᓂᕋᐃᑎᑦᑎᓇᓱᖁᓪᓗᒋᑦ ᐊᒻᒪ ᑕᐃᒫᓪᓚᕆᐅᒐᓗᐊᖅᓯᐅᖁᓪᓗᒋᑦ 
ᑐᓴᕈᑎᑖᕆᑎᑕᑦ ᐊᑭᑦᑐᕋᐅᑎᔪᓂᑦ. ᑭᓯᐊᓂᓕ, ᓇᓂᓯᔪᓐᓇᓚᐅᙱᑦᑐᒍᑦ 
ᑎᑎᕋᖅᓯᒪᔪᓂᒃ ᓇᐃᓴᐅᓯᖅᓱᐃᔾᔪᓯᖅ ᑭᓱᓄᑦ ᑐᕌᖓᓐᒪᖔᑕ ᑐᓂᔾᔪᑕᐅᔪᑦ 
ᖃᐅᔨᓇᓱᒃᑕᖃᑎᓪᓗᒋᑦ ᐱᓂᐊᕐᓂᖃᕈᒪᔾᔪᑎᓄᑦ.  

 ᐆᒃᑑᑎᒋᓪᓗᒍ, ᕿᒥᕐᕈᔭᕗᑦ ᐱᓂᐊᕐᓂᖃᕈᒪᔾᔪᑎᑦ ᐃᓚᖓᓐᓄᑦ 
ᐱᓕᕆᐊᖃᕈᓐᓇᕋᓗᐊᕆᐊᒃᓴᖏᓐᓂ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᑦᑎᐊᓚᐅᖅᐸᑕ 
ᖃᐅᔨᔪᓐᓇᕋᔭᓚᐅᕋᓗᐊᖅᐳᑦ ᑳᓐᑐᓛᒃᑖᖅᑎᑕᑦ 
ᐱᓕᕋᖃᓕᒪᓗᐊᕌᓗᙱᓐᓂᖏᓐᓂᒃ ᑎᑭᑎᑦᑎᓚᐅᕐᓗᑎᒃ ᐴᖅᑐᐃᒃᑲᓐᓂᕐᓂᕐᒥᒃ 
ᐃᒡᓗᒃᓴᒃᓴᓂᒃ ᐊᒻᒪ ᑐᖅᑯᐃᒪᕝᕕᑭᓐᓂᖏᓐᓂᒃ. 
ᖃᐅᔨᓇᓱᒃᑕᖃᑦᑎᐊᒃᑭᓐᓂᓚᐅᕈᑎᒃ ᐊᑭᑦᑐᕋᐅᑎᔪᑦ ᐱᓂᐊᕐᓂᖃᕈᒪᔾᔪᑎᖏᓐᓂᒃ 
ᐊᑐᖅᑕᐅᔪᓐᓇᕋᔭᓚᐅᕐᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᑦᑐᕋᐅᑎᖃᑕᐅᔪᑦ 
ᐊᔪᙱᓐᓂᕆᔭᖏᓐᓂᒃ ᐱᓕᕆᐊᖑᔭᕆᐊᓕᖕᓂᒃ ᐊᒻᒪ ᐊᔪᖅᓴᕈᑕᐅᓕᓚᐅᖅᑐᑦ 
ᑕᐃᒪᐃᙱᑦᑐᓐᓇᕋᔭᓚᐅᖅᖢᑎᒃ ᐃᒡᓗᒃᓴᒃᓴᑦ ᓄᓇᓕᖕᓄᑦ ᑎᑭᑎᑕᐅᓇᓱᒃᑎᓪᓗᒋᑦ.  

ᑎᓯᐱᕆ 2007ᖑᓕᖅᑎᓪᓗᒍ, ᐃᒡᓗᓕᕆᔨᕐᔪᐊᒃᑯᑦ ᑖᔅᓱᒥᖓ 
ᑳᓐᑐᓛᒃᓯᓯᒪᓂᐅᔪᒥᒃ ᓄᖅᑲᖅᑎᑦᑎᓕᓚᐅᖅᐳᑦ ᐊᒻᒪ 
ᐊᑭᓕᖅᓱᐃᒃᑲᓐᓂᕆᐊᖃᓕᓚᐅᕆᓪᓗᑎᒃ $500,000ᓂᒃ ᐃᒡᓗᒃᓴᒃᓴᓂᒃ 
ᒪᓐᑐᓕᐊᒧᑦ ᕿᒪᒃᑕᐅᔪᕕᓂᕐᓂᒃ ᓅᑎᑦᑎᓇᓱᒧᑦ ᑳᓐᑐᓛᒃᓯᓯᒪᖔᓕᖅᑐᑦ 
ᐃᓂᖁᑎᖏᓐᓄᑦ. ᑕᒪᒃᑯᐊ ᐊᑮᑦ ᐃᓚᓕᐅᔾᔨᓱᒪᓚᐅᙱᓚᑦ 
ᐊᑭᓕᖅᓱᐃᔾᔪᑕᐅᓚᐅᖅᑐᑦ ᓯᖁᒻᒪᑯᓄᑦ ᑎᑭᑎᑕᐅᒃᑲᓐᓂᕆᐊᖃᓕᓚᐅᖅᑐᓄᑦ 
ᓄᓐᓕᖕᓄᑦ ᐊᒻᒪᓘᓐᓃᑦ ᐊᑭᓕᐅᑕᐅᒃᑲᓐᓂᕆᐊᖅᓕᖅᓯᒪᔪᑦ ᑕᒪᓐᓇ ᐱᓪᓗᒍ. 

ᖄᒃᑲᓐᓂᐊᒍᑦ, ᐃᒡᓗᓕᕆᔨᕐᔪᐊᒃᑯᑦ ᐃᒡᓗᒃᓴᒃᓴᓂᒃ ᓱᓕ ᓇᐃᓴᐃᔭᕆᐊᖃᓚᐅᕐᒪᑕ 
ᓄᓇᓕᖕᓄᑦ ᑎᑭᑎᑕᐅᔪᓂᒃ ᐊᒻᒪ ᖃᐅᔨᓇᓱᒃᑕᖃᖅᖢᑎᒃ ᓱᕐᕋᑰᓂᐅᔪᓂᒃ.  

 ᐊᑐᓕᖁᔭᐅᔪᖅ. ᕿᒥᕐᕈᔭᕌᖓᒥᒃ ᐊᑭᑦᑐᕋᐅᓯᐅᖅᑐᑦ 
ᐱᓂᐊᕐᓂᕆᓂᕋᖅᑕᖏᓐᓂᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᐃᑦᑕᕆᐊᖃᖅᐳᑦ  

• ᑕᐃᒫᖑᓂᕋᐃᑎᑦᑎᓇᓱᖁᓪᓗᒋᑦ ᐊᒻᒪ ᑕᐃᒫᓪᓚᕆᐅᒐᓗᐊᖅᓯᐅᖁᓪᓗᒋᑦ 
ᑐᓴᕈᑎᑖᕆᑎᑕᑦ ᐊᑭᑦᑐᕋᐅᑎᔪᓂᑦ, 

• ᑐᓴᕈᑎᑖᕆᔭᕆᐊᖃᖅᑕᓕᒫᒥᓂᒃ ᐱᑎᑕᐅᓯᒪᒐᓗᐊᕐᒪᖔᕐᒥᒃ 
ᕿᒥᕐᕈᑦᑎᐊᕆᐊᓖᑦ ᑳᓐᑐᓛᒃᑖᖅᑎᑦᑎᓚᐅᙱᓐᓂᕐᒥᓂᒃ, ᐊᒻᒪ  

• ᑎᑎᕋᖅᓯᓗᑎᒃ ᑭᓱᑦ ᐱᔾᔪᑎᒋᓪᓗᒋᑦ ᓇᐃᓴᐅᓯᖅᓱᐃᓯᒪᓂᖃᕐᒪᖔᕐᒥᒃ 
ᐱᓂᐊᕐᓂᕋᐃᓂᕋᖅᑕᓄᑦ, ᖃᐅᔨᓴᕐᓂᖃᕐᓂᕐᒥᓂᒃ.  

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᑐᒃᓯᕋᐅᑎᓂᒃ ᑐᐱᖅᓱᓚᐅᖅᑎᓪᓗᒋᑦ ᑕᑯᓇᖕᓂᖏᑦ 
ᐱᑦᑎᐊᖅᓯᒪᔭᕆᐊᖃᕐᓂᖏᓐᓂ. ᐃᒡᓗᓕᕆᔨᕐᔪᐊᒃᑯᑦ ᐃᓕᑉᐹᓪᓕᖅᓯᒪᔪᑦ  
2007–08-ᒥ ᐊᑐᓚᐅᖅᑕᖓᓂ ᐋᖅᑭᒋᐊᕆᓯᒪᕗᓪᓗ ᐱᓇᓱᐊᕐᓂᕆᔭᖓᑕ 
ᖃᐅᔨᓴᐃᓂᕆᖃᑦᑕᖅᑕᒥᓂᒡᓗ ᑐᒃᓯᕋᐅᑎᓂᒃ ᑐᐱᖅᓱᕐᓂᕆᔭᖏᓐᓂ 2008–09 
ᐊᒻᒪᓗ 2009–10 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓄᑦ. ᐃᒡᓗᓕᕆᔨᕐᔪᐊᒃᑯᑦ 
ᑎᓕᓯᓯᒪᓕᖅᑐᑦ ᑳᓐᑐᕌᒃᑎᐅᔪᒥ ᐱᓕᕆᓕᒪᔪᒥ ᖃᐅᔨᓴᐃᖁᓪᓗᒍ 2006–07 
ᐊᒻᒪᓗ 2007–08-ᒥ ᑳᓐᑐᕌᒃᓯᓂᕐᒧᑦ ᐱᐅᓯᕆᖃᑦᑕᖅᑕᖏᓐᓂ ᐃᒡᓗᒃᓴᓄᑦ ᐊᒻᒪᓗ 
ᐅᓯᔭᐅᓂᖏᓐᓄᑦ ᐴᖅᑲᖅᑕᐅᓂᖏᓐᓄᓪᓗ ᑖᓐᓇ ᐱᓕᕆᐊᒃᓴᒥ ᑐᓂᓯᓂᕆᔭᖓ 
ᒪᓕᑦᑎᐊᓚᐅᕈᓗᐊᕐᒪᖔᑦ ᓄᓇᕗᑦ ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ ᐱᖅᑯᓯᖏᓐᓂ. 
ᖃᐅᔨᓴᕐᓂᕐᖅ ᓂᕆᐅᓇᖅᑐᖅ ᐅᔾᔨᖅᓲᑎᖃᕐᓗᓂ ᐃᒡᓗᓕᕆᔨᕐᔪᐊᒃᑯᑦ 
ᑕᐃᒪᐃᖏᑦᑐᓐᓇᕐᓂᕐᒥᓄ ᐱᓇᓱᐊᑦᑎᐊᓚᐅᕈᓗᐊᕐᒪᖔᑕ. ᐅᓂᒃᑳᖑᔪᖅ 
ᓂᕆᐅᓇᖅᑐᖅ ᔪᓂ 2008-ᒥ. 

ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᔾᔫᒥᔭᕆᐊᓖᑦ ᓂᕆᐅᒋᔭᒥᓂᒃ 

ᖃᐅᔨᓴᖅᑕᓕᒫᑦᑎᓐᓂ ᒪᕐᕉᒃ ᐃᓚᐅᙱᑐᐃᓐᓇᖅᖢᑎᒃ, ᖃᐅᔨᓚᐅᖅᑐᒋᑦ 
ᐃᒡᓗᓕᕆᔨᕐᔪᐊᒃᑯᑦ ᐊᐱᕆᔭᕌᖓᑕ ᐃᓚᖏᓐᓂᒃ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓂᒃ ᒥᐊᓂᖅᓯᖁᔨᓪᓗᑎᒃ ᓴᓇᔭᐅᓂᖏᓐᓂᒃ ᑭᒃᑯᑐᐃᓐᓇᕐᓄᑦ 
ᐃᓄᖕᓄᑦ ᐃᒡᓗᓂᒃ ᐊᑐᖅᑐᐊᖅᖅᑕᐅᕙᒃᑐᓂᒃ ᐃᓗᐊᓂ ᐃᒡᓗᓕᕆᓂᕐᒧᑦ 
ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓᓂ, ᐃᓕᓴᖅᓯᓂᒃᑯᑦ 
ᓇᓗᓇᐃᖅᓯᓚᐅᙱᒻᒪᑦ ᐊᑐᓂ ᐃᓚᐅᔪᑦ ᖃᓄᐃᓕᐅᕐᓂᕆᖃᑦᑕᖅᑕᖏᓐᓂᒃ 
ᑲᒪᒋᔭᕆᐊᖃᖅᑕᖏᓐᓂᒡᓗ. ᖅᑳᒃᑲᓐᓂᐊᒍᑦ ᓄᑖᓄᑦ ᐃᒡᓗᓄᑦ ᓴᓇᔭᐅᓂᖏᓐᓄᑦ, 
ᐃᓚᖏᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᑲᒪᒋᔭᖃᓚᐅᕐᒥᔪᑦ 
ᐃᖅᑲᓇᐃᔭᖅᑲᒃᑲᓐᓂᐅᔭᕆᐊᖃᖅᑐᓂᒃ ᓴᓇᔭᐅᓂᖏᓐᓄᑦ ᐊᐅᓚᑕᐅᓂᖓᓄᓪᓗ 
ᐱᓕᕆᐊᒃᓴᖅ.  

ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᑎᓕᐅᓚᐅᖃᑎᖃᓚᐅᖅᑐᖅ 
ᐊᖏᕈᑎᒥᒃ ᐊᑕᐅᓰᓐᓇᕐᒥᒃ 12-ᓂᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂᑦ 

ᓇᓗᓇᐃᖅᓯᔪᒥᒃ ᖅᑳᒃᑲᓐᓂᐊᒍᑦ ᑲᒪᒋᔭᕆᐊᖃᖅᑕᖏᓐᓂᒃ ᖃᓄᕐᓗ 
ᑮᓇᐅᔭᖅᑖᖅᑎᑕᐅᓛᕐᓂᖏᓐᓂᒃ. ᐱᑕᖃᙱᓗᐊᕐᓂᖓ ᓇᓗᓇᐃᖅᓯᑦᑎᐊᖅᑐᓂᒃ. 
ᐱᑕᖃᙱᓗᐊᕐᓂᖓ ᓇᓗᓇᐃᖅᓯᑦᑎᐊᖅᑐᓂᒃ ᖃᓄᐃᓕᐅᖃᑦᑕᕐᓂᐅᔪᓂᒃ 
ᑲᒪᒋᔭᐅᔭᕆᐊᓕᖕᓂᒡᓗ ᑭᖑᓂᖓᒍᑦ ᔭᒐᐃᔾᔪᑕᐅᔪᓐᓇᕐᒪᑦ ᐊᒻᒪ 
ᐊᑭᓕᒃᓴᖃᓕᕈᑕᐅᔪᓐᓇᕐᒪᑦ ᑐᑭᓯᐅᒪᑦᑎᐊᙱᑦᑐᖃᕐᓂᖅᐸᑦ ᐅᕝᕙᓘᓐᓃᑦ 
ᐊᖏᖃᑎᒌᙱᑦᑐᖃᓕᕐᓂᖅᐸᑦ. ᖃᐅᔨᓚᐅᕐᒥᔪᒍᑦ ᐊᑕᐅᓰᓐᓇᕐᒥᒃ ᒪᕐᕉᖕᓂᑦ 
ᐊᖏᖃᑎᒌᒍᑎᓂ ᐋᖅᑭᒃᓯᔪᖃᓚᐅᕐᓂᖓᓂᒃ ᐊᖏᖃᑎᒌᙱᓐᓂᕐᒧᑦ ᐋᖅᑭᒋᐊᕈᑎ 
ᒥᒃ. ᑕᐃᒪᐃᓐᓂᖓᓄᑦ, ᓄᓇᓕᖕᓂ ᐱᓕᕆᐊᕆᔭᐅᕙᒃᑐᑦ ᐱᓕᕆᖃᑎᒋᔭᐅᕙᒃᑐᓄᑦ 
ᓱᒃᑲᐃᒡᓕᒋᐊᖅᑕᐅᔪᓐᓇᖅᑐᖅ, ᐊᒻᒪ ᐱᓕᕆᔾᔪᑎᒃᓴᐃᑦ 
ᑲᔪᓯᑎᑕᐅᑦᑎᐊᙱᑐᐃᓐᓇᕆᐊᖃᖅᖢᑎᒃ.  

 

 

78. 

79. 

80. 

ᐊᑐᓕᖁᔭᐅᔪᖅ. ᐊᐱᕆᔭᕌᖓᑕ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂᒃ 
ᓄᑖᓂᒃ ᐃᒡᓗᓕᐅᖁᔨᓪᓗᑎᒃ, ᐃᒡᓗᓕᕆᔨᕐᔪᐊᒃᑯᑦ ᐃᓕᓴᕆᔭᐅᓯᒪᔪᒃᑯᑦ 
ᓇᓗᓇᐃᖅᓯᑦᑎᐊᓪᓗᐊᖅᑐᑦ ᐊᑐᖅᑕᐅᔭᕆᐊᓕᖕᓂᒃ ᐊᒻᒪ ᑲᒪᒋᔭᐅᔭᕆᐊᓕᖕᓂᒃ 
ᐊᑐᓂ ᐃᓚᐅᔪᓄᑦ, ᐃᓚᐅᓪᓗᓂ ᓇᑭᙶᓛᕐᓂᖓ ᐊᒻᒪ ᕿᔅᓯᐅᓛᕐᓂᖓ ᑮᓇᐅᔭᑦ 
ᑐᓂᔭᐅᓛᖅᑐᑦ.  

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᑕᒪᒃᑯᐊ ᐱᔭᒃᓴᖏᑦ ᑲᒪᒋᔭᐅᔪᓪᓗ ᑎᒍᒥᐊᖅᑕᐅᓂᖏᑦ 
ᓄᓇᓕᖕᓂ ᐱᓕᕆᖃᑎᒋᔭᐅᔪᓂ ᓇᓗᓇᐃᖅᓯᒪᑦᑎᐊᕆᐊᖃᕐᓂᖏᓐᓂ 
ᐱᒻᒪᕆᐅᓪᓗᓂᓗ ᐃᖏᕐᕋᑦᑎᐊᕈᑎᐅᓪᓗᓂ ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᐅᔪᑦ 
ᑲᔪᓯᑎᑦᑎᓂᕐᒧᑦ ᒪᓕᒃᑕᐅᔪᒃᓴᓕᐊᕆᓯᒪᔭᖏᓐᓂ. ᐃᒡᓗᓕᕆᔨᕐᔪᐊᒃᑯᑦ 
ᐃᓕᓚᐅᖅᑕᒥᖕᓂ 2006–2007ᒥ ᐱᐅᓯᒋᐊᖅᑎᑦᑎᓯᒪᕗᑦ ᐱᓕᕆᐊᖏᓐᓂ  
2007–2008 ᓄᓇᓕᖕᓅᖃᐃᕙᓪᓕᐊᓂᖏᓐᓂ. ᑕᒪᓐᓇ ᐃᓗᓕᖃᖅᑎᓪᓗᒍ 
ᓇᓗᓇᐃᖅᑕᐅᒋᐊᕐᓂᖏᓐᓂ ᐱᔭᒃᓴᕆᔭᐅᔪᑦ ᐊᒻᒪᓗ ᖃᓄᐃᓕᐅᖅᑎᐅᓂᖏᑦ, 
ᐃᑲᔪᖅᑕᐅᓂᖅᓴᐅᓪᓗᑎᒃ ᐊᒻᒪᓗ ᖃᐅᔨᒋᐊᒃᑲᓐᓂᖃᑦᑕᕐᓂᒃᑯᑦ ᐱᓕᕆᔪᒥ ᐊᒻᒪᓗ 
ᖃᓄᑎᒋ ᑮᓇᐅᔭᖃᖅᑎᑕᐅᓂᖏᑦ. 

ᐃᓕᓐᓂᐊᕐᓂᕐᒥ ᐊᒻᒪ ᐱᓕᒻᒪᒃᓴᕐᓂᕐᒥ ᑎᑭᑕᐅᓇᓱᒃᑐᑦ ᐱᓕᕆᔾᔪᑎᒃᓴᓂ 
ᑎᑭᐅᑎᔭᐅᑦᑎᐊᒻᒪᕆᙱᑐᐃᓐᓇᕆᐊᓖᑦ  

ᐊᑕᐅᓯᖅ ᐱᒻᒪᕆᐅᔪᖅ ᑎᑭᐅᑎᔭᐅᓇᓱᒃᑐᖅ ᓄᓇᕗᒻᒥ ᐃᒡᓗᓕᕆᓂᕐᒧᑦ 
ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓᓂ ᐃᖅᑲᓇᐃᔭᖅᑐᖃᖅᑎᓪᓗᓂ 
ᐱᓕᒻᒪᒃᓴᖅᑎᑦᑎᓂᖅ 35-ᓂᑦ 40-ᓄᑦ ᓴᓇᓯᓐᓈᑦ ᐱᓕᖅᒪᒃᓴᖅᑎᓂᒃ 
ᓴᓇᖃᑦᑕᖅᑐᓂ (ᓲᕐᓗ, ᕿᔪᓕᕆᔩᑦ, ᐊᐃᔭᓕᕆᔩᑦ, ᐊᒻᒪ ᓱᓪᓗᓕᕆᔩᑦ). 

ᓴᓇᔨᙳᕆᐊᒃᓴᖅ, ᖅᑳᖏᐅᑎᔪᖃᖅᑳᕆᐊᖃᕐᒪᑦ ᓴᓇᔭᐅᔪᒃᓱᐅᓂᕐᒧᑦ 
ᖃᐅᔨᓴᖅᑕᐅᓂᕐᒥᒃ ᐊᒻᒪ ᓴᓇᓯᓐᓈᑦ ᐱᓕᒻᒪᒃᓴᖅᑎᐅᖅᑳᕆᐊᖃᕆᓪᓗᓂᓗ. 
ᑕᐃᒃᑯᐊ ᐊᓂᒍᐃᔪᑦ ᖃᐅᔨᓴᕐᓂᕐᒥᒃ ᐃᓚᐅᓕᓛᖅᖢᑎᒃ ᓴᓇᓯᓐᓈᑦ ᐱᓕᒻᒪᒃᓴᖅᑏᑦ 
ᐱᓕᕆᐊᒃᓴᖓᓂ. ᑕᒪᐃᑎᒍᑦ ᑕᒪᒃᑯᐊ ᐱᓕ39ᕆᐊᒃᓴᑦ ᐊᑯᓂᐅᓂᖃᓲᖑᔪᑦ 
ᐊᕐᕌᒍᓂᒃ ᐱᖓᓱᓂᑦ ᑎᓴᒪᓄᑦ, ᑐᙵᕕᖃᖅᖢᑎᒃ ᓴᓇᖃᑦᑕᕐᓂᕐᓂᒃ. ᐊᑐᓂ 
ᓇᓕᖅᑲᕇᖕᓂᕐᓂ ᐱᓕᕆᐊᒃᓴᕐᓂ, ᓴᓇᓯᓐᓈᑦ ᐱᓕᒻᒪᒃᓴᖅᑏᑦ ᓯᕗᓪᓕᕐᒥ 

ᐃᖅᑲᓇᐃᔭᕆᐊᖃᓲᖑᔪᑦ ᐃᑲᕐᕋᓂᒃ 900-ᓂᒃ ᐱᓕᒻᒪᒃᓴᖅᑕᐃᑎᓪᓗᑎᒃ 
ᐃᓕᓐᓂᐊᕐᕕᖕᒥ ᐅᑖᙳᖅᐸᓪᓕᐊᔪᓂ ᐃᓕᓐᓂᐊᕈᓐᓇᓚᐅᖅᑳᖅᑎᓐᓇᒋᑦ.  

 

 

81. 

82. 

83. 

ᖃᐅᔨᓴᕐᓂᕆᔭᑦᑎᓐᓂ, ᖃᐅᔨᓚᐅᖅᑐᒍᑦ, 29-ᓂᑦ ᓴᓇᓯᓐᓈᑦ 
ᐱᓕᒻᒪᒃᓴᖅᑏᑦ ᐊᑎᓕᐅᖅᑕᐅᓚᐅᖅᑐᓄᑦ ᓴᓇᓯᓐᓈᑦ ᐱᓕᒻᒪᒃᓴᖅᑏᑦ 
ᐱᓕᕆᐊᒃᓴᖓᓂ  

• ᖁᓕᑦ ᑭᖑᕙᓗᐊᓚᐅᕐᒪᑕ ᓴᓇᓂᕐᒥ ᐊᓂᒍᐃᓂᕐᒥᒃ 900-ᓂᒃ 
ᓄᑖᙳᖅᐸᓪᓕᐊᔪᓂᒃ ᐃᓕᓐᓂᐊᕐᓂᕐᒥᒃ ᐃᓕᓐᓂᐊᓕᕈᓐᓇᕆᐊᒃᓴᖅ 
ᖃᖓᒃᑰᕐᓂᖓᓗ ᐋᖅᑭᒃᑕᐅᓚᐅᖅᖢᓂ ᐅᑭᐅᖓᓄᑦ 2008-ᒥ, 

• ᖁᓕᖏᓗᐊᖅᑐᑦ ᑎᑭᐅᔾᔨᔪᓐᓇᓚᐅᙱᑦᑐᑦ 900-ᓂᒃ ᐃᑲᕐᕋᓂᒃ 
ᑎᑭᐅᑎᔭᐅᔭᕆᐊᓕᖕᓂᒃ, ᐊᒻᒪ 

• ᖁᓕᑦ ᖁᑦᑎᖕᓂᖅᓴᒨᕈᓐᓇᓚᐅᙱᑦᑐᑦ ᐊᓯᖏᓐᓄᑦ ᐱᔾᔪᑎᓄᑦ.  

ᐱᔾᔪᑎᒋᓪᓗᒍ ᐱᓕᒻᒪᒃᓴᖅᑎᑦᑎᓂᐅᑉ ᐊᑯᓂᐅᑎᒋᓂᖓ ᓴᓇᓯᓐᓈᑦ 
ᐱᓕᒻᒪᒃᓴᖅᑎᒥᒃ, ᐊᐃᑦᑐᐃᔭᐅᓂᖓ ᓄᑖᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᑦ 
ᐊᑐᖅᑐᐊᖅᑕᐅᕙᒃᑐᑦ ᓈᒻᒪᙱᓗᐊᑐᐃᓐᓇᕆᐊᖃᕐᒪᑕ ᑕᒪᕐᒥᒃ ᓴᓇᓯᓐᓈᑦ 
ᐱᓕᒻᒪᒃᓴᖅᑏᑦ ᑎᑎᕋᖅᑕᐅᓯᒪᔪᑦ ᓴᓇᓯᓐᓈᖅᑎᑦᑎᔭᕆᐊᒃᓴᖅ 
ᓴᓇᓯᓐᓈᕆᐊᖃᖅᑕᖏᓐᓂ ᐊᕐᕌᒍᑦ ᐱᖓᓱᑦ ᐃᓗᐊᓂ. ᐃᒡᓗᓕᕆᔨᕐᔪᐊᒃᑯᑦ 
ᐅᖃᐅᑎᓚᐅᖅᑖᑎᒍᑦ ᓴᓇᓯᓐᓈᑦ ᐱᓕᒻᒪᒃᓴᖅᑕᐅᓇᓱᒋᓪᓗᓂᔾᔪᒃ, ᐊᓯᖏᓐᓂᒃ 
ᐱᓕᕆᐊᒃᓴᕐᓂᒃ ᐃᖅᑲᓇᐃᔮᖃᕐᓗᑎᒃ. ᑭᓯᐊᓂ, ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔪᑦ 
ᓴᓇᓯᓐᓈᑦ ᐱᓕᒻᒪᒃᓴᖅᑏᑦ ᐊᑎᓕᐅᖅᑕᐅᓚᐅᖅᑐᑦ 2008-ᒥ ᑐᖔᓂᓘᓐᓃᑦ 
ᐸᐃᑉᐹᖅᑖᕈᓐᓇᓛᙱᓐᓂᖏᓐᓂᒃ 2010-ᙳᓚᐅᖅᑎᓐᓇᒍ ᐱᓕᕆᔾᔪᑎᒃᓴᐃᑦ 
ᐊᓯᔾᔨᖅᑕᐅᙱᑉᐸᑦ ᐅᕝᕙᓘᓐᓃᑦ ᐅᖓᓯᖕᓂᖅᓴᒧᑦ ᑲᔪᓯᑎᑕᐅᙱᑉᐸᑦ.  

ᐊᑐᓕᖁᔭᐅᔪᖅ. ᑎᑭᑕᐅᓂᐊᕐᒪᑦ ᐱᒻᒪᕆᐅᔪᑦ ᑎᑭᑕᐅᓇᓱᒃᑐᑦ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ, ᐃᓗᐊᓂ ᐃᓕᓐᓂᐊᖅᑐᓕᕆᔨᒃᑯᑦ,  

• ᓇᐅᑦᑎᖅᓱᖃᑦᑕᓪᓗᐊᖅᑐᑦ ᓴᓇᓯᓐᓈᑦ ᐱᓕᒻᒪᒃᓴᖅᑏᑦ ᐃᑲᕐᕋᖏᓐᓂᒃ 
ᐃᖅᑲᓇᐃᔭᖃᑦᑕᖅᑕᖏᓐᓂᒃ,  

• ᓇᓗᓇᐃᖅᓯᓪᓗᐊᖅᑐᑦ ᐃᑲᕐᕋᐃᑦ ᐃᖅᑲᓇᐃᔭᖅᑕᖏᑦ ᓈᒻᒪᓛᕐᒪᖔᑕ 
ᐱᓕᒻᒪᒃᓴᖅᑎᑕᐅᔪᓐᓇᕐᓂᕐᒧᑦ, ᐊᒻᒪ 

• ᓇᓗᓇᐃᖅᓯᓪᓗᐊᖅᑐᑦ ᑭᓱᑐᐃᓐᓇᕐᓂᒃ ᐋᖅᑭᒃᑕᐅᔭᕆᐊᓕᖕᓂᒃ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᑖᒃᑯᐊ ᐱᓇᓱᐊᖅᑕᖃᕐᒪᑕ ᐃᓕᓐᓂᐊᖅᑎᑦᑎᓗᑎᒃ 
ᐱᔭᕇᖅᑎᑦᑎᓗᑎᒡᓗ 35-ᒥᑦ 40-ᒧᑦ ᓴᓇᔨᒻᒪᕆᐅᔪᓂ ᐱᓪᓚᕆᐊᓘᖕᒪᑦ ᐊᒻᒪᓗ 
ᐋᖅᑭᒃᓯᔾᔪᑎᒋᓪᓗᒍ ᐱᓕᕆᕕᐅᖃᑎᒌᒃᓄᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ 
ᑮᓇᐅᔭᖁᑎᖏᑎᒍᑦ ᐊᖓᔪᖃᐅᑎᐅᔪᑦ ᐱᔭᕆᐊᑭᓪᓕᑎᕆᔨᖏᓐᓂ ᑖᒃᑯᐊ 
ᐃᓚᐅᖃᑕᐅᓪᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖓ 
ᑖᒃᑯᓂᖓ ᑕᑯᔪᒪᔭᖏᓐᓂ ᐱᓇᓱᖁᑕᐅᖁᓪᓗᒋᑦ. ᐃᒡᓗᓕᕆᔨᕐᔪᐊᒃᑯᑦ 

ᑲᔪᓯᓂᐊᖅᐳᑦ ᓴᓇᔨᒃᓴᕈᖅᐸᓪᓕᐊᓇᓱᖕᓂᒥ ᐱᓕᕆᐊᖃᖅᑎᐅᔪᓂ 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᓐᓂ ᑖᒃᑯᐊ ᓴᓇᔨᒃᓴᕈᕋᓱᒃᑐᑦ 
ᐊᑎᓕᐅᖅᑕᐅᓯᒪᑦᑎᐊᕐᓂᖅᓴᐅᖃᑦᑕᖁᓪᓗᒋᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ 
ᑮᓇᐅᔭᖃᖅᑎᐅᔪᑎᒍᑦ ᓴᓇᔨᒃᓴᕈᖅᐸᓪᓕᐊᓇᓱᖕᓂᖏᓐᓂ, ᐃᑲᕐᕋᖏᑦ 
ᑎᑎᕋᖅᑕᐅᖃᑦᑕᕐᓗᑎᒃ ᓴᓇᔭᖏᑦ ᐊᒻᒪᓗ ᑖᒃᑯᐊ ᐃᓕᓐᓂᐊᕆᐊᖃᖅᑕᖏᓐᓂ 
ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᑕᐃᒫᒃ ᐱᔭᕇᖅᐸᓪᓕᐊᔭᖏᓐᓂ ᑭᖑᓪᓕᕐᒧᑦ 
ᐃᓕᓐᓂᐊᕆᐊᖃᖅᑕᖏᓐᓄᑦ ᐊᒻᒪᓗ ᓴᓇᔨᒻᒪᕆᐅᓕᖁᓪᓗᒋᑦ. 

ᐱᓕᕆᔾᔪᓰᑦ ᐅᓂᒃᑳᓕᖓᖏᑦ ᐃᓚᑰᙱᓐᓂᖅᓴᐅᔭᕆᐊᓖᑦ  

 

 

84. 

85. 

86. 

87. 

ᐃᓗᐊᓂ ᐅᓂᒃᑳᓕᐅᕐᓂᖅ ᐊᒻᒪ ᓇᐅᑦᑎᖅᓱᕐᓂᖅ ᖃᓄᐃᓕᐅᕐᓂᕆᔭᕐᓂᒃ 
ᐱᒻᒪᕆᐅᔪᑦ ᐊᐅᓚᑦᑎᓂᕐᒥ ᐱᓕᕆᐊᒃᓴᕐᓂᒃ, ᓇᓗᓇᐃᔭᐃᓂᕐᒥ 
ᑎᑭᐅᔾᔨᕙᓪᓕᐊᓂᕐᓂᒃ, ᐊᒻᒪ ᖃᓄᑐᐃᓐᓇᖅ ᐋᖅᑭᒃᓱᐃᓂᕐᒥ 
ᐋᖅᑭᒃᑕᐃᔭᕆᐊᖃᖅᑐᓂᒃ. ᐅᓂᒃᑳᖃᑦᑕᕐᓂᖅ ᐃᓚᐅᖃᑕᐅᔪᓄᑦ 
ᐱᒻᒪᕆᐅᖃᑕᐅᒋᓪᓗᓂ ᐱᓕᕆᔾᔪᑎᒃᓴᓂ ᐃᑲᔪᕐᓂᕐᒥᒃ ᑲᒪᓂᕐᒥᒃ. 

ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᓴᓇᓚᐅᕐᓂᖏᓐᓂᒃ 
ᐊᔾᔨᒌᙱᑦᑐᓂᒃ ᐃᓗᐊᓄᑦ ᐅᓂᒃᑳᓕᐊᓂ ᐊᒃᑐᐊᖓᔪᓂᒃ ᐱᒻᒪᕆᐅᔪᓂᒃ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ-ᒧᑦ. 
ᐆᒃᑑᑎᒋᓪᓗᒍ, ᐱᒋᐊᓚᐅᖅᖢᓂ 2007 ᐊᐅᔭᖓᓂ, ᐊᕕᒃᑐᖅᓯᒪᔪᓂ ᐊᓪᓚᒡᕖᑦ 
ᑕᖅᑭᑕᒫᑦ ᐅᓂᒃᑳᓕᐅᕆᐊᖃᓲᖑᕗᑦ ᐃᒡᓗᐃᑦ ᓴᓇᔭᐅᕌᓂᒃᐸᓪᓕᐊᓂᖏᓐᓄᑦ. 
ᐃᒡᓗᓕᕆᔨᕐᔪᐊᒃᑯᑦ ᐱᖃᑦᑕᕐᒥᔪᑦ ᐃᖅᑲᓇᐃᔭᖅᑏᑦ ᒥᒃᓵᓄᑦ ᐅᓂᒃᑳᓕᐊᓂᒃ 
ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂᑦᐃᓗᓕᖃᖅᑕᒥᒃ ᐃᖅᑲᓇᐃᔭᖅᑏᑦ 
ᑭᒃᑰᓂᖏᓐᓂᒃ, ᖁᑦᑎᖕᓂᕆᔭᖏᑦ, ᐊᒻᒪ ᐃᑲᕐᕋᐃᑦ ᐃᖅᑲᓇᐃᔭᓚᐅᖅᑕᖏᑦ 
ᖃᖓᒃᑰᕐᓂᖓ ᓇᓗᓇᐃᖅᑕᐅᓯᒪᔪᒥ. ᐊᒻᒪᒃᑲᓐᓂᖅ, ᐊᖓᔪᖅᑳᑦ 
ᑲᑎᒪᖃᑦᑕᕐᓂᒋᔭᖏᑎᒍᑦ, ᐃᒡᓗᓕᕆᔨᕐᔪᐊᒃᑯᑦ ᑐᓴᖅᑎᑕᐅᖏᓐᓇᓲᖑᕗᑦ ᖃᓄᖅ 
ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ 
ᑲᔪᓯᕙᓪᓕᐊᖕᒪᖔᑦ ᐊᒻᒪ ᑭᓱᓂᒃ ᐊᔪᐃᓐᓇᕈᑎᖃᖅᐸᖕᒪᖔᑕ 
ᓴᖅᑭᑉᐸᓪᓕᐊᑎᓪᓗᑎᒃ.  

ᑭᓯᐊᓂ, ᓇᓂᓯᓚᐅᙱᑦᑐᒍᑦ ᑕᒪᐃᑎᒎᖓᔪᒥᒃ ᐅᓂᒃᑳᓕᐅᕐᓂᕐᒥᒃ 
ᐱᓕᕆᔾᔪᑎᒃᓴᓕᒫᑉ ᑭᓱᓕᒫᖏᓂᒃ. ᑕᐅᑐᙳᐊᕈᓐᓇᙱᒃᑯᑎᒃ ᐃᓗᐃᑦᑐᖏᓐᓂᒃ, 
ᐅᓪᓗᒥᒨᖓᔪᒥᒃ ᖃᓄᖅ ᐱᓕᕆᔾᔪᑎᒃᓴᐃᑦ ᑲᔪᓯᖕᒪᖔᑕ, ᐃᓚᐅᓪᓗᑎᒃ 
ᐊᔪᕇᓐᓇᕈᑕᐅᔪᑦ ᐊᒻᒪ ᐊᔪᕇᓐᓇᕈᑕᐅᑐᐃᓐᓇᕆᐊᖃᖅᑐᑦ, ᐃᒡᓗᓕᕆᔨᕐᔪᐊᒃᑯᑦ 
ᐅᓂᒃᑳᓕᐅᕈᓐᓇᙱᒻᒪᑕ ᐃᓚᐅᖃᑕᐅᔪᓄᑦ ᐃᓗᐃᑦᑐᕐᒥᒃ ᐊᒻᒪ ᑭᖑᕙᙱᓪᓗᒃ.  

ᒪᓕᒃᖢᒍ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ, ᐃᓛᓐᓂᒃᑯᓚᐅᓱᖓᖅ ᐅᓂᒃᑳᓕᐅᕆᐊᖃᖅᑐᑦ 
ᐃᓚᐅᖃᑕᐅᔪᓂᑦ ᑎᑭᐅᔾᔨᔭᐅᕙᓪᓕᐊᔪᑦ ᒥᒃᓵᓄᑦ ᐃᒡᓗᓕᕆᔨᕐᔪᐊᒃᑯᑦ, ᓲᕐᓗ 
ᒥᓂᔅᑕᐃᑦ ᑐᖏᓕᖏᑦ ᑲᑎᒪᔨᕋᓛᑦ, ᑮᓇᐅᔭᓂᒃ ᑲᒪᒋᔭᖃᕐᓂᕐᒧᑦ ᑲᑎᒪᔩᑦ ᐊᒻᒪ 
ᓯᕗᓕᖅᑎᓄᑦ ᒪᓕᒐᓕᐅᕐᕕᖕᒥ (ᑎᓕᔭᐅᔭᕌᖓᑦ) ᐊᒻᒪ ᑲᑎᒪᔨᕋᓛᓄᑦ 
ᐃᒡᓗᓕᕆᓂᕐᒧᑦ, ᐱᖁᑎᕐᔪᐊᓄᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ. ᖃᓄᐃᑦᑑᓂᖏᑦ 
ᐊᒻᒪ ᖃᖁᑎᒃᑯᑦ ᓴᖅᑭᑎᑕᐅᖃᑦᑕᕐᓂᖏᑦ ᐃᓂᒃᑳᓕᐊᑦ ᓱᓕ ᐋᖅᑭᒃᑕᐅᔭᕆᐊᓖᑦ. 

ᖃᐅᔨᓚᐅᖅᐳᒍᑦ ᒥᓂᔅᑕᐅᔪᖅ ᑲᒪᒋᖃᑐᖅ ᓄᓇᕗᒻᒥ ᐃᒡᓗᓕᕆᓂᕐᒧᑦ 
ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓᓂᒃ ᑐᓴᖅᑎᑕᐅᕙᒃᑐᖅ 
ᑐᓴᐅᒪᔾᔪᑎᑎᒍᑦ. ᑭᓯᐊᓂ, ᖃᐅᔨᓚᕐᒥᔪᒍᑦ ᑐᓴᐅᒪᔾᔪᑏᑦ ᐃᓗᓕᖃᓚᐅᙱᑦᑐᑦ 
ᖃᐅᔨᒃᑲᐃᔾᔪᑎᓂᒃ ᐊᔪᖅᓴᕈᑎᒋᔭᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ 
ᐋᖅᑭᒋᐊᖃᑦᑕᖅᑕᖏᓐᓂᒃ. ᑕᒪᒃᑯᐊ ᖃᐅᔨᒃᑲᐃᔾᔪᑏᑦ 
ᑕᐅᑐᙳᐊᕈᑕᐅᔪᓐᓇᕋᔭᖅᑐᑦ ᒥᓂᔅᑕᒧᑦ ᑕᒪᐃᑎᒍᑦ ᐱᓕᕆᐊᒃᓴᐅᑉ ᒥᒃᓵᓄᑦ ᐊᒻᒪ 
ᐋᖅᑭᒋᐊᕈᑕᐅᔪᓐᓇᕋᔭᖅᖢᑎᒃ. 

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ 

• ᓇᐅᑦᑎᖅᓱᓪᓗᐊᖅᑐᑦ ᓇᐅᒃᑯᓕᒫᖅ ᑎᑭᐅᔾᔨᔭᐅᕙᓪᓕᐊᔪᓂᒃ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ-ᒥ 
ᓴᓇᓪᓗᐊᖅᖢᑎᒡᓗ ᐊᑐᖅᑕᐅᓇᔭᖅᑐᒥᒃ ᐅᓂᒃᑳᓕᐅᕐᓂᕐᒧᑦ 
ᐱᐊᓂᒃᓯᒪᔪᓂᒃ, ᐅᓪᓗᒥᒨᖓᓕᖅᑎᑕᐅᔪᓂᒃ ᐊᒻᒪ ᑭᖑᕙᙱᑦᑐᓂᒃ 
ᐃᓗᐊᓄᑦ ᖃᐅᔨᒃᑲᐃᔾᔪᑎᓂᒃ;  

• ᓇᐅᑦᑎᖅᓱᕐᓂᕐᒥ ᓴᖅᑭᑦᑐᖅ ᖃᐅᔨᓴᓪᓗᐊᖅᑕᖏᑦ ᐅᑎᕐᕕᒋᓗᓂᒋᓪᓗ 
ᓈᒻᒪᒃᑳᖓᑦ (ᐆᒃᑑᑎᒋᓪᓗᒍ, ᖃᓄᑐᐃᓐᓇᖅ ᐋᖅᑭᒃᓱᐃᓂᖅ 
ᐋᖅᑭᒃᓱᕆᐊᖃᖅᑕᒥᓂᒃ); ᐊᒻᒪ 

• ᓇᓗᓇᐃᖅᓯᔾᔫᒥᓪᓗᐊᖅᑐᑦ ᐅᓂᒃᑳᓕᐅᖃᑦᑕᕐᓂᕐᒥᒃ ᓂᕆᐅᒋᔭᐅᔪᓂᒃ 
ᐃᓚᐅᖃᑕᐅᑦᑕᖅᑐᓄᑦ ᐊᒻᒪ ᓴᓇᓪᓗᐊᖅᖢᑎᒃ ᐅᓂᒃᑳᓕᐊᓂᒃ 
ᑐᕌᖓᔪᓂᒃ ᐊᑐᕆᐊᖃᖅᑕᖏᓐᓂᒃ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᐅᓂᒃᑳᖏᑦ ᐅᓂᒃᑳᕆᔭᐅᖃᑦᑕᖅᑐᓪᓗ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᐅᔪᑎᒍᑦ ᑭᖑᕙᖓᖃᑦᑕᕆᐊᖃᖏᓐᓂᖓᓂ ᐊᒻᒪᓗ 
ᐱᔭᕇᖅᓯᒪᑦᑎᐊᖃᑦᑕᕐᓗᑎᒃ. ᐃᒡᓗᓕᕆᔨᕐᔪᐊᒃᑯᑦ ᓱᓕ ᓄᓇᓕᒃᑎᒎᖓᔪᓂ 
ᐅᓂᒃᑳᓕᐅᖃᑦᑕᕐᓂᐊᖅᐳᑦ ᖃᓄᐃᓕᕐᒪᖔᑕ ᓄᓇᕗᒻᒥ ᐃᒡᓗᓕᕆᓂᕐᒧᑦ 
ᑮᓇᐅᔭᖃᖅᑎᐅᔪᑎᒍᑦ ᐃᒡᓗᓕᐊᖑᔪᑦ, ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. ᑖᒃᑯᐊ 
ᐅᓂᒃᑳᑦ ᐊᑐᖅᑕᐅᖃᑦᑕᕐᓂᐊᖅᐳᑦ ᒥᓂᔅᑕᒧᑦ ᖃᐅᔨᒪᑎᑦᑎᔾᔪᑕᐅᓗᑎᒃ, 
ᒥᓂᔅᑕᐅᑎᐅᔪᓂ ᐊᒻᒪᓗ ᒪᓕᒐᓕᐅᖅᑎᓂᒃ ᐊᐱᖅᑯᑎᐅᔪᓄᑦ 
ᓴᖅᑭᑕᐅᖁᔭᐅᔪᓄᓪᓗ ᐊᑐᐃᓐᓇᖃᕈᑕᐅᖃᑦᑕᕐᓗᑎᒃ. ᓄᓇᕗᒻᒥ ᐃᒡᓗᓕᕆᓂᕐᒧᑦ 
ᑮᓇᐅᔭᖃᖅᑎᐅᔪᑎᒍᑦ ᐊᖓᔪᖅᑲᐅᑎᑦ ᐱᔭᕆᐊᑭᓪᓕᑎᕆᔨᖏᑦ ᑕᖅᑭᑕᒫᑦ 
ᑲᑎᖃᑦᑕᕐᒪᑕ ᖃᓄᐃᑉᐸᓪᓕᐊᓂᖏᓐᓄᑦ ᑲᔪᓯᑎᑦᑎᕙᓪᓕᐊᑦᑎᐊᓕᕋᓗᐊᕐᒪᖔᑕ 
ᐃᒡᓗᓕᕆᓂᕐᒧᑦ ᒪᓕᒃᑕᐅᔪᒃᓴᓕᐊᕆᔭᐅᓯᒪᔪᓂ ᑮᓇᐅᔭᖃᖅᑎᑎᔨᐅᔪᓄᑦ, ᑕᒪᒃᑯᐊ 
ᓴᖅᑭᑉᐸᓪᓕᐊᔪᑦ ᑲᒪᒋᖁᓪᓗᒋᑦ ᐊᒻᒪᓗ ᐋᖅᑭᒍᑎᒃᓴᖃᖅᐸᑦ 
ᐊᑐᓕᖁᔭᓕᐅᕆᔨᐅᖁᓪᓗᒋᑦ.  

ᐸᕐᓇᐃᓂᖅ ᐊᒻᒪ ᐅᓂᒃᑳᓕᐅᕐᓂᖅ  

 

 

90. 

91. 

92. 

93. 

94. 

ᑎᒦᑦ ᐊᑐᖅᐸᒃᑐᑦ ᐱᓕᕆᔾᔪᑎᒃᓴᓂᒃ ᐸᕐᓇᐃᓂᕐᒥᒃ, 
ᐊᑦᑕᕐᓈᕿᑦᑕᐃᓕᓂᕐᒥᒃ, ᐊᒻᒪ ᐱᓕᕆᓂᕐᒥᒃ ᐆᒃᑐᕐᓂᖅ ᐊᒻᒪ 
ᐅᓂᒃᑳᓕᐅᕐᕕᒋᔭᕆᐊᖃᕐᓂᕐᒥᒃ 

• ᓇᓗᓇᐃᖅᑕᐅᓂᐊᕐᒪᑕ ᐱᓕᕆᔾᔪᑎᒃᓴᑦ ᑐᕌᕐᕕᖏᔭᖏᑦ, 
ᑎᑭᐅᑎᔭᐅᓇᓱᒃᑐᑦ, ᓂᕆᐅᒋᔭᐅᔪᓪᓗ ᓴᖅᑭᓐᓂᐊᖅᑐᓂ; 

• ᓇᓗᓇᐃᖅᑕᐅᓂᐊᕐᒪᑕ ᐱᒻᒪᕆᐅᔪᑦ ᐊᑦᑕᕐᓇᕆᔭᐅᔪᓐᓇᖅᑐᑦ 
ᓴᓇᔭᐅᓗᑎᒡᓗ ᐱᓕᕆᔾᔪᑎᒃᓴᑦ ᑐᕌᕐᕕᒋᔭᐅᓂᖏᓐᓂ ᐱᒻᒪᕆᐅᔪᑦ 
ᐊᑦᑕᕐᓇᕆᔭᐅᔪᓐᓇᖅᑐᑦ; ᐊᒻᒪ  

• ᐆᒃᑐᕐᓂᕐᒧᑦ ᐊᒻᒪ ᐅᓂᒃᑳᓕᐅᕐᓂᕐᒧᑦ ᑎᑭᐅᑎᓇᓱᒃᑕᒥᓄᑦ 
ᑎᐅᑎᑎᕙᓪᓕᐊᔭᒥᓄᑦ ᐊᒻᒪ ᓂᕆᐅᒋᔭᐅᔪᓄᑦ ᓴᖅᑭᓛᖅᑐᓄᑦ. 

ᐊᒻᒪᒃᑲᓐᓂᖅ, ᑎᒦᑦ ᓇᓗᓇᐃᖅᓯᑦᑎᐊᕌᖓᑕ ᖃᓄᐃᓕᐅᕆᐊᖃᖅᑕᒥᓂᒃ 
ᐊᒻᒪ ᑲᒪᒋᔭᕆᐊᖃᖅᑕᒥᓂᒃ, ᐃᓚᐅᔪᓕᒫᑦ ᐅᐃᑦᑐᖅᑕᐅᓂᖏᓐᓂ ᐱᓕᕆᐊᒃᓴᑦ 
ᐋᖅᑭᒃᑕᐅᓯᒪᔪᓪᓗ ᐊᑐᕆᐊᖃᖅᑕᒥᓂ ᖃᓄᐃᓕᐅᕆᐊᖃᖅᑕᓂᓗ 
ᑲᔪᓯᑦᑎᐊᕐᓂᖅᓴᐅᕙᒃᑐᑦ. ᓴᖅᑭᔮᕈᓐᓇᕈᑕᐅᖕᒥᕗᖅ ᑭᐅᔪᓐᓇᕈᑕᐅᓪᓗᓂᓗ 
ᖃᓄᐃᓕᐅᖃᑦᑕᖅᑕᓂ ᒥᒃᓵᓄᑦ ᐊᒻᒪ ᑎᑭᐅᑎᔪᓐᓇᕈᑕᐅᓪᓗᓂ ᓂᕆᐅᒋᔭᐅᔪᓂᒃ 
ᐊᖏᖃᑎᒌᒎᑕᐅᓯᒪᔪᓂᒃ ᐃᓚᐅᔪᓗᒃᑖᓄᑦ. 

ᐃᒡᓗᓕᕆᔨᕐᔪᐊᒃᑯᑦ ᐱᖃᕆᐊᖃᖅᐳᑦ ᐱᓕᕆᔾᔪᑎᒃᓴᓄᑦ ᐸᕐᓇᐃᓂᕐᒥᒃ 
ᑎᑭᐅᑎᔭᐅᔪᓐᓇᕐᓂᐊᕐᒪᑦ ᓄᓇᕗᒻᒥᐅᑦ ᐃᒡᓗᖃᕆᐊᖃᕐᓂᖏᓐᓂᒃ  

ᒪᓕᒃᖢᒍ 2005-ᒥ ᓄᓇᕗᒻᒥ ᐊᕐᕌᒍᓄᑦ ᖁᓕᓄᑦ ᐃᒡᓗᓕᕆᓂᕐᒧᑦ 
ᐸᕐᓇᐅᑎ, ᓄᓇᕗᒻᒥᐅᑦ (ᓄᓇᕗᒻᒥ ᓄᓇᖃᖅᑐᑦ) ᐱᖃᕆᐊᖃᖅᐳᑦ ᕐᑳᒃᑲᓐᓂᐊᒍᑦ 
3,000-ᓂᒃ ᐃᒡᓗᒃᑲᓐᓂᕐᓂᒃ ᑲᑦᑐᕆᐊᖅᑕᐅᓂᐊᕐᒪᑦ ᐸᖕᒥᐅᕐᓂᖅ 
ᖁᕝᕙᓯᖕᓂᖅᓴᐅᔾᔮᙱᒻᒪᑦ ᐊᓯᖏᓐᓂᑦ ᑲᓇᑕᒥ. ᐊᕕᒃᑐᖅᓯᒪᔪᖅ 
ᐱᖃᕆᐊᖃᖅᐳᖅ ᕐᑳᒃᑲᓐᓂᐊᒍᑦ ᐊᕙᓗᐊᓂ 273-ᓂᒃ ᐃᒡᓗᓂᒃ ᐊᕐᕌᒍᑕᒫᑦ, 
ᐃᓐᓄᒃᐸᓪᓕᐊᓂᖓ ᒪᓕᑐᐃᓐᓇᖅᖢᒍ.  

ᐃᒡᓗᓕᕆᔨᕐᔪᐊᒃᑯᑦ ᐅᖃᓚᐅᖅᑐᑦ 2007–08-ᒧᑦ ᐱᔅᓇᓯᓕᕆᓂᕐᒧᑦ 
ᐸᕐᓇᐅᑎᒥᓂ ᑲᔪᓯᓛᕐᓂᖏᓐᓂᒃ ᐱᓕᕆᖃᑕᐅᔪᓕᒫᓂᒃ 
ᐱᓕᕆᖃᑎᖃᖃᑦᑕᕐᓂᐊᕐᓂᕐᒥᓂᒃ ᑮᓇᐅᔭᖅᑖᖅᑎᑕᐅᒃᑲᓐᓂᖃᑦᑕᕐᓂᐊᕐᒪᑦ 
ᐊᒥᓱᓄᑦ ᐊᕐᕌᒍᓄᑦ ᒐᕙᒪᑐᖃᒃᑯᓐᓂᑦ ᐃᒡᓗᓕᕆᓂᕐᒧᑦ ᓄᓇᕗᒻᒥ. 

ᓂᕆᐅᒋᓚᐅᖅᐸᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᕐᓂᖏᓐᓂᒃ 
ᐱᓕᕆᔾᔪᑎᒃᓴᓄᑦ ᐸᕐᓇᐃᓂᕐᒥᒃ ᓇᓗᓇᐃᖅᓯᑦᑎᐊᖅᑐᒥᒃ ᖃᓄᖅ 
ᑎᑭᐅᑎᓂᐊᕐᒪᖔᕐᒥ ᐃᒡᓗᖃᕆᐊᖃᕐᓂᖏᓐᓂᒃ ᓄᓇᕗᒻᒥᐅᑕᓕᒫᑦ—
ᐱᓪᓗᐊᑕᕆᓪᓗᓂᔾᔪᒃ, ᐱᔭᐅᔭᕆᐊᓖᑦ ᓇᓗᓇᐃᖅᑕᐅᔪᑦ ᐊᕐᕌᒍᓄᑦ ᖁᓕᓄᑦ 
ᐃᓄᖕᓄᑦ ᐃᒡᓗᓕᕆᓂᕐᒧᑦ ᐸᕐᓇᐅᑎᖓᓂ—ᖃᖓᒃᑰᕐᓂᖓ ᐅᖓᓯᒃᑐᒧᑦ. 
ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᑦᑐᒥᒃ ᐸᕐᓇᐅᑎᖃᙱᑦᑐᑦ. 

ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᖅᑎᓪᓗᑎᒃ 
ᓴᓇᖃᑎᒋᔭᐅᔭᕆᐊᖃᓪᓚᑦᑖᕐᓂᖏᓐᓂᒃ ᐊᓯᖏᑦ ᐃᓚᐅᖃᑕᐅᔪᑦ, 
ᓇᓗᓇᐃᖅᓯᑦᑎᐊᒻᒪᕆᓚᐅᙱᑦᑐᑦ ᑭᓱᓂᒃ ᑎᑭᐅᑎᔭᕆᐊᖃᕐᒪᖔᑦ ᖃᓄᕐᓗ 
ᑎᑭᐅᔾᔨᔪᓐᓇᕐᒪᖔᑕ. 2005-ᒥ ᐊᒻᒪ 2006-ᒥ ᑎᑎᕋᓚᐅᖅᑕᖏᓐᓂ 
ᓂᕆᐅᒋᔭᖏᓐᓄᑦ, ᒥᓂᔅᑕ ᑎᓕᓯᓚᐅᖅᐳᖅ ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᓂ 
ᓴᓇᖁᓪᓗᓂᐅᒃ ᑕᒪᐃᑎᒎᖓᔪᒥᒃ ᐃᒡᓗᓕᕆᓂᕐᒧᑦ ᐱᓕᕆᔾᔪᑎᒃᓴᒥᒃ ᓄᓇᕗᒻᒧᑦ 
ᑲᔪᓯᑎᑕᐅᓇᔭᖅᑐᑦ ᐅᕙᙵᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓᓂ ᓴᓈᕆᔭᐅᔪᓂᑦ. ᑎᓯᐱᕆ 2007 ᓄᙳᐊ 
ᑎᑭᑎᓪᓗᒍ, ᐃᒡᓗᓕᕆᔨᒃᑯᑦ ᓱᓕ ᐱᐊᓂᒃᓯᓚᐅᙱᑦᑐᑦ ᑐᐃᒪᐃᑦᑐᒥᒃ 
ᐱᓕᕆᔾᔪᑎᓂᒃ.  

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ ᐱᐊᓂᒃᓯᑲᐅᑎᒋᓪᓗᐊᖅᑐᑦ 
ᐃᒡᓗᓕᕆᓂᕐᒧᑦ ᐱᓕᕆᔾᔪᑎᒥᓂᒃ ᐱᔪᓐᓇᖅᓯᑐᐊᖅᐸᑕ. ᐱᓕᕆᔾᔪᑎᒥ, 
ᐃᒡᓗᓕᕆᔨᒃᑯᑦ ᓇᓗᓇᐃᖅᓯᑦᑎᐊᓪᓗᐊᖅᑐᑦ ᖃᓄᖅ ᐸᕐᓇᒃᓯᒪᖕᒪᖔᑕ  

• ᑎᑭᐅᑎᔭᐅᓂᖓᓄᑦ ᓄᓇᕗᒻᒥᐅᑕᓕᒫᑦ ᐃᒡᓗᖃᕆᐊᖃᕐᓂᖏᑦ 
ᐅᖃᓯᒃᑐᒧᑦ, ᐊᐃᑦᑐᖅᑕᐅᓂᒃᑯᑦ ᒫᓐᓇ ᐱᓕᕆᐊᒃᓴᕐᓂᒃ ᐊᒻᒪ 
ᐱᔨᑦᑎᕈᑕᐅᔪᓂᒃ; ᐊᒻᒪ  

• ᐊᑐᓕᖅᑎᑕᐅᓂᐊᕐᓂᖏᓐᓂᒃ ᑖᒃᑯᐊ ᐸᕐᓇᐅᑏᑦ ᐱᔅᓇᓯᓕᕆᓂᕐᒧᑦ 
ᐸᕐᓇᐅᑎᒥᓂ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᐋᖅᑭᒃᑕᐅᑦᑎᐊᕆᐊᖃᕐᓂᖓ ᐱᔭᕇᖅᑕᐅᓯᒪᓗᓂ 
ᐃᒡᓗᓕᕆᓂᕐᒧᑦ ᒪᓕᒃᑕᐅᔪᒃᓴᓕᐊᕆᔭᐅᓯᒪᔪᖅ ᓄᓇᕗᒻᒥᐅᑦ ᐱᔭᕆᐊᓕᖏᓐᓂ 
ᐊᖑᒻᒪᑎᒋᐊᕆᐊᖃᕐᓂᖓ ᐱᒻᒪᕆᐅᖕᒪᑦ. ᒫᓐᓇᐅᔪᖅ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᖅᑐᑦ ᐱᓕᕆᔨᐅᔪᒥ ᑐᒃᓯᕋᐅᑎᖓᑦᑕ ᒥᒃᓵᓄᑦ ᐊᒻᒪᓗ 
ᐅᓂᒃᑳᖃᕈᓐᓇᖅᓯᓂᐊᖅᑐᑦ 2008 ᐅᑭᐊᒃᓵᖓᓐᓂ.  

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᐊᑐᕐᓂᖃᐅᑎᓗᒃᑖᒥᓂᒃ 
ᐊᑐᙱᑦᑐᑦ 

ᓇᖕᒥᓂᖅ ᐊᐅᓚᑦᑎᓂᖅ ᐱᓕᕆᐊᒃᓴᖅ, ᐃᓄᑑᓪᓗᓂ, 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᔪᕆᒍᑕᐅᕐᔪᐊᕐᒪᑦ. ᕐᑳᒃᑲᓐᓂᐊᒍᑦ 
ᐊᐃᑦᑐᐃᔭᕆᐊᖃᕐᓂᖏᓐᓂᒃ ᐃᒡᓗᓕᕆᓂᕐᒧᑦ ᐸᐸᑦᑎᓂᕐᒧᑦ ᐱᒋᐊᖅᑎᑕᐅᔪᒥᒃ 
ᐱᒻᒪᕆᐅᕐᔪᐊᖑᑎᑦᑎᕗᖅ ᐱᒻᒪᕆᐅᑎᒋᓚᐅᙱᑦᑐᒥᑦ ᐱᖃᕐᓂᕐᒥᒃ ᑲᔪᓯᑦᑎᐊᖅᑐᒥᒃ 
ᐊᐅᓚᑎᔾᔪᓯᕐᓂᒃ ᐱᓕᕆᔾᔪᑎᒃᓴᓄᑦ ᑎᓕᓯᔪᓐᓇᕐᓂᕐᒧᑦ, ᐊᖏᖅᓯᓂᕐᒧᑦ 
ᐊᑐᐊᒐᕐᓂᒃ, ᒥᐊᓂᖅᓯᓂᕐᒥᒃ ᑮᓇᐅᔭᐃᕈᑕᐅᔪᓐᓇᖅᑐᓂᒃ, ᐊᒻᒪ ᓇᐅᑦᑎᖅᓱᕐᓂᕐᒥᒃ 
ᖃᓄᐃᓕᐅᕐᓂᐅᔪᓂᒃ.  

ᐊᑖᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᒍᑦ, 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑳᖅ ᑭᐅᓪᓗᐊᕐᕕᒋᖃᑦᑕᕐᒪᐅᒃ ᒥᓂᔅᑕ. 
ᑲᑎᒪᔨᑕᖃᙱᑦᑐᖅ ᐊᐅᓚᑦᑎᔪᓂᒃ ᐃᒡᓗᓕᕆᔨᕐᔪᐊᒃᑯᓐᓂ. ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑕ ᑲᑎᒪᔨᖏᑦ (CEC)—ᐃᓚᐅᓪᓗᑎᒃ ᐊᖓᔪᖅᑳᖅ, ᐊᖓᔪᖅᑳᑉ 

ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008 33



ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
 

ᑐᒡᓕᐊ, ᐊᐅᓚᑦᑎᔨ/ᑮᓇᐅᔭᓕᕆᔨᒻᒪᕆᒃ, ᐊᒻᒪ ᐊᐅᓚᑦᑎᔨ ᐊᐅᓚᔾᔪᑎᓄᑦ—
ᐱᓕᕆᐊᒃᓴᖃᖅᐳᑦ  

• ᐊᑐᓕᖅᑎᑦᑎᓂᕐᒥᒃ ᑎᓕᔭᐅᓂᖏᓐᓄᑎ ᒥᓂᔅᑕᒧᑦ ᓯᕗᓕᖅᑎᓄᓪᓗ 
ᒪᓕᒐᓕᐅᕐᕕᖕᒥ ᐊᒻᒪ ᐅᓂᒃᑳᓕᐅᕐᓂᕐᒥᒃ ᐊᑐᓕᖅᑎᑕᒥᓂᒃ;  

• ᐋᖅᑭᒃᓱᐃᓂᕐᒥᒃ ᐊᑐᐊᒐᕐᓂᒃ, ᐱᓕᕆᐊᒃᓴᕐᓂᒃ, ᐊᒻᒪ ᐊᑐᖅᑕᐅᔾᔪᓯᕐᓂᒃ 
ᑲᔪᓯᑎᑕᐅᓂᐊᕐᒪᑕ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᖃᑦᑕᕐᓂᕆᔭᖏᑦ 
ᑯᐊᐳᕇᓴᒧᑦ ᐋᖅᑭᒃᓯᒪᔪᒥ;  

• ᓇᓗᓇᐃᔭᐃᓂᕐᒥᒃ ᑲᔪᓯᑦᑎᐊᕐᓂᒥᒃ, ᑮᓇᐅᔭᖃᕐᓂᕆᔭᐅᔪᓂ, ᐊᒻᒪ 
ᑲᔪᓯᑦᑎᐊᕐᓂᖓᓂ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᖃᑦᑕᕐᓂᕆᔭᖏᑦ;  

• ᕿᒥᕐᕈᐊᕐᓗᑎᒃ ᐊᒻᒪ ᐊᖏᖅᓯᓗᑎᒃ ᐃᒡᓗᓕᕆᔨᕐᔪᐊᒃᑯᑦ ᐅᖓᓯᒃᑐᒧᑦ 
ᐊᑭᓖᖃᑦᑕᓛᖅᑕᖏᓐᓄᑦ ᑮᓇᐅᔭᓕᐅᕋᑦᑕᓛᖅᑕᖏᓐᓄᓪᓗ 
ᐸᕐᓇᐅᑎᖏᓐᓂᒃ;  

• ᐊᖏᖅᓯᓂᕐᒥᒃ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᓄᑦ ᐸᕐᓇᐅᑎᖏᓐᓂᒃ 
ᑭᓱᑐᐃᓐᓇᕐᓂᒡᓗ ᐋᖅᑭᒋᐊᖅᑕᐅᔭᕆᐊᓕᖕᓂᒃ;  

• ᐸᕐᓇᐃᓂᕐᒥᒃ ᐊᒻᒪ ᐊᐅᓚᑦᑎᓂᕐᒥᒃ ᒥᐊᓂᖅᓯᓂᕐᒥᒡᓗ 
ᖃᓄᐃᓕᐅᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑏᑦ ᐃᒡᓗᓕᕆᔨᕐᔪᐊᒃᑯᓐᓄᑦ; 
ᐊᒻᒪ 

• ᐋᖅᑭᒃᓯᓂᕐᒥᒃ ᐅᖓᓯᒃᑐᒧᑦ ᑎᑭᐅᑎᔭᐅᓇᓱᒃᑐᓄᑦ ᐊᒻᒪ ᐋᖅᑭᒃᓯᓗᑎᒃ 
ᐱᓕᕆᔾᔪᑎᒃᓴᓂ ᓯᕗᓪᓕᐅᑎᑕᐅᔭᕆᐊᓕᖕᓂᒃ. 

 

 

99. ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᐊᑐᖅᑕᐃᓐᓇᕆᙱᓐᓂᖏᓐᓂᒃ 
ᐱᓕᕆᐊᒃᓴᕆᔭᒥᓂᒃ, ᐊᑐᕆᐊᖃᖅᑕᒥᓂᒃ, ᐊᒻᒪ ᑲᒪᒋᔭᕆᐊᖃᖅᑕᒥᓂᒃ. ᓱᓕᓪᓗᓂ, 
ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔩᑦ 
ᐅᖃᐅᓯᕆᕙᒃᑕᖏᑦ ᐃᓱᒪᓕᐅᕈᑎᒋᕙᒃᑕᖏᓪᓗ ᐱᔾᔪᑎᖃᕐᓂᖅᓴᐅᓚᐅᖅᑐᑦ 
ᐊᐅᓚᔾᔪᑎᓅᖓᔪᓂᒃ (ᓲᕐᓗ ᐊᑭᑐᔫᑎᑦ ᓂᐅᕕᖅᑕᖏᑦ, ᐃᑲᓚᓂᕐᒧᑦ ᓱᕋᒃᑐᑦ, ᐊᒻᒪ 
ᐊᑮᑦᑐᐃᑦ ᖁᔭᓈᖅᑕᐅᔪᑦ) ᑕᐃᒃᑯᐊᖑᙱᓛᖅᖢᑎᒡᓗ ᕐᑳᒃᑲᓐᓂᐊᒍᑦ 
ᑲᒪᒋᔭᖃᕆᐊᖃᖅᑕᒥᓂᒃ ᐱᓕᕆᔭᒃᓴᒥᑎᒍᑦ—ᐃᓚᐅᓪᓗᑎᒃ ᑮᓇᐅᔭᓕᕆᓂᖅ, 
ᐱᓕᕆᐊᒃᓴᑦ ᐊᒻᒪ ᐊᑐᐊᒐᑦ, ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ, 
ᐊᒻᒪ ᓇᓗᓇᐃᔭᐃᓂᖅ. ᑐᕌᕆᓪᓗᐊᑕᕆᓪᓗᒍ, 
ᓇᓗᓇᐃᖅᓯᔾᔪᑎᓯᐊᓗᐊᓚᐅᙱᑦᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ 
ᑲᑎᒪᔩᑦ ᐅᖃᐅᓯᖃᓚᐅᕐᓂᖏᓐᓂᒃ, ᐸᕐᓇᐃᔾᔪᑎᖃᓚᐅᕐᓂᖏᓐᓂᒃ, ᐅᕝᕙᓘᓐᓃᑦ 
ᑲᒪᒋᔭᖃᓚᐅᕐᓂᖏᓐᓂᒃ ᐅᑯᓇᙵᑦ ᐱᓕᕆᔭᒃᓴᒥᓂ: 

• ᐅᖓᓯᒃᑐᒧᑦ ᐸᕐᓇᐃᓂᖅ ᐊᒻᒪ ᐋᖅᑭᒃᓱᐃᓂᖅ ᐱᓕᕆᔾᔪᑎᒃᓴᓂ 
ᓯᕗᓪᓕᐅᑎᑕᐅᔭᕆᐊᓕᖕᓂᒃ;  

• ᐸᕐᓇᐃᓂᖅ ᐊᒻᒪ ᒥᐊᓂᕆᓂᖅ ᐃᖅᑲᓇᐅᔭᖅᑎᓂᒃ 
ᐃᒡᓗᓕᕆᔨᕐᔪᐊᒃᑯᓐᓄᑦ; 

• ᐊᖏᖅᓯᓂᖅ ᐊᕐᕌᒍᓕᒫᒧᑦ ᐸᕐᓇᐅᑎᖏᑦ ᐃᓚᐅᓪᓗᑎᒃ ᑮᓇᐅᔭᑦ 
ᐊᑐᖅᑐᒃᓴᖏᑦ ᐊᒻᒪ ᑭᓱᑐᐃᓐᓇᐃᑦ ᐋᖅᑭᒋᐊᖅᑕᐅᔭᕆᐊᓖᑦ; ᐊᒻᒪ 

• ᓇᓗᓇᐃᔭᐃᓂᖅ ᑲᔪᓯᑦᑎᐊᕐᓂᒥᒃ, ᑮᓇᐅᔭᖃᕐᓂᕆᔭᐅᔪᓂ, ᐊᒻᒪ 
ᑲᔪᓯᑦᑎᐊᕐᓂᖓᓂ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᖃᑦᑕᕐᓂᕆᔭᖏᑦ. 

 

 

100. 

101. 

ᖃᐅᔨᓚᐅᕐᒥᔪᒍᑦ ᐃᓚᖏᑦ ᐱᒻᒪᕆᐅᔪᑦ ᐃᒡᓗᓕᕆᔨᕐᔪᐊᒃᑯᑦ 
ᐊᐃᑦᑐᐃᔭᕆᐊᖃᖅᑕᖏᑦ—ᓲᕐᓗ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ, ᐃᑲᔪᖅᓱᕐᓂᖅ ᓄᓇᓕᖕᓂ 
ᐱᓕᕆᖃᑎᒋᕙᒃᑕᖏᓐᓂᒃ ᐊᐅᓚᔾᔪᑎᖏᓐᓄᑦ, ᓯᕗᓪᓕᐅᑎᑕᖏᑦ ᒥᓂᔅᑕᐅᑉ 
ᑎᑎᖅᑲᖓᓂ ᓂᕆᐅᒋᔭᖏᓐᓂ—ᐅᖃᐅᓯᕆᔭᐅᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐊᖓᔪᖃᐅᑎᖏᑦᑕ ᑲᑎᒪᔨᕋᓛᖏᓐᓂᑦ. ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖃᐅᑎᖏᑦᑕ 
ᑲᑎᒪᔨᕋᓛᖏᑦ ᑲᑎᒪᔨᖃᖅᐳᖅ ᑎᓴᒪᐅᔪᓂᒃ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑕ ᑲᑎᒪᔨᖏᓂᒃ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᔨᖏᑦᑕ 
ᑲᒪᔨᖓ, ᑐᑭᒧᐊᒃᑎᑦᑎᔨ ᐊᐅᓚᑦᑎᔾᔪᓯᕐᒧᑦ ᐃᑲᔪᖅᓱᐃᓂᕐᒧᑦ, ᐊᖓᔪᖅᑳᑉ 
ᑐᖏᓕᖓ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔨᓄᑦ, ᐊᒻᒪ ᐱᖓᓱᓄᑦ 
ᐊᕕᒃᑐᖅᓯᒪᔪᓄᑦ ᑐᑭᒧᐊᒃᑎᑦᑎᔨᓄᑦ. ᑭᓯᐊᓂ, ᓇᓗᓇᐃᖅᓯᔪᓐᓇᓚᐅᙱᑦᑐᒍᑦ 
ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖃᐅᑎᖏᑦᑕ ᑲᑎᒪᔨᕋᓛᖏᑦ 
ᐊᒃᑐᐊᓂᖃᓚᐅᕐᒪᖔᑦ ᑐᕌᖅᑎᑦᑎᓂᕐᒥᒃ ᑕᒪᐃᑎᒍᑦ ᐃᒡᓗᓕᕆᔨᕐᔪᐊᒃᑯᓐᓂ, 
ᑲᑎᒪᔾᔪᑎᒃᓴᖏᑦ ᐊᒻᒪ ᐅᓂᒃᑳᓕᐊᖏᑦ ᐃᓚᐃᓐᓇᑯᓗᖏᑦ ᑎᑎᕋᖅᑕᐅᓚᐅᕐᒪᑕ, 
ᑲᑎᒪᔾᔪᑕᐅᔪᕕᓃᑦ ᐱᓯᒪᔭᐅᑦᑎᐊᓚᐅᙱᑦᑐᑦ ᐊᔾᔨᒌᒃᑐᐃᓐᓇᐅᔪᒥ, ᐊᒻᒪ 
ᒪᓕᒐᒃᓴᖃᓚᐅᙱᖦᖢᓂ.  

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ 

• ᕿᒥᕐᕈᐊᓪᓗᐊᖅᑐᑦ ᐱᓕᕆᐊᒃᓴᖏᓐᓂᒃ ᐊᒻᒪ ᒪᓕᒐᒃᓴᖏᓐᓂᒃ 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᓇᓗᓇᐃᖅᓯᓂᐊᕐᒪᑕ 
ᑭᓱᑐᐃᓐᓇᐃᑦ ᐊᓯᔾᔨᖅᑕᐅᔭᕆᐊᖃᕐᒪᖔᑕ; 

• ᒥᐊᓂᖅᓯᓪᓗᐊᖅᑐᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ 
ᐱᓕᕆᐊᒃᓴᖏᑦ ᑎᑭᐅᑎᔭᐅᕙᓪᓕᐊᖕᒪᖔᑕ; 

• ᕿᒥᕐᕆᐊᓪᓗᐊᖅᑐᑦ ᐊᑐᕆᐊᖃᖅᑕᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ 
ᐊᖓᔪᖃᐅᑎᖏᑦᑕ ᑲᑎᒪᔨᕋᓛᖏᑦ ᐊᒻᒪ ᓇᓗᓇᐃᖅᓯᓗᑎᒃ 
ᑭᓱᑐᐃᓐᓇᕐᓂᒃ ᐊᓯᔾᔨᖅᑕᐅᔭᕆᐊᓕᖕᓂᒃ ᐊᒻᒪ ᓇᓗᓇᐃᖅᓯᓂᐊᕐᒪᑕ 
ᑭᓱᑐᐃᓐᓇᐃᑦ ᐊᓯᔾᔨᖅᑕᐅᔭᕆᐊᖃᕐᒪᖔᑕ; ᐊᒻᒪ 

• ᑲᑎᒪᔾᔪᑎᒃᓴᐃᑦ ᐸᕐᓇᒃᑕᐅᕙᒌᖅᓯᒪᑎᓐᓇᓱᒡᓗᒋᑦ ᐊᒻᒪ ᑲᑎᒪᔾᔪᑎᕕᓃᑦ 
ᐸᐸᑕᐅᑦᑎᐊᕋᓗᐊᕐᒪᖔᑕ, ᐱᒻᒪᕆᐅᔪᑦ ᐃᓱᒪᓕᐅᕈᑕᐅᔪᑦ 
ᑎᑎᕋᖅᑕᐅᓛᕐᒪᑕ ᐊᒻᒪ ᐊᖏᖅᑕᐅᓛᕐᒪᑕ. ᑲᑎᒪᔾᔪᑎᒃᓴᖏᓐᓂ, 
ᑲᑎᒪᔾᔪᑕᐅᔪᕕᓂᕐᓂ. 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᕿᒥᕐᕈᔭᐅᑎᑦᑎᔪᑦ ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᓂᖏᓐᓄᑦ 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᐱᔾᔪᑎᒋᓪᓗᒍ 

ᐊᓯᔾᔨᖅᐸᓪᓕᐊᓂᕆᔭᖓ ᐱᓕᕆᖃᑎᖃᕐᓂᖏᓐᓂ ᓄᓇᕗᑦ ᒐᕙᒪᒃᑯᓐᓂ, 
ᑮᓇᐅᔭᓂ ᐊᐅᓚᑦᑎᔨᐅᔪᑦ ᑲᑎᔨᖏᓐᓄᑦ, ᒥᓂᔅᑕᐅᑎᓂ ᐊᒻᒪᓗ ᒐᕙᒪᒃᑯᑦ 
ᑎᒥᖁᑎᒋᔭᖏᑦᑕ ᑲᑎᒪᔨᖏᓐᓄᑦ. ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔾᔪᑎᒃᓴᖏᓐᓂ, 
ᑲᑎᒪᔾᔪᑕᐅᔪᕕᓂᕐᓂ ᐊᒻᒪᓗ ᐃᓱᒪᓕᐅᕈᑕᐅᔪᓂ ᐸᐸᑐᐃᑦᑎᐊᖃᑦᑕᕐᒪᑕ 
ᑯᐊᐳᕇᓴᐅᔪᑦ ᐊᖓᔪᖃᐅᑎᑦ ᑲᑎᒪᕋᓛᖏᓐᓂ ᐊᒻᒪᓗ ᑖᒃᑯᐊ ᑲᑎᒪᔾᔪᑎᑦ, 
ᑲᑎᒪᔾᔪᑎᕕᓂᓪᓗ ᐊᒻᒪ ᐃᓱᒪᓕᐅᕈᑎᕕᓂᖏᑦ ᑐᓂᐅᖃᖅᑕᐅᑦᑎᐊᓲᖑᓪᓗᑎᒃ 
ᑲᑎᒪᓚᐅᖅᑎᓐᓇᒋᑦ. ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐅᓴᔪᑦ ᐊᖓᔪᖃᐅᑎᑦ 
ᑲᑎᒪᔨᕋᓛᖏᓐᓂ ᐅᖃᖃᑎᒌᒍᓐᓇᕐᕕᐅᓲᖑᖕᒪᑦ ᐊᒻᒪᓗ ᑯᐊᐳᕇᓴᒃᑯᑦ 
ᓇᒧᖓᖅᐸᓪᓕᐊᔭᕆᐊᖃᕐᒪᖔᑕ ᑐᑭᒧᐊᒍᑎᓕᐅᓲᖑᖕᒪᑕ. ᐃᒡᓗᓕᕆᔨᕐᔪᐊᒃᑯᑦ 
ᐸᐸᑦᑎᖃᑦᑕᖅᑐᑦ ᑐᓂᐅᖃᐃᓲᖑᓪᓗᑎᒃᓗ ᑲᑎᒪᔾᔪᑎᒃᓴᓂ, ᑲᑎᒪᔾᔪᑎᕕᓂᕐᓂ 
ᐊᒻᒪᓗ ᖃᓄᐃᓕᐅᕈᑕᐅᔭᕆᐊᓕᖕᓂ ᑕᕝᕙᓃᑦᑐᐃᓐᓇᐅᑎᓪᓗᒋᑦ ᐊᖓᔪᖃᐅᑎᐅᔪᑦ 
ᑲᑎᒪᔨᕋᓛᖏᑦ (ᐅᖃᒪᔭᖕᓃᑦ) ᐊᒻᒪᓗ ᐅᔾᔨᖅᓱᖅᑎᐅᓪᓗᑎᒃ 
ᖃᐅᔨᒪᓇᓱᐊᖅᑎᐅᓪᓗᑎᒃ ᖃᓄᐃᑉᐸᓪᓕᐊᓂᕆᔭᖏᓐᓂ 
ᖃᓄᐃᓕᐅᕈᑕᐅᖁᔭᐅᓯᒪᔪᑦ. ᐃᓱᒪᓕᐅᕈᑕᐅᔪᑦ ᑖᒃᑯᑎᒎᓇ 
ᑎᑎᕋᖅᑕᐅᓯᒪᖃᑦᑕᖅᑐᑦ ᐅᕝᕙᓘᓐᓃᑦ ᓯᕗᒧᐊᒃᑎᑕᐅᓲᖑᔪᑦ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑕ ᑲᑎᒪᔨᖏᓐᓄᑦ ᓈᒻᒪᒋᔭᐅᖁᓪᓗᒋᑦ. 

ᐊᑐᖅᑕᐅᔪᑦ ᐆᒃᑐᖅᑕᐅᔾᔪᑎᓂᖏᑦ ᐊᒻᒪ ᐅᓂᒃᑳᓕᐅᕐᓂᖅ 
ᐱᐅᓯᕚᓪᓕᖅᑎᑕᐅᔭᕆᐊᓖᑦ 

ᓂᕆᐅᒋᓚᐅᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᕐᓂᖏᓐᓂᒃ 
ᑐᕌᖓᓪᓗᐊᑕᖃᖅᑐᓂᒃ ᐊᒻᒪ ᓈᒻᒪᒃᑐᓂᒃ ᐊᑐᖅᑕᐅᔪᒃ ᐆᒃᑐᖅᑕᐅᔾᔪᑎᓂᖏᓐᓂᒃ 
ᓇᓗᓇᐃᖅᓯᓂᐊᕐᒪᑕ ᖃᓄᑎᒋ ᑎᑭᐅᑎᕙᓪᓕᐊᖕᒪᖔᑕ ᑎᑭᐅᑎᓇᓱᒃᑕᒥᓂᒃ 
ᐱᓕᕆᐊᒃᓴᕐᒥ. ᓂᕆᐅᒋᓚᐅᕐᒥᔭᕗᑦ ᐋᖅᑭᒃᓯᓚᐅᕐᓂᖏᓐᓂᒃ ᐊᑐᖅᑕᐅᔪᑦ 
ᐆᒃᑐᖅᑕᐅᓂᖏᓐᓂᒃ ᐅᓂᒃᑳᓕᐊᓂᒃ ᑐᓂᔭᐅᖃᑦᑕᕐᓂᐊᕐᒪᑕ ᐊᐅᓚᑦᑎᔩᑦ ᐊᒻᒪ 
ᓯᓚᑖᓂ ᐃᓚᐅᖃᑕᐅᔪᑦ ᐃᓗᐃᑦᑐᕐᓂᒃ, ᑕᒻᒪᖅᓯᒪᙱᑦᑐᓂᒃ ᐊᒻᒪ 
ᓇᓕᒧᒌᑦᑎᑦᑎᔨᓂᒃ ᖃᐅᔨᒃᑲᐃᔾᔪᑎᓂᒃ ᑭᐅᔪᓐᓇᖃᑦᑕᕐᓂᕐᒧᑦ. 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᑐᐃᕙᒃᐳᑦ ᐱᔅᓇᓯᓕᕆᓂᕐᒧᑦ ᐸᕐᓇᐅᑎᒥᒃ 
ᐊᒻᒪ ᐊᕐᕌᒍᓕᒫᒧᑦ ᐅᓂᒃᑳᓕᐊᕐᒥᒃ, ᐃᓚᒋᓪᓗᓂᐅᒃ ᒐᕙᒪᐅᑉ ᐊᕐᕌᒍᓕᒫᒧᑦ 
ᐱᔅᓇᓯᓕᕆᓂᕐᒧᑦ ᐸᕐᓇᐃᕙᒃᑐᖏᓐᓄᑦ ᐊᒻᒪ ᐅᓂᒃᑳᓕᐅᕐᓂᕐᒥ ᑲᐃᕙᓂᕐᒥ. 
ᐊᕐᕌᒍᓕᒫᒧᑦ ᐅᓂᒃᑳᓕᐊᖅ ᐱᔾᔪᑎᖃᖅᐳᖅ ᐅᓂᒃᑳᓕᐅᕐᓂᕐᒥᒃ ᐃᒡᓗᓕᕆᔨᕐᔪᐊᒃᑯᑦ 
ᑎᑭᐅᔾᔨᕙᓪᓕᐊᓂᕆᖃᑦᑕᖅᑕᖏᓐᓂᒃ ᐱᓕᕆᐊᒃᓴᕐᒥ ᑎᑭᐅᑎᓇᓱᒃᑕᖏᓐᓂᒃ 
ᐱᔅᓇᓯᓕᕆᓂᕐᒧᑦ ᐸᕐᓇᐅᑎᒥ ᐊᕐᕌᒎᓚᐅᖅᑐᒥ ᐊᒻᒪ ᑭᐅᔾᔪᑕᐅᔪᓐᓇᕐᓂᐊᕐᒪᑕ 
ᑭᒃᑯᓕᒫᑦ ᑮᓇᐅᔭᖏᑦ. 

ᖃᐅᔨᓚᐅᖅᑐᒍᑦ, ᐃᒡᓗᓕᕆᔨᕐᔪᐊᒃᑯᑦ ᐱᔅᓇᓯᓕᕆᓂᕐᒧᑦ ᐸᕐᓇᐅᑎᖏᑦ 
ᐃᓗᓕᖃᓚᐅᖅᑎᓪᓗᒋᑦ ᓯᕗᓪᓕᐅᑎᑕᖏᓐᓂᒃ ᒥᓂᔅᑕᐅᑉ ᑎᑎᖅᑲᖓᓂ 
ᓂᕆᐅᒋᔭᖏᓐᓄᑦ, ᐃᓗᓕᖃᓚᐅᙱᑦᑐᖅ ᐊᑐᖅᑕᐅᕙᒃᑐᑦ ᐆᒃᑐᖅᑕᐅᔾᔪᓯᖏᓐᓂᒃ 
ᐊᒃᑐᐊᖓᓪᓗᐊᑕᖃᖅᑐᓂᒃ ᐱᓕᕆᐊᒃᓴᐅᑉ ᑐᕌᕆᓇᓱᒃᑐᖏᓐᓂᒃ. ᐆᒃᑑᑎᒋᓪᓗᒍ, 
ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᖃᑦᑕᖅᑐᑦ ᐱᓕᕆᐊᒃᓴᖅ 
ᑐᕌᕆᔭᐅᓇᓱᒃᑐᖅ “ᐊᒥᓲᓂᖅᓴᐅᓛᕐᒪᑕ ᖃᓄᐃᙱᑦᑐᐃᑦ, ᓈᒻᒪᒃᑐᐃᑦ, ᐊᒻᒪ 
ᐊᑭᑐᓗᐊᙱᑦᑐᐃᑦ ᐃᒡᓗᐃᑦ ᓄᓇᕗᒻᒥ.” ᓇᓗᓇᐃᖅᓯᔾᔪᑎᓯᐊᓗᐊᓚᐅᙱᑦᑐᒍᑦ 

ᓴᓇᔪᖃᓚᐅᕐᓂᖓᓂᒃ ᓇᓗᓇᐃᖅᓯᒍᑎᓂᒃ ᖃᓄᐃᓕᖓᓂᖏᓐᓂᒃ, 
ᓈᒻᒪᖕᓂᖏᓐᓂᒃ, ᐊᒻᒪ ᐊᑭᓐᓂᒃ ᐃᒡᓗᐃᑦ ᓄᓇᕗᒻᒥ. 

 

 

105. 

106. 

107. 

108. 

ᐊᒻᒪᒃᖃᓐᓂᖅ, ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᑭᖑᕙᓚᐅᖅᑐᑦ 
ᐊᕐᕌᒍᓕᒫᒧᑦ ᐅᓂᒃᑳᓕᐊᒥᓂᒃ ᓴᖅᑭᑎᑦᑎᔭᕆᐊᒃᓴᖅ ᒪᓕᒐᓕᐅᖅᑎᒃᑯᓐᓄᖅ. 
ᐆᒃᑑᑎᒋᓪᓗᒍ, ᑎᓯᐱᕆ 2007 ᓄᙳᐊ ᑎᑭᓚᐅᖅᑎᓪᓗᒍ, ᓴᖅᑭᑦᑎᓚᐅᙱᑦᑐᑦ 
ᓱᓕ ᐊᕐᕌᒍᓕᒫᒧᑦ ᐊᓂᒃᑳᓕᐊᒥᓂᒃ 2005–06 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ. 
ᑕᐃᒪᐃᓐᓂᖓᓄᑦ, ᒪᓕᒐᓕᐅᖅᑏᑦ ᐊᓯᖏᓐᓂᙶᖅᑐᓪᓗ ᐃᓚᐅᖃᑕᐅᔪᑦ ᓱᓕ 
ᐱᓚᐅᙱᑦᑐᑦ ᐅᓪᓗᒥᒨᖓᔪᒥᒃ ᖃᐅᔨᓐᓇᖅᑐᒥᒃ ᐃᒡᓗᓕᕆᔨᕐᔪᐊᒃᑯᑦ 
ᑎᑭᐅᑎᖃᑦᑕᖅᑕᖏᓐᓂᒃ ᐱᔾᔪᑎᒋᓪᓗᒋᑦ ᐃᒡᓗᓕᕆᓂᖅ ᐊᕕᒃᑐᖅᓯᒪᔪᒥ.  

ᑕᒪᐃᑎᒍᑦ ᐃᒡᓗᓕᕆᓂᕐᒨᖓᔪᑦ ᐱᐅᓯᕚᓪᓕᖅᐸᓪᓕᐊᖕᒪᖔᑦ ᓄᓇᕗᒻᒥ 
ᐅᓂᒃᑳᓕᐅᕈᑕᐅᓂᖓ ᐱᒻᒪᕆᐅᕗᖅ. ᖃᓄᐃᓕᐅᕐᓂᕐᒥ ᐊᑐᖅᑕᐅᒐᔪᒃᑐᑦ 
ᓇᓗᓇᐃᖅᑕᐅᔪᓐᓇᓛᕐᒪᑕ ᐅᖓᓯᒃᑐᒧᑦ, ᐱᒻᒪᕆᐅᓇᔭᖅᑐᖅ ᖃᐅᔨᓴᕐᓂᕐᒥᒃ 
ᖃᐅᔨᒃᑲᐃᔾᔪᑎᓂᒃ ᐊᕐᕌᒎᓚᐅᖅᑐᓂ ᓇᓗᓇᐃᖅᓯᔭᕆᐊᒃᓴᕐᓗ 

• ᐃᒡᓗᑖᕋᓱᖕᓂᕐᒧᑦ ᐊᑯᓂᐅᑎᒋᓂᖏᑦ ᐅᑕᖅᑭᓂᕐᒧᑦ ᑲᑦᑐᕆᐊᕐᒪᖔᑕ,  

• ᖃᔅᓯᓂᖏᓐᓂᒃ ᐃᒡᓗᑦ ᓴᓇᔭᐅᓂᑰᖕᒪᖔᑕ, ᐊᒻᒪ 

• ᖃᓄᑎᒋ ᑕᒪᐃᑎᒍᑦ ᖃᓄᐃᓕᖓᓂᖏᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ 
ᐃᒡᓗᐃᑦ ᒪᑭᒪᑎᑕᐅᑦᑎᐊᓚᐅᕐᒪᖔᑕ.  

ᓇᓗᓇᐃᖅᓯᓂᖅ ᐆᒃᑐᕈᑕᐅᔪᓂᒃ ᖃᓄᐃᓕᐅᕐᓂᐅᖃᑦᑕᖅᑐᓄᑦ 
ᐊᔪᕐᓇᕈᓐᓇᑐᖅ. ᑭᓯᐊᓂ, ᐱᓕᕆᔾᔪᓯᕐᓂᒃ ᐋᖅᑭᒃᓯᒪᓂᖅᑕᖃᙱᑉᐸᑦ 
ᓇᓗᓇᐃᖅᓯᔾᔪᑕᐅᓐᓇᖅᑕᒥᒃ ᑎᑭᐅᔾᔨᕙᓪᓕᐊᓂᕐᓂᒃ, ᐊᔪᕐᓇᖅᐳᖅ 
ᓇᓗᓇᐃᖅᓯᔭᕆᐊᒃᓴᖅ ᐃᒡᓗᓕᕆᔨᕐᔪᐊᒃᑯᑦ ᑎᑭᐅᑎᔾᔨᕙᓪᓕᐊᖕᒪᖔᑦ 
ᐱᓕᕆᐊᒃᓴᕆᔭᐅᔪᓂᒃ ᐅᖓᓯᒃᑐᒧᑦ.  

ᐊᑐᓕᖁᔭᐅᔪᖅ. ᐃᒡᓗᓕᕆᔨᕐᔪᐊᒃᑯᑦ 

• ᓇᓗᓇᐃᖅᓯᑦᑎᐊᓪᓗᐊᖅᑐᑦ ᖃᐅᔨᒃᑲᐃᔾᔪᑎᓂᒃ ᐊᑐᖅᑕᐃᔭᕆᐊᓕᖕᓂᒃ 
ᓇᐅᑦᑎᖅᓱᖅᑕᐅᓂᖏᓐᓂᒃ ᑎᑭᐅᔾᔨᕙᓪᓕᐊᓃᑦ ᑎᑭᐅᑎᔭᐅᓇᓱᒃᑐᓄᑦ 
ᐊᒻᒪ ᓂᕆᐅᒋᔭᐅᔪᓄᑦ ᓴᖅᑭᓐᓂᐊᖅᑐᓂ,  

• ᐅᓂᒃᑳᓕᐅᖃᑦᑕᓪᓗᐊᖅᑐᑦ ᑎᑭᐅᔾᔨᕙᓪᓕᐊᓂᕐᓂᒃ ᐃᓗᐊᓂ ᓯᓚᑖᓂᓗ 
ᐊᑐᖅᑕᐅᖃᑦᑕᕐᓂᐊᕐᒪᑕ; ᐊᒥᒪ 

• ᑭᖑᕙᙱᑦᑐᓂᒃ ᓇᒃᓯᐅᔾᔨᕙᒡᓗᑎᒃ ᐅᓂᒃᑳᓕᐊᓂᒃ ᐃᓚᐅᖃᑕᐅᔪᓄᑦ 
ᖃᓄᐃᓕᐅᕈᑕᐅᔪᓂ ᓴᖅᑭᑦᑐᑦ ᒥᒃᓵᓄᑦ.  

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᐱᓕᕆᑦᑎᐊᕆᐊᖃᕐᓂᖏᑦ ᐊᒻᒪᓗ 
ᖃᐅᔨᒪᓇᓱᑦᑎᐊᕆᐊᖃᕐᓂᖏᑦ ᐅᓂᒃᑳᕆᔭᒃᓴᐅᖁᓪᓗᒋᑦ ᐱᒻᒪᕆᐅᓂᖓᓂ. 
ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᕐᓂᐊᖅᐳᑦ ᖃᓄᐃᓕᐅᖁᔭᐅᓯᒪᖕᒪᖔᖏᓐᓂ 
ᐃᓕᐅᖃᖅᑕᐅᔪᓐᓇᖅᑐᓂᒃ ᐱᓕᕆᐊᖏᓐᓄᑦ ᑐᕌᒐᐅᔪᓄᑦ, ᐱᓕᕆᑦᑎᐊᕐᓂᖏᓐᓄᑦ 

ᓇᓗᓇᐃᒃᑯᑕᒃᓴᓄᑦ, ᐱᔭᕆᐊᓕᖏᓐᓂ ᐱᕙᓪᓕᐊᑦᑎᐊᕋᓗᐊᕐᒪᖔᑕ 
ᓇᓗᓇᒃᑯᑕᖏᓐᓂ ᑎᑭᑦᑎᑦᑎᐊᖃᑦᑕᕋᓗᐊᕐᒪᖔᑕ, ᐊᒻᒪᓗ ᐅᓂᒃᑳᖃᕐᓗᑎᒃ 
ᐊᕐᕋᒍᑕᒫᑦ ᑖᒃᑯᓄᖓ ᐱᖃᖅᑎᐅᖃᑕᐅᔪᓄᑦ ᑐᕌᒐᖏᓐᓂ 
ᐅᐸᒍᑎᑦᑎᐊᓚᐅᕈᓗᐊᕐᒪᖔᑕ. 

ᐃᓱᓕᔾᔪᑏᑦ 

 

 

109. 

110. 

111. 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᒃᓯᕙᙱᓚᑦ ᑭᒃᑯᑐᐃᓐᓇᕐᓄᑦ 
ᐃᒡᓗᒋᔭᐅᔪᓐᓇᖅᑐᓄᑦ ᐱᓕᕆᐊᕆᔭᐅᓂᖓᓂᒃ ᐊᑐᐊᒐᐃᓪᓗ ᐊᖏᖃᑎᒌᒍᑏᓪᓗ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ ᓄᓇᓕᖕᓂ ᐱᓕᕆᐊᖃᖃᑎᖏᓐᓄᑦ. 
ᓇᐅᑦᑎᖅᓱᖅᓯᑦᑎᐊᖃᑦᑕᙱᒻᒪᑕ ᐱᓕᕆᐊᕆᔭᐅᔪᒃᓴᖅ ᐊᑐᖅᑎᑕᐅᑎᓪᓗᒍ 
ᓄᓇᓕᖕᓂ ᐱᓕᕆᐊᖃᖃᑎᖏᓐᓄᑦ.  

ᖃᐅᔨᓚᐅᖅᐳᒍᑦ ᓄᓇᓕᖕᓂ ᐱᓕᕆᐊᖃᖃᑎᒋᔭᐅᔪᑦ 
ᐃᓚᓯᖃᓯᐅᔾᔨᓯᒪᓂᖅᓴᐅᔭᕆᐊᖃᖃᑦᑕᕐᒪᑕ ᑎᑎᕋᖅᓯᒪᔪᓂᒃ 
ᑐᖅᑯᖅᓯᓯᒪᕝᕕᖕᒦᑦᑐᒃᓴᓂᒃ ᓇᓗᓇᐃᖅᓯᓯᒪᓇᔭᖅᑐᓂᒃ ᖃᓄᖅ 
ᐃᓱᒪᓕᐅᕆᓯᓚᐅᕐᒪᖔᕐᒥᒃ ᐃᒡᓗᑖᖅᑎᑦᑎᒋᐊᕌᖓᒥᒃ. ᖃᐅᔨᓚᐅᕆᕗᒍᓪᓗ 
ᓄᓇᓕᖕᓂ ᐱᓕᕆᐊᖃᖃᑎᒋᔭᐅᔪᑦ ᒪᓕᒃᓯᑦᑎᐊᓗᐊᖃᑦᑕᙱᑦᑕᕆᐊᒃᓴᖏᓐᓂᒃ 
ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᕆᔭᖏᓐᓂᒃ ᐃᒡᓗᑖᖅᑐᒃᓴᐅᑕᐅᓂᕐᒧᑦ ᐱᔾᔪᑏᑦ ᐊᒻᒪ 
ᓇᐃᓴᐃᓱᖅᐃᓂᕐᒨᖓᔪᓂᒃ ᐊᒻᒪ ᐃᒡᓗᑖᖅᑎᑦᑎᓂᕐᒨᖓᔪᓂᒃ, ᐊᒻᒪ ᐃᒡᓗᑦ 
ᐋᖅᑭᐅᒪᒐᓗᐊᕐᓂᖏᓐᓂᑦ ᖃᐅᔨᒪᔾᔪᓯᐅᖅᓯᓯᒪᓂᖏᓐᓂᒃ. ᖄᒃᑲᓐᓂᐊᒍᓪᓗ 
ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓯᔭᕆᐊᖃᕐᓂᕐᒥᓂᒃ ᓄᓇᓕᖕᓂ 
ᐱᓕᕆᐊᖃᖃᑎᒋᔭᒥᖕᓂᒃ ᐊᑐᖅᓯᓯᒪᙱᒻᒪᑕ, ᐊᑑᑎᓪᓚᕆᐅᓇᔭᕋᓗᐊᖅᑎᓪᓗᒍ 
ᓇᐅᑦᑎᖅᓱᐃᔾᔪᓯᐅᓗᓂ ᐊᖏᖃᑎᒌᒍᑎᒋᔭᑦ ᐃᒡᓗᕆᔨᕐᔪᐊᒃᑯᓐᓄᑦ ᓄᓇᓕᖕᓂ 
ᐱᓕᕆᐊᖃᑎᒋᔭᓪᓗ ᐊᑐᖅᑕᐅᒐᓗᐊᕆᐊᒃᓴᖏᓐᓂᒃ.  

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᓚᐅᙱᓚᑦ ᑲᒪᔭᐅᑎᑦᑎᓚᐅᙱᓚᓪᓗ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᓂᒃ ᐃᒡᓗᒃᓴᓕᐅᕆᓂᕐᒥᒃ ᒪᓕᒃᓯᓗᑎᒃ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ ᐊᒻᒪ 
ᐅᑭᐅᖅᑕᖅᑐᕐᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ. ᐃᒡᓗᓕᕆᔨᕐᔪᐊᒃᑯᑦ 
ᐊᑐᖅᓯᑦᑎᐊᓚᐅᕋᓗᐊᖅᑎᓪᓗᒋᑦ ᐅᖃᖃᑎᖃᖃᑦᑕᕐᓂᕐᒥᒃ ᐊᒻᒪ 
ᑭᙴᒪᓂᖃᕐᓂᕆᔭᖅᓯᐅᕐᓂᕐᒥᒃ ᐃᒡᓗᑖᕆᔭᐅᑎᑕᐅᓇᔭᖅᑐᓄᑦ 
ᐱᓕᕆᐊᒃᓴᕆᔭᐅᔪᑎᒍᑦ, ᐃᓱᒪᒋᔭᖃᙱᓗᐊᓚᐅᕐᒪᑕ 
ᐊᔪᕐᓇᖅᑐᖅᓯᐅᕈᑕᐅᑐᐃᓐᓇᕆᐊᖃᕋᔭᖅᑐᓂᒃ ᖃᐅᔨᒪᔮᕆᔭᐅᕌᓂᒃᑐᓂᒃ 
ᐸᕐᓇᐃᑎᓪᓗᒋᑦ ᐱᓕᕆᐊᒃᓴᕆᔭᐅᔪᒃᓴᒥᒃ. ᑕᐃᒪᐃᓐᓂᖓᓄᑦ ᐊᕐᕌᒍᒥ ᓯᕗᓪᓕᐹᒥ 
ᐃᒡᓗᒃᓴᓕᐊᖑᓇᔭᖅᑐᓂᒃ ᐱᔭᕇᖅᓯᔪᓐᓇᓚᐅᙱᓚᑦ.  

ᐃᓱᒫᓗᒃᑐᒍᑦ, ᐱᔾᔪᑎᒋᓪᓗᒍ ᖁᕝᕙᓯᒃᐸᓪᓕᐊᓂᖓᓄᑦ ᐃᒡᓗᐃᑦ 
ᓴᓇᔭᐅᔭᕆᐊᓖᑦ ᐊᕐᕌᒎᓛᖅᑐᓂ, ᐃᒡᓗᓕᕆᔨᕐᔪᐊᒃᑯᑦ 
ᐊᔪᖅᓴᐃᓐᓇᖃᑦᑕᓛᕐᓂᖏᓐᓂᒃ ᑎᑭᐅᔾᔨᓂᕐᒥᒃ ᑎᑭᐅᑎᔭᐅᓇᓱᒃᑐᓂᒃ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ-ᒥ, 
ᐃᓚᐅᓪᓗᑎᒃ  

• ᑎᑭᑎᑦᑎᔪᓐᓇᕆᐊᒃᓴᖅ ᐃᒡᓗᒃᓴᒃᓴᓂᒃ 725ᖑᔪᓂᒃ ᐅᑭᐅᑦ 2006ᓗ 
2010ᓗ ᐊᑯᓐᓂᖏᓐᓂ, ᐊᒻᒪ 

• ᑕᐃᒪᐃᑎᑦᑎᔪᓐᓇᕋᓗᐊᕆᐊᒃᓴᖅ 35ᓪᓘᓐᓃᑦ 40ᓪᓘᓐᓃᑦ 
ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᖅᑐᑦ ᐃᒡᓗᒃᓴᓕᐅᕐᓂᕐᒨᖓᔪᓂ 
ᐃᑲᕐᕋᒥᖕᓂᒃ ᐱᓕᕆᐊᖃᕐᓂᕐᒥᖕᓂᒡᓗ 
ᐊᓂᒍᐃᔪᓐᓇᕐᓂᐊᕋᓗᐊᕆᐊᒃᓴᖏᓐᓂᒃ ᐸᐃᑉᐹᖅᑖᖅᓯᒪᓗᑎᒃ 
ᓴᓇᔨᐅᓕᕈᓐᓇᕆᐊᒃᓴᖏᑦ. 

ᖃᐅᔨᓚᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ ᐅᖓᓯᒃᑐᒧᑦ ᐱᓕᕆᔾᔪᓯᐊᓄᑦ 
ᐸᕐᓇᐅᑎᖃᙱᑦᑐᑦ. ᐊᐅᓚᑦᑎᓂᖅ ᓇᖕᒥᓂᖅ ᐱᓕᕆᐊᒃᓴᕐᒥᓂᒃ 
ᐊᔪᐃᓐᓇᕈᑕᐅᕐᔪᐊᖅᐳᖅ ᐃᒡᓗᓕᕆᔨᕐᔪᐊᒃᑯᓐᓄᑦ. ᐃᓚᓕᐅᑎᔭᐅᓚᐅᕐᒪᑦ 
ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ 
ᑲᒪᒋᔭᕆᐊᖃᖅᑕᒥᓄᑦ, ᒫᓐᓇ ᐱᒻᒪᕆᐅᓂᖅᐹᖑᕗᖅ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᔾᔪᓯᐊᓄᑦ ᐸᕐᓇᐅᑎᖃᕐᓂᖏᑦ ᓇᓗᓇᐃᖅᓯᑦᑎᐊᖅᑐᓂᒃ ᖃᓄᖅ 
ᑎᑭᐅᑎᓂᐊᕐᒪᖔᑦ ᓄᓇᕗᒻᒥᐅᑦ ᐃᒡᓗᖃᕆᐊᖃᕐᓂᖏᓐᓂᒃ ᐅᖓᓯᒃᑐᒧᑦ, 
ᐊᑐᕐᓗᓂᒋᑦ ᑮᓇᐅᔭᑦ ᐊᒻᒪ ᐃᖅᑲᓇᐃᔭᖅᑏᑦ ᐊᑐᐃᓐᓇᐅᔪᓂᒃ.  

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔭᖃᐅᓯᕐᓂᒃ ᐱᓕᕆᐊᖃᐅᓯᖃᙱᓗᐊᕐᒪᑕ 
ᐊᐅᓚᑦᑎᔨᐅᑦᑎᐊᕆᐊᒃᓴᖅ. ᐊᐅᓚᑦᑎᔨᐅᓪᓗᑎᒃ ᑲᑎᒪᔨᕋᓛᖑᔪᑦ 
ᐱᓕᕆᐊᒃᓴᕆᔭᕆᐊᓕᖕᒥᖕᓂᒃ ᐊᑐᖅᑎᑦᑎᖃᖅᑕᙱᒻᒪᑕ ᑎᒥᐅᔪᒥᒃ 
ᓯᕗᓂᒃᓴᓯᐅᖅᓯᓯᒪᓗᑎᒃ ᐊᐅᓚᑦᑎᔭᕆᐊᒃᓴᖅ, ᓲᕐᓗ ᖃᖓᑲᓪᓚᖕᒥ 
ᑐᕌᖅᑕᐅᔪᒫᖅᑐᒃᓴᐅᔪᓂᒃ ᓯᕗᓪᓕᐅᔾᔭᐅᓯᒪᔭᕆᐊᓕᖕᓂᒡᓗ ᐋᖅᑭᒃᓯᓯᒪᓂᕐᒥᒃ; 
ᐃᒫᖔᕐᓕ ᑲᒪᒋᔭᖃᖃᑦᑕᒪᑕ ᐱᓕᕆᐊᕆᔭᐅᔪᒃᓴᓂᖔᖅ.  

ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᓕᐅᑦᑎᐊᖃᑦᑕᙱᓗᐊᖅᑐᑦ ᓴᖅᑭᑦᑐᓄᑦ. 
ᖃᓄᐃᓕᐅᖅᑕᐅᖁᔭᒥᓂᒃ ᓇᓗᓇᐃᖅᓯᓯᒪᓗᐊᙱᓐᓇᒥᒃ ᐱᓕᕆᐊᖑᔪᑦ ᒥᒃᓵᓄᑦ, 
ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓯᓂᖃᖃᑦᑕᕈᓐᓇᙱᓚᑦ 
ᐅᓂᒃᑳᓕᐅᕈᑎᖃᖃᑦᑕᕈᓐᓇᕋᑎᒡᓗ ᐋᖅᑭᒃᐸᓪᓕᐊᓂᐅᔪᓂᒃ ᓈᒻᒪᒃᖢᑎᒃ 
ᐊᑐᒐᒃᓴᐅᑦᑎᐊᖅᓘᑎᒃ ᐊᑭᑐᓗᐊᕋᑎᒡᓗ ᑭᒃᑯᑐᐃᓐᓇᕐᓅᖓᔪᓂᒃ ᐃᒡᓗᒃᓴᓂᒃ 
ᓄᓇᕗᒻᒥ- ᑕᒪᓐᓇ ᐱᔭᒃᓴᓪᓗᐊᑕᕆᔭᐅᑎᓪᓗᒍ ᑭᒃᑯᑐᐃᓐᓇᕐᓅᖓᔪᓂᒃ 
ᐃᒡᓗᒃᓴᖃᖅᑎᑦᑎᓂᐅᑉ ᐱᓕᕆᐊᖃᖓᒍᑦ.  

ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓄᑦ ᒥᒃᓵᓄᑦ 

ᑐᕌᕆᔭᑦ 

ᑎᑭᑕᐅᓇᓱᒃᑐᑦ ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓂ ᓇᓗᓇᐃᖅᑕᐅᓂᐊᕐᒪᑦ ᐃᒡᓗᓕᕆᔨᕐᔪᐊᒃᑯᑦ 

• ᒪᓕᒃᑕᐅᖃᑦᑕᕐᒪᖔᑕ ᓇᖕᒥᓂᖅ ᐊᑐᐊᕆᔭᖏᑦ ᐊᖏᕈᑎᒋᔭᖏᓪᓗ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᐊᑐᖅᑐᐊᖅᑎᑦᑎᔭᕌᖓᑕ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᕙᒃᑐᑦ;  

• ᐸᕐᓇᑦᑎᐊᓚᐅᕐᒪᖔᑕ ᐊᒻᒪ ᓄᑖᓂᒃ ᐊᑐᖅᑐᐊᖅᑎᑦᑎᓕᓚᐅᕐᒪᖔᑕ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ 
ᐊᑐᖅᑐᐊᖅᑕᐅᕙᒃᑐᑦ ᓄᓇᕗᒻᒥ ᒪᓕᒃᑕᐅᓪᓗᑎᒃ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᖓ ᐊᒻᒪ ᐅᑭᐅᖅᑕᖅᑐᕐᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᓂᕐᒧᑦ ᐊᖏᕈᑎᒥᒃ; 

• ᐅᖓᓯᒃᑐᒧᑦ ᐱᓕᕆᔾᔪᑎᒃᓴᓂᖅ ᐸᕐᓇᐃᓯᒪᖕᒪᖔᑕ ᑎᑭᐅᑎᓂᕐᒧᑦ ᓄᓇᕗᒻᒥᐅᑦ ᐃᒡᓗᖃᕆᐊᖃᖅᑕᖏᓐᓂᒃ ᐊᒻᒪ 
ᓈᒻᒪᒃᑐᓂᒡᓗ ᐱᓕᕆᔾᔪᑎᒃᓴᖃᕐᒪᖔᑕ ᖁᕝᕙᓯᒋᐊᖅᑎᑦᑎᓂᕐᒧᑦ ᒥᐊᓂᖅᓯᓂᕐᒥᒃ; ᐊᒻᒪ  

• ᓈᒻᒪᒃᑐᒃᑯᑦ ᐅᓂᒃᑳᓕᐅᓚᐅᕐᒪᖔᑕ ᓴᖅᑭᒃᑐᓂᑦ. 

ᖃᐅᔨᓴᖅᐅᔪᑦ ᐊᒻᒪ ᖃᐅᔨᓴᕈᓯᖅ  

ᖃᐅᔨᓴᓚᐅᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔾᔪᓯᕐᒧᑦ ᐋᖅᑭᒃᓯᒪᓂᕆᔭᖏᓐᓂᒃ ᐊᒻᒪ ᐅᓂᒃᑳᓕᐅᖃᑦᑕᖅᑕᖏᓐᓂᒃ 
ᐊᑐᖅᑕᐅᕙᒃᑐᓄᑦ. ᑮᓇᐅᔭᓕᐊᕆᐊᕆᔭᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᕿᒥᕐᕈᐊᕐᓂᖃᓚᐅᕐᒥᔪᖅ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ 
ᐃᒡᓗᐃᑦ ᐊᑐᖅᑐᐊᖅᑕᐅᖃᑦᑕᕐᓂᖏᓐᓄᑦ ᐱᓕᕆᐊᒃᓴᖅ ᐊᐃᑦᑐᐃᔭᐅᓂᖓᓂᒃ ᐊᒻᒪ ᐊᐅᓚᑕᐅᓂᖓᓂᒃ ᐊᒻᒪ 
ᐸᕐᓇᒍᑕᐅᓂᖓᓂᒃ ᐊᑐᓕᖅᑎᑕᐅᓂᖓᓂᒡᓗ ᓄᓇᕗᒻᒥ ᑮᓇᐅᔭᑦ ᐸᐸᑕᐅᓯᒪᔪᑦ. ᑮᓇᐅᔭᓕᕆᐊᕆᕙᒃᑕᑦ 
ᖃᐅᔨᓴᖅᑕᐅᒻᒪᕆᖕᓂᖏᑦ ᖃᐅᔨᓴᕐᓂᖃᓚᐅᙱᑦᑐᖅ ᐃᖅᑲᓇᐃᔭᖅᑏᑦ ᐃᒡᓗᓂᒃ ᐊᑐᖅᑐᐊᖃᑦᑕᕐᓂᖏᓐᓄᑦ ᐱᓕᕆᐊᒃᓴᕐᒥᒃ 
ᐊᒻᒪ ᓇᖕᒥᓂᖃᕐᓂᕐᒧᑦ ᐱᓕᕆᐊᒃᓴᕐᓂᒃ.  

ᐊᐱᖅᓱᓚᐅᖅᑐᒍᑦ ᐊᐅᓚᑦᑎᔨᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖃᕐᕕᖓᓂ ᐊᒻᒪ 
ᐊᕕᒃᑯᖅᓯᒪᔪᓄᑦ ᐊᓪᓚᒡᕕᖏᓐᓂ ᐊᒻᒪ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᐳᓛᖅᑕᑦᑎᓐᓂ, ᕿᒥᕈᐊᓚᐅᖅᖢᑕ 
ᑎᑎᕋᖅᑕᐅᓚᐅᖅᑐᓂᒃ, ᖃᐅᔨᕚᓪᓕᕐᓂᐊᕋᑦᑕ ᐱᓕᕆᔾᔪᓯᕐᓂᒃ, ᐊᑐᐊᒐᕐᓂᒃ ᐊᒻᒪ ᐊᑐᖅᑕᐅᕙᒃᑐᓂᒃ ᐊᐅᓚᑕᐅᓂᖏᓐᓄᑦ 
ᐊᒻᒪ ᐊᐃᑦᑐᖅᑕᐅᓂᖏᓐᓄᑦ ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᕙᒃᑐᓄᑦ 
ᐱᓕᕆᐊᒃᓴᖅ.  

ᓂᕈᐊᓚᐅᕐᒥᔪᒍᑦ 2006-ᒥᑦ ᐊᒻᒪ 2007-ᒥᑦ ᑎᑎᖅᑲᖃᕐᕕᖕᓂᒃ 6-ᓂᑦ 25-ᓂᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᓂ 
(2 ᐊᑐᓂ ᓄᓇᕘᑉ ᐊᕕᒃᑐᖅᓯᒪᓂᕆᔭᖓᓂ) ᐊᒻᒪ ᖃᐅᔨᓴᓚᐅᖅᖢᑎᒍᑦ 

• 80 ᐃᒡᓗᑖᕋᓱᒃᑐᑦ ᑎᑎᖅᑲᖃᕐᕕᖏᑦ ᓯᕗᓪᓕᐅᓚᐅᖅᑐᑦ ᐅᑕᖅᑭᔪᓂ ᖃᐅᔨᓴᖅᑎᓪᓗᑕ; 

• 72 ᓄᑖᓛᖑᔪᑦ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ ᐃᒡᓗᑖᖅᑎᑦᑎᓂᖏᓐᓄᑦ ᐃᓱᒪᖅᓲᑕᐅᓚᐅᖅᑐᓂᒃ 
ᐱᔾᔪᑎᒋᓪᓗᒋᑦ ᐃᒡᓗᖃᓕᓵᖅᑐᑦ ᖃᐅᔨᓴᖅᑎᓪᓗᑕ; ᐊᒻᒪ 

• 110 ᐃᒡᓗᐃᑦ ᖃᓄᐃᓕᖓᓂᖏᓐᓄᑦ ᓇᓗᓇᐃᖅᑕᐅᓂᖏᓐᓂᒃ ᐊᕙᓗᐊᓂ 4,000-ᓂᑦ ᐃᒡᓗᓂᑦ. 

ᐱᔾᔪᑎ 

ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖏᓂᖓ ᐱᐊᓂᒃᑕᐅᑎᓪᓗᒍ ᐅᑯᓂᖓ ᓇᓂᓯᓂᐊᕋᓱᒋᓚᐅᖅᑐᒍᑦ: 

• ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔾᔪᓯᕐᒧᑦ ᐋᖅᑭᐅᒪᓂᖃᖅᑐᖅ ᓇᓗᓇᐃᖅᑕᐃᑦᑎᐊᖅᓯᒪᔪᒥᒃ ᓴᖅᑭᔮᕈᑕᐅᓪᓗᓂᓗ 
ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑕᐅᕙᖕᒪᖔᑦ. 

• ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓚᐅᖅᑐᑦ ᐱᓕᕆᔾᔪᑎᖅᑎᒍᑦ ᑎᑭᐅᑎᔭᐅᓇᓱᒃᑐᓂᒃ ᐊᒻᒪ 
ᖃᓄᐃᓕᐅᕈᓯᐅᖃᑦᑕᓪᓗᐊᖅᑐᓂᒃ ᖃᐅᔨᒪᔾᔪᑎᓕᐅᓚᐅᖅᑐᑦ, ᐆᒃᑐᖅᐸᒃᖢᑎᒡᓗ ᖃᓄᐃᓕᐅᕐᓂᐅᔪᓂᒃ ᑕᐃᒃᑯᓄᖓ 
ᖃᓄᐃᓕᐅᕈᓯᐅᖃᑦᑕᓪᓗᐊᖅᑐᓄᑦ, ᐅᓂᒃᑳᓕᐅᖅᐸᒃᖢᑎᒃᑐᖅᐸᒃᖢᑎᒡᓗ ᖃᓄᐃᓕᐅᕐᓂᐅᔪᓂᒃ ᑕᐃᒃᑯᓄᖓ 
ᖃᓄᐃᓕᐅᕈᓯᐅᖃᑦᑕᓪᓗᐊᖅᑐᓄᑦ, ᐅᓂᒃᑳᓕᐅᖅᐸᒃᖢᑎᒃ ᖃᓄᐃᓕᐅᕈᓯᐅᔪᓄᑦ ᐱᔾᔪᑎᒋᓪᓗᒍ ᑎᑭᐅᑎᓇᓱᒃᑕᖏᑦ; 
ᑕᐃᒃᑯᐊᓗ ᖃᐅᔨᒃᑲᐃᔾᔪᑏᑦ ᐅᓂᒃᑲᐅᔾᔭᐅᕙᒃᖢᑎᒃ ᓈᒻᒪᖕᒪᖔᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ 
ᐊᑐᖅᑐᐊᖃᑦᑕᖅᑕᖏᓐᓄᑦ ᐱᓕᕆᐊᒃᓴᕐᒧᑦ. 

• ᐃᒡᓗᓕᕆᕐᔪᐊᒃᑯᑦ ᓈᒻᒪᒃᑐᓂᒃ ᐊᑐᐊᒐᕐᓂᒃ ᐊᑐᖅᑎᑦᑎᕙᒃᐳᖅ ᒪᓕᒃᑎᑦᑎᔪᓐᓇᑦᑎᐊᖅᖢᑎᒡᓗ ᓄᓇᓕᖕᓂ 
ᐃᒡᓗᓕᕆᔨᓄᑦ (ᐊᓯᖏᓐᓂᒡᓗ ᐊᑐᖅᑐᐊᖅᑎᑦᑎᕙᒃᑐᓄᑦ) ᐊᔾᔨᒌᒃᑐᐃᓐᓇᐅᔪᒥᒃ ᐊᐅᓚᑕᐅᑦᑎᐊᖅᑐᒥᒡᓗ 
ᐊᐃᑦᑐᖅᑕᐅᓂᐊᕐᒪᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᕙᒃᑐᑦ ᐱᓕᕆᐊᒃᓴᖅ, ᒪᓕᒃᑕᐅᓪᓗᑎᒃ 
ᐋᖅᑭᒃᑕᐅᓯᒪᔪᑦ ᑎᑭᑕᐅᓇᓱᒃᑐᑦ. 

• ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᖅᐸᒃᐳᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᖃᑦᑕᖅᑐᑦ 
ᐊᑐᖅᑐᐊᖅᑎᑕᐅᖃᑦᑕᕐᓂᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᓄᑦ (ᐊᓯᖏᓐᓂᒡᓗ ᐊᑐᖅᑐᐊᖅᑎᑦᑎᕙᒃᑐᓂᒃ) 
ᒪᓕᒃᖢᑎᒃ ᐊᒃᑐᐊᖓᔪᓂᒃ ᐊᑐᐊᒐᕐᓂᒃ ᐊᒻᒪ ᐊᖏᕈᑎᓂᒃ. 

• ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᖅᐸᒃᐳᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᕙᒃᑐᑦ 
ᑲᔪᓯᑦᑎᐊᖅᑎᑕᐅᕙᖕᒪᖔᑕ ᓄᓇᓕᖕᓂ ᐃᒡᓗᓕᕆᔨᓄᑦ (ᐊᓯᖏᓐᓄᓪᓗ ᐊᑐᖅᑐᐊᖅᑎᑦᑎᕙᒃᑐᓂᒃ) ᒪᓕᒃᖢᑎᒃ 
ᐊᒃᑐᐊᖓᔪᓂᒃ ᐊᑐᐊᒐᕐᓂᒃ ᐊᒻᒪ ᐊᖏᕈᑎᓂᒃ. 

• ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᓯᒪᑦᑎᐊᖅᑐᑦ, ᐊᒻᒪ ᐊᑐᓕᖅᑎᖦᖢᓂᔾᔪᒃ ᐊᐃᑦᑐᖅᑕᐅᓂᖏᑦ ᐃᒡᓗᐃᑦ ᓄᓇᕗᒻᒥ 
ᒪᓕᒃᑕᐅᓪᓗᑎᒃ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ ᐊᒻᒪ 
ᐅᑭᐅᖅᑕᖅᑐᕐᒥ ᐊᒻᒪ ᐅᑭᐅᖅᑕᖅᑐᕐᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ. 

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᐅᒻᒪᕆᖕᓂᖏᑦ ᐱᐊᓂᒃᑕᐅᓂᖓ 

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑖᔅᓱᒧᖑ ᐅᓂᒃᑳᓕᐊᕐᒧᑦ ᐱᐊᓂᒃᑕᐅᓚᐅᖅᑐᑦ ᑎᓯᐱᕆ 21, 2007-ᒥ. 

ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑎᒻᒪᕆᖏᑦ 

ᑕᒪᐃᑎᒍᑦ ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎᒻᒪᕆᐅᑉ ᐃᑲᔪᖅᑎᖓ: ᐊᓐᓇᓘᓯ ᓚᓇᒃᔅ  
ᐃᓱᒪᑕᖅ: ᔫᓕ ᓴᕌᓐ 
ᑐᑭᒧᐊᒃᑎᑦᑎᔨ: ᐹᑐᓕᒃ ᐳᓚᓐ  

ᒪᕐᑎᓐ ᑎᓇᓐ 
ᕕᓕᑉ ᒪᓚᑦ 
ᐊᓄᑉᐱᑉ ᖓᐅᓐ 

ᖃᐅᔨᒋᐊᒃᑲᓐᓂᕈᒪᒍᕕᑦ, ᑐᓴᖅᑎᓪᓗᒋᑦ ᑐᓴᐅᒪᑎᑦᑎᓕᕆᔨᒃᑯᑦ ᐅᕙᓂ 613-995-3708 ᐅᕝᕙᓘᓐᓃᑦ 1-888-761-5953 
(ᐅᖓᓯᒃᑐᒃᑯᑦ ᐊᑭᖃᙱᑦᑐᖅ).

 
ᑲᓇᑕᒥ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ—2008 41
 



ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
 

ᐅᐃᒍ ᐊᑐᓕᖁᔭᐅᔪᑦ ᑎᑎᕋᖅᑕᐅᓂᖏᑦ 

ᐅᑯᐊ ᐊᑐᓕᖁᔭᐅᔪᑦ ᑎᑎᕋᖅᑕᐅᓯᒪᕗᑦ ᓇᓂᔭᒃᓴᐅᓪᓗᑎᒃ ᐅᓂᒃᑳᓕᐊᕐᒥ. ᓈᓴᐅᑎ ᐊᑐᓕᖁᔭᐅᔫᑉ ᓯᕗᓂᐅᓂ 
ᓇᓗᓇᐃᖅᓯᔾᔪᑕᐅᕗᖅ ᐅᓂᒃᑳᓕᐊᕐᒥ ᓈᓴᐅᑎᖓᑦᓄ. ᓈᓴᐅᑏᑦ ᐊᑐᓕᖁᔭᐅᔫᑉ ᑭᖑᓂᐊᓂ ᓇᓗᓇᐃᖅᓯᔾᔪᑕᐅᓪᓗᑎᒃ 
ᓈᓴᐅᑎᓂᒃ ᐅᓂᒃᑳᓗᐊᕐᒥ ᐅᖃᐅᓯᕆᔭᐅᔪᓄᑦ.  

ᐊᑐᓕᖁᔭᐅᔪᖅ ᑭᐅᔾᔪᑎ 

ᐊᐅᓚᑎᑕᐅᓂᖓ ᐊᒻᒪ ᐊᐃᑦᑐᐃᔭᐅᓂᖓ ᑭᒃᑯᑐᐃᓐᓇᐃᑦ ᐃᒡᓗᖏᓐᓄᑦ ᐱᓕᕆᐊᒃᓴᖅ 

23. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂ 
ᐱᓕᕆᖃᑎᒋᕙᒃᑕᒥᓂᒃ ᓇᐅᑦᑎᖅᓱᓪᓗᐊᖅᑐᑦ 
ᓇᓗᓇᐃᔭᐃᖃᑦᑕᕐᒪᖔᑕ ᐃᒡᓗᑖᕋᓱᒃᑐᓂᒃ 
ᐃᒡᓗᑖᕋᓱᒍᓐᓇᖅᑐᒃᓴᐅᖕᒪᖔᑕ ᐊᒻᒪ ᐃᒡᓗᑖᕈᓱᖕᓂᖏᑦ 
ᐃᑲᔪᖅᓱᖅᑕᐅᖕᒪᖔᑕ ᐸᐃᑉᐹᖁᑎᓂᒃ 
ᐱᑕᖃᕆᐊᓕᖕᓂᒃ. (14–22) 

ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖁᔭᐅᔪᒥ ᐊᖏᖃᑎᖃᖅᐳᑦ. ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ ᐃᑲᔪᖅᑎᐅᔪᑦ ᑲᒪᒋᔭᖃᕐᒪᑕ ᐅᔾᔨᖅᓱᕐᓂᕐᒥᒃ 
ᐃᒡᓗᑖᖅᑎᑕᐅᕙᓪᓕᐊᔪᓂ ᐊᒻᒪᓗ ᐃᒡᓗᒧᑦ ᐊᑭᓕᖅᓱᐃᓂᕐᒧᑦ 
ᖃᐅᔨᓴᐃᓂᕐᒥᑦ ᐊᒻᒪ ᓇᖕᒥᓂᖅ ᐃᒡᓗᑖᕋᓱᖕᓂᕐᒧᑦ ᐃᑲᔪᕈᑕᐅᔪᓂ. 
ᐃᒡᓗᓕᕆᔨᕐᔪᐊᒃᑯᑦ ᐅᔾᔨᕈᓱᒃᐳᑦ ᑖᒃᑯᐊ ᐱᓕᕆᐊᒃᓴᐃᑦ ᐊᖏᔪᑲᓪᓚᐅᖕᒪᑕ 
ᑕᑯᒋᐊᒃᑲᓐᓂᕆᐊᖃᕐᓂᖏᓐᓂᓗ ᐱᓕᕆᐊᒃᓴᐅᔪᓂ ᐊᒻᒪᓗ ᐱᔭᒃᓴᖏᓐᓂ 
ᑖᒃᑯᐊᓗ ᐃᑲᔪᕈᑎᒃᓴᓄᑦ ᐱᓕᕆᐊᓖᑦ ᐱᔭᒃᓴᖏᑦ ᐊᕕᒃᑕᐅᔪᒃᓴᐅᖕᒪᖔᑕ 
ᐃᒡᓗᒧᑦ ᐊᑭᓕᖅᓱᐃᓂᕐᒧᑦ ᐃᑲᔪᕈᑎᑦ ᐊᒻᒪᓗ ᓇᖕᒥᓂᖅ ᐃᒡᓗᒃᓴᖃᕐᓂᕐᒧᑦ 
ᐃᑲᔪᕈᑎᐅᔪᑦ ᑕᒪᒃᑯᐊ ᐃᑲᔪᕈᑕᐅᔭᕆᐊᓖᑦ 
ᐃᖏᕐᕋᓂᖃᑦᑎᐊᕐᓂᖅᓴᐅᖁᓪᓗᒋᑦ ᐊᒻᒪᓗ 
ᖃᐅᔨᒪᔭᐅᒋᐊᕐᓂᖅᓴᐅᖃᑦᑕᖁᓪᓗᒋᑦ ᐃᒡᓗᑖᖅᑎᑕᐅᕙᓪᓕᐊᔪᑦ. ᑕᒪᓐᓇ 
ᕿᒥᕐᕈᔭᐅᒋᐊᕐᓂᐊᕐᐳᖅ 2008-ᒥ.  

31. ᐃᒡᓗᓕᕆᔨᕐᔪᐊᒃᑯᑦ 

• ᐊᑐᐃᓐᓇᐅᑎᑦᑎᓪᓗᐊᖅᑐᑦ 
ᐃᓕᓐᓂᐊᖃᑦᑕᕐᓂᕐᒥᒃ ᓄᓇᓕᖕᓂ 
ᐱᓕᕆᖃᑎᒋᕙᒃᑕᒥᓄᑦ ᑕᒻᒪᖅᓯᒪᙱᑦᑐᒃᑯᑦ 
ᐊᑐᖅᑕᐅᕙᖕᓂᖏᓐᓄᑦ ᐊᑐᐊᒐᖏᑦ 
ᐊᑐᖅᐸᒃᑕᖏᓄᓪᓗ; 

• ᒪᓕᒃᑎᑦᑎᓪᓗᐊᖅᑐᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓂᒃ ᐃᒡᓗᓕᕆᔨᕐᔪᐊᒃᑯᑦ 
ᐊᑐᐊᒐᖏᓐᓂᒃ ᐃᓱᒪᓕᐅᓕᕌᖓᑦ 
ᐃᒡᓗᑖᖅᑎᑦᑎᓂᕐᒥᒃ ᐊᒻᒪ 
ᑎᑎᕋᖅᑕᐅᓂᖏᓐᓂᒃ ᐃᓱᒪᓕᐅᕈᑕᐅᔪᑦ; 

• ᐃᓛᓐᓂᒃᑯᑦ ᕿᒥᕐᕈᐊᓪᓗᐊᖃᑦᑕᖅᑐᑦ 
ᐃᒡᓗᑖᕋᓱᒃᑐᑦ ᑎᑎᖅᑲᖃᕐᕕᖏᓐᓂᒃ 
ᖃᐅᔨᒋᐊᕋᓱᒡᓗᑎᒃ 
ᐊᑐᖅᑕᐅᑦᑎᐊᕋᓗᐊᕐᒪᖔᑦ 
ᑕᒻᒪᖅᑕᐅᙱᖦᖢᓂ ᓇᐃᓴᐅᓯᕆᓂᒃᑯᑦ 
ᑎᑎᖅᐸᒃᖢᑎᒃ ᓇᓗᓇᐃᖅᓯᓂᕐᒧᑦ 
ᐊᑐᖅᑕᐅᕙᒃᑐᖅ ᐊᒻᒪ ᑕᒻᒪᖅᑐᖃᙱᖦᖢᓂ 
ᐃᒡᓗᑖᖅᑎᑕᐅᕙᒃᑲᓗᐊᕐᒪᖔᑕ; ᐊᒻᒪ 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᐳᑦ ᐊᑐᓕᖁᔭᐅᔾᔪᑎᒥ. 
ᐃᓕᓐᓂᐊᖅᑎᑦᑎᒃᑲᓐᓂᖃᑦᑕᕆᐊᖃᕐᓂᕐᒥ ᐊᒻᒪᓗ 
ᐅᔾᔨᖅᓲᑎᖃᕐᓂᖅᓴᐅᔭᕆᐊᖃᕐᓂᕐᒥ ᐱᔭᕆᐊᖃᖅᑐᓂ ᒪᓕᒡᓗᑎᒃ 
ᓈᓴᐅᑎᑖᖅᑎᑕᐅᖃᑦᑕᓪᓗᐊᕐᒪᑕ ᑕᒪᒃᑯᓂᖓ ᒪᓕᒋᐊᖃᖅᑐᓂᒃ 
ᐊᑐᑦᑎᐊᕋᓗᐊᕐᒪᖔᑕ. ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᕗᑦ 
ᐃᓕᓐᓂᐊᖅᑎᑦᑎᓂᒃᑯᑦ ᑲᑎᒪᑎᑦᑎᔪᒪᓪᓗᑎᒃ ᖃᐅᔨᒪᔭᐅᔭᕆᐊᓕᖕᓂ 
ᖃᐅᔨᑎᑕᐅᒃᑲᓐᓂᖁᓪᓗᒋᑦ ᐃᑲᔪᕈᑎᒃᓴᓄᑦ ᐱᓕᕆᐊᖃᖅᑎᐅᔪᑦ ᐊᒻᒪᓗ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᒡᓗᖃᖅᑐᓄᑦ ᐃᑲᔪᖅᑎᐅᔪᑦ ᑕᒪᒃᑯᓂᖓ 
ᐊᑭᓕᖅᓱᖅᑕᐅᔾᔪᑎᓄᑦ ᐃᑲᔪᖃᑦᑕᖅᑐᑦ ᒫᓐᓇᒫᐸᓗᒃ. ᐃᓕᓐᓂᐊᖅᑎᑦᑎᓂᖓ 
ᐃᓗᓕᖃᕐᓂᐊᕐᑐᖅ ᖃᐅᔨᒋᐊᕐᕕᖃᖃᑦᑕᕆᐊᖃᕐᓂᕐᒥ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᔨᖏᑦ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᒡᓗᖃᖅᑎᖏᑦᑕ 
ᐊᑭᓕᖅᓱᐃᓂᕆᔭᖏᓐᓂ. ᑕᑯᒋᐊᒃᑲᓐᓂᖁᔨᓂᕐᒥ ᐱᑕᖃᕈᓐᓇᔾᔮᔪᒃᓴᐅᖏᑦᑐᖅ 
ᐃᒡᓗᓕᕆᔨᒃᑯᑎᒍᑦ ᐃᒡᓗᖃᖅᑎᑕᐅᓂᕐᒧᑦ ᐃᓕᖅᑯᓯᕐᒧᑦ 
ᓈᒻᒪᖏᑐᐃᓐᓇᕆᐊᖃᕐᒪᑦ ᐅᕝᕙᓗ ᐊᑐᕆᐊᖃᖏᓪᓗᓂ. ᐃᒡᓗᑖᕋᓱᒃᓯᒪᔪᑦ 
ᐃᓱᒫᓘᑎᖃᖅᐸᑕ ᐃᒡᓗᑖᖅᑎᑕᐅᖃᑦᑕᕐᓂᖏᓐᓄᓪᓗ ᓄᓇᖓᓂ 
ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓐᓂᕐᓗᒐᔪᓲᖑᖕᒪᑕ, ᒪᓕᒐᓕᐅᖅᑎᖓᓄᑦ 
ᐅᕝᕙᓗ ᐃᒡᓗᓕᕆᔨᕐᔪᐊᒃᑯᓐᓄᑦᑎᐊᒻᒪᕆᒃ. ᐃᒡᓗᓕᕆᔨᕐᔪᐊᒃᑯᑦ 
ᐃᓱᒪᒃᓴᖅᓯᐅᕐᓂᐊᖅᐳᑦ ᓇᓗᓇᐃᖅᓯᑦᑎᐊᕐᔫᒥᔭᕆᐊᒃᓴᖅ ᐊᑐᖅᑕᐅᕙᒃᑐᓂᒃ 
ᑲᒪᒋᔭᐅᓂᖏᓐᓂᒃ ᐅᓐᓂᕐᓗᖕᓂᐅᔪᑦ. 

ᐊᑐᓕᖁᔭᐅᔪᖅ ᑭᐅᔾᔪᑎ 

• ᓇᓗᓇᐃᖅᓯᔾᔫᒥᓪᓗᐊᖅᑐᑦ ᐅᓐᓂᕐᓗᖕᓂᕐᒧᑦ 
ᐊᑐᖅᑕᐅᕙᒃᑐᖅ ᐃᒡᓗᑖᕋᓱᒃᑐᓄᑦ 
ᓈᒻᒪᙱᑦᑐᒃᑯᑦ ᑲᒪᒋᔭᐅᖃᑦᑕᕆᔪᓄᑦ ᐊᒻᒪ 
ᓇᓗᓇᐃᖅᓯᓗᑎᒃ ᐃᓗᐊᓂ ᐊᓪᓚᒡᕕᖕᒥ 
ᐊᑐᖅᑕᐅᕙᒃᑐᑦ ᑲᒪᒋᔭᐅᖃᑦᑕᕐᓂᖏᓐᓂ 
ᐅᓐᓂᕐᓃᑦ.  

(24–30) 

 

41. ᐃᒡᓗᓕᕆᔨᕐᔪᐊᒃᑯᑦ 

• ᓇᐅᑦᑎᖅᓱᕐᔫᒥᓪᓗᐊᖅᑐᑦ ᓄᓇᓕᖕᓂ 
ᐱᓕᕆᖃᑎᒋᕙᒃᑕᒥᓂᒃ ᐊᕐᕌᒍᑕᒫᑦ ᐃᒡᓗᐃᑦ 
ᖃᐅᔨᓴᖅᑕᐅᔭᕆᐊᖃᕐᓂᖏᓐᓂᒃ 
ᖃᐅᔨᓴᖅᐸᖕᒪᖔᑕ ᐊᒻᒪ 
ᑭᖑᕙᖅᑎᓪᓗᐊᙱᑕᑦ ᐃᒡᓗᐃᑦ 
ᖃᓄᐃᓕᖓᓂᖏᓐᓂᒃ 
ᓇᓗᓇᐃᖅᑕᐅᓂᖏᓐᓄᑦ ᐅᓂᒃᑳᓕᐅᕌᖓᑕ; 

• ᓇᑭᑐᐃᓐᓇᖅ ᖃᐅᔨᓴᖃᑦᑕᓪᓗᐊᖅᑐᖅ 
ᐃᒡᓗᓂᒃ ᖃᓄᐃᓕᖓᓂᖏᑦ 
ᓇᓗᓇᐃᖅᑕᐅᓂᖏᑦ ᓈᒻᒪᒃᑲᓗᐊᕐᒪᖔᑕ; 

• ᑕᒪᕐᒥᒃ ᓄᓇᓕᖕᓂ ᐱᓕᕆᖃᑎᒋᔭᐅᕙᒃᑐᑦ 
ᓇᓚᐅᑦᑖᖅᑎᖃᑦᑕᕐᓗᒋᑦ 
ᑲᔪᓯᑦᑎᐊᖏᓐᓇᕈᑏᑦ ᐋᖅᑭᒃᑕᐅᔾᔪᑎᒃᓴᐃᓪᓗ 
ᐊᑭᖏᓐᓂᒃ, ᑎᑎᕋᖅᑕᐅᖃᑦᑕᓪᓗᐊᖅᖢᑎᒃ 
ᓇᓚᐅᑦᑖᖅᑕᐅᔪᑦ ᐃᒡᓗᓕᕆᔨᕐᔪᐊᒃᑯᑦ 
ᓱᕋᒃᓯᒪᔪᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ 
ᐊᐅᓚᓂᐅᔪᓂ, ᐱᓕᕆᔾᔪᓰᓪᓗ 
ᐋᖅᑭᒃᓯᒪᓂᖏᑦ ᐊᑐᖅᑕᐅᖃᑦᑕᕐᓗᓂ 
ᐅᓂᒃᑳᓕᐅᕈᑕᐅᖃᑦᑕᕐᓂᖏᓐᓂ 
ᑲᔪᓯᑦᑎᐊᖏᓐᓇᖅᑎᑦᑎᓂᕐᒥ 
ᖃᓄᐃᓕᐅᕐᓂᕆᔭᖏᓐᓄᑦ; 

• ᐱᓕᒻᒪᒃᓴᖅᑎᑦᑎᓪᓗᐊᖅᑐᑦ ᐱᓕᕆᔾᔪᓰᑦ 
ᐋᖅᑭᒃᓯᒪᓂᖏᑦ ᐊᑐᖅᑕᐅᕙᖕᓂᖏᓐᓂᒃ, 
ᐱᔭᕆᐊᖃᖅᐸᑕ; ᐊᒻᒪ 

• ᐱᖃᑕᐅᓯᒪᔪᑦ ᐅᓂᒃᑳᕐᕕᒋᖃᑦᑕᕐᓗᒋᑦ 
ᖃᓄᐃᓕᖓᓂᖏᓐᓂᒃ ᑭᒃᑯᑐᐃᓐᓇᕐᓄᑦ 
ᐃᓄᖕᓄᑦ ᐃᒡᓗᒋᔭᐅᕙᒃᑐᓄᑦ.  

(32–40) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ 
ᐅᔾᔨᕆᔭᐅᒋᐊᒃᑲᓐᓂᖃᑦᑕᕆᐊᖃᕐᓂᖏᓐᓂ 
ᐅᓂᒃᑳᕆᔭᐅᑦᑎᐊᕆᐊᖃᖃᑦᑕᕐᓂᖏᓪᓗ ᐃᒡᓗᐃᑦ ᖃᓄᐃᓕᖓᓂᖏᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᑦ ᑲᒪᒋᔭᐅᑦᑎᐊᕐᓂᖏᓐᓄᑦ 
ᐱᓪᓗᐊᑕᐅᓂᖓᓂ ᐊᒻᒪᓗ ᖄᖏᓐᓇᖅᑕᐅᔭᕆᐊᖃᖏᓐᓂᖓᓂ. 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᕗᑦ ᐊᑐᓕᖁᔭᐅᓯᒪᔪᒥ ᓇᓪᓕᐊᓐᓂᑐᐃᓐᓇᖅ 
ᐃᒡᓗᓂ ᕿᒥᕐᕈᔭᖅᑐᖃᑦᑕᕆᐊᖃᕐᓂᕐᒥ. ᖃᐅᔨᒪᓇᓱᐊᑦᑎᐊᖃᑦᑕᕐᓂᕐᒧᑦ 
ᐅᓂᒃᑳᖃᖃᑦᑕᕆᐊᖃᕐᓂᕐᒧᓪᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᑦᑕ ᒥᒃᓵᓄᑦ, 
ᐃᒡᓗᓕᕆᔨᕐᔪᐊᒃᑯᑦ ᑎᓕᓯᓯᒪᕗᑦ ᖃᐅᔨᒪᔨᑕᐅᔪᒥ ᕿᒥᕐᕈᖁᓪᓗᒋᑦ 
ᖃᐅᔨᓴᐃᖁᓪᓗᒋᓪᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑎᒥᖁᑎᖏᓐᓂ/ᐃᒡᓗᓕᕆᔨᕐᔪᐊᒃᑯᑦ ᐊᑐᖃᑦᑕᕐᓂᖏᓐᓂ ᓱᕋᒃᓯᒪᔪᓕᕆᓂᕐᒧᑦ 
ᑲᒪᒋᔭᖃᕐᓂᕐᒧᑦ ᐊᐅᓚᓂᐅᔪᒥ (MMOS), ᐱᒋᔭᖏᓐᓂ ᓈᓴᐃᖃᑦᑕᕐᓂᖏᓐᓂ 
ᐊᒻᒪᓗ ᐋᖅᑭᐅᒪᔭᕆᐊᓖᑦ ᐱᑕᖃᕆᐊᖃᕐᓂᖏᓐᓄᑦ ᓲᕐᓗ ᓯᕐᓗᐊᕐᒥ 
ᓱᓇᒃᑯᑖᒃᑯᕕᒃᓴᒥ. ᐃᓕᓴᐃᓂᖅ ᐃᒡᓗᓕᕆᔨᕐᔪᐊᒃᑯᑦ 
ᐃᓕᓐᓂᐊᖅᓯᒪᔭᕆᐊᓕᖕᓄᑦ ᐱᓕᕆᐊᓕᖕᓄᑦ ᐃᑉᐳᕈᓪᒥ 
ᐃᓕᓐᓂᐊᖅᑎᑕᐅᓯᒋᐊᕐᓂᐊᖅᐳᑦ. ᐃᓕᓐᓂᐊᖅᑎᑕᐅᓂᖏᑦ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓂᖔᖅᑐᑦ ᑭᖑᓂᑦᑎᐊᖓᒎᓂᐊᕆᕗᖅ. ᐃᒡᓗᓕᕆᔨᕐᔪᐊᒃᑯᑦ 
ᐅᓂᒃᑳᕐᕕᐅᔪᒪᖃᑦᑕᕐᓂᐊᖅᐳᑦ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᓐᓂ 
ᐃᒡᓗᖁᑎᒋᔭᖏᑦ ᖃᓄᐃᓕᖓᓕᕐᒪᖔᑕ ᓱᕐᕋᑰᓗᐊᓕᖏᒃᑲᓗᐊᕐᒪᖔᑕᓗ. 
ᓄᑖᖑᕆᐊᖅᓯᒪᔪᑦ ᒪᓕᒃᑕᐅᔭᕆᐊᓖᑦ ᓴᓇᔭᐅᓂᐊᖅᐳᑦ 
ᐊᑐᑦᑎᐊᕐᓂᖅᓴᐅᖁᓪᓗᒋᑦ ᓱᕋᒃᓯᒪᔪᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ 
ᐊᐅᓚᓂᐅᔪᒥ. 

ᐊᑐᓕᖁᔭᐅᔪᖅ ᑭᐅᔾᔪᑎ 

45. ᐃᒡᓗᓕᕆᔨᕐᔪᐊᒃᑯᑦ ᐃᓛᓐᓂᒃᑯᑦ 
ᕿᒥᕐᕈᐊᓪᓗᐊᖅᑐᑦ ᒪᓕᒐᒃᓴᒥᓐᓂᒃ ᐊᑐᖃᑦᑕᖅᑕᒥᓂᒡᓗ 
ᐃᓗᐃᑦᑑᑎᓐᓂᐊᕐᒪᒋᑦ ᐅᓪᓗᒥᒨᖓᑎᓪᓂᐊᕐᒪᒋᓪᓗ. 

(42–44) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ ᒪᓕᒐᐃᑦ 
ᐊᑐᐊᖅᑕᐅᔭᕆᐊᓕᓪᓗ ᕿᒥᕐᕈᔭᐅᔾᔫᒥᔭᕆᐊᖃᖃᑦᑕᕐᓂᖏᓐᓂ 
ᓈᒪᓕᕋᓗᐊᕐᒪᖔᑕ ᐅᓪᓗᒥᓕᓴᐅᒍᓗᐊᕐᒪᖔᑕᓗ. ᐃᒡᓗᓕᕆᔨᕐᔪᐊᒃᑯᑦ 
ᐋᖅᑭᒋᐊᖅᓯᓚᐅᕐᒥᖕᒪᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦᑕ (LHO) 
ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖁᑎᖏᓐᓂ ᑐᓂᐅᖃᖅᑕᐅᓗᖅᐳᓪᓗ 2007 
ᐱᒋᐊᕐᓂᖓᓂ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 
ᓄᑖᖑᕆᐊᕆᕙᓪᓕᐊᓕᕆᕗᑦ ᐃᒡᓗᖃᖅᑎᐅᔪᓂ ᑲᒪᖃᑦᑕᖅᑐᑦ 
ᒪᓕᒐᖁᑎᖏᓐᓂ ᐱᔪᓐᓇᕐᓂᖏᑦ ᐊᑐᐃᓐᓇᐅᔪᓪᓗ 
ᐱᕕᖃᖅᑎᑦᑎᔪᓐᓇᓕᕌᖓᑕ. 

52. ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓪᓗᐊᖅᑐᑦ 

• ᑕᒪᕐᒥᒃ ᖃᐅᔨᒃᑲᐃᔾᔪᑎᓂᒃ ᐱᖃᕆᐊᖃᕐᒪᖔᑕ 
ᐱᔭᕆᐊᖃᖅᑕᖏᓐᓂᒃ ᐊᖏᖃᑎᒌᒍᑎᒥᑎᒍᑦ 
ᓄᓇᓕᖕᓂ ᐱᓕᕆᖃᑎᒋᕙᒃᑕᒥᓄᑦ.  

• ᖃᓄᖅ ᑕᐃᒃᑯᓂᖓ ᖃᐅᔨᒃᑲᐃᔾᔪᑎᓂᒃ 
ᐊᑐᕐᓂᐊᕐᒪᖔᑕ, 

• ᖃᔅᓰᖅᓱᕐᓂᖏᓐᓂ ᖃᓄᕐᓗ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ 
ᐅᓂᒃᑳᓕᐅᕆᐊᖃᕐᒪᖔᑕ ᐱᔭᐅᔭᕆᐊᓕᖏᓂᒃ 
ᖃᐅᔨᒃᑲᐃᔾᔪᑎᓂᒃ; ᐊᒻᒪ 

• ᐋᖅᑭᒋᐊᖅᑕᐅᔭᕆᐊᖃᕐᒪᖔᑕ ᐊᖏᕈᑏᑦ 
ᓈᒻᒪᒃᓯᓕᖅᑎᑕᐅᓗᑎᒃ. 

ᐃᒡᓗᓕᕆᔨᕐᔪᐊᒃᑯᑦ ᐃᒪᐃᓕᐅᓪᓗᐊᕐᒥᔪᑦ:  

• ᑭᖑᕙᙱᓪᓗᑎᒃ ᐱᐊᓂᒃᓯᖃᑦᑕᕐᓗᑎᒃ 
ᓇᓗᓇᐃᖅᓯᓂᕐᒧᑦ ᐅᓂᒃᑳᓕᐊᖑᔪᓂᒃ 
ᓄᓇᓕᖕᓂ ᐱᓕᕆᖃᑎᒋᕙᒃᑕᖏᑦ ᒥᒃᓵᓄᑦ,  

• ᑐᓂᓯᕙᒡᓗᑎᒃ ᓄᓇᓕᖕᓂ 
ᐱᓕᖃᑎᒋᕙᒃᑕᖏᑦ ᖃᐅᔨᒃᑲᐃᔾᔪᑎᓂᒃ, ᐊᒻᒪ  

• ᐅᑎᕐᕕᒋᕙᒡᓗᓂᒋᑦ ᑭᓱᑐᐃᓐᓇᐃᑦ 
ᐋᖅᑭᒃᑕᐅᔭᕆᐊᖃᖅᑐᑦ.  

(46–51) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ. 
ᑕᑯᒋᐊᖃᑦᑕᕆᐊᕐᓂᖏᓐᓂ ᖃᓄᐃᑦᑐᓂ ᖃᐅᔨᒪᔾᔪᑎᒃᓴᓂ 
ᐱᔭᕆᐊᖃᖃᑦᑕᕐᒪᖔᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ 
ᖃᖓᐅᓕᕌᖓᑦ ᖃᓄᕐᓗ ᐋᖅᑭᒃᓯᒪᓗᑎᒃ ᐱᔭᕆᐊᖃᖃᑦᑕᕐᓂᐊᕐᒪᖔᑕ. 
ᐃᒡᓗᓕᕆᔨᕐᔪᐊᒃᑯᑦ ᑕᑯᒋᐊᖅᐸᓪᓕᐊᔪᑦ ᖃᓄᐃᑦᑐᓂ ᓄᓇᓕᖕ ᐃᒡᓗᓕᕆᔨᑦ 
ᐅᓂᒃᑳᖏᓐᓂ ᐅᖃᖅᓯᒪᔪᖃᐅᕐᒪᖔᑦ ᐱᓕᕆᖃᑎᒌᖕᓂᕐᒥ ᐊᒻᒪᓗ 
ᐅᓂᒃᑳᖑᔪᒃᓴᐅᒍᓗᐊᕐᒪᖔᑕ ᐊᒻᒪᓗ ᑎᑎᕋᖅᑐᕐᓗᒋᑦ ᐊᕐᕌᒍ 
ᐃᓱᓕᓚᐅᖅᑎᓐᓇᒍ. ᑕᐃᒪᐃᓐᓂᖓᓄᑦ ᐃᒡᓗᓕᕆᔨᕐᔪᐊᒃᑯᑦ ᑕᑯᓇᒃᑐᑦ 
ᐋᖅᑭᒋᐊᖅᑕᐅᔭᕆᐊᖃᕐᒪᖔᑦ ᖃᓄᑎᒋ ᐅᓂᒃᑳᕐᕕᐅᖃᑦᑕᕆᐊᖃᕐᓂᖏᑦ 
ᓄᓇᖕᓕᓂ ᐃᒡᓗᓕᕆᔨᒃᑯᓐᓂᖔᖅᑐᓂ. 

ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᔪᑦ ᑳᓐᑐᕌᒃᑎᐅᔪᓂ ᕿᒥᕐᕈᒋᐊᖁᓪᓗᒋᑦ 
6 ᐅᕝᕙᓗ 7 ᓄᓇᓕᖕᓂ ᐃᒡᓗᓕᕆᔨᐅᔪᑦ ᖃᐅᔨᓴᖅᑕᐅᓂᖏᑦ ᑖᓐᓇᓗ 
ᐱᔭᕇᖅᓯᒪᓂᐊᖅᑐᒃᓴᐅᔪᖅ 2008 ᐅᑭᐊᒃᓵᖓᓂ. ᐃᒡᓗᓕᕆᔨᕐᔪᐊᒃᑯᑦ 
ᑖᒃᑯᓂᖓ ᐅᓂᒃᑳᓂᒃ ᕿᒥᕐᕈᓂᐊᖅᐳᑦ, ᑕᑯᔭᐅᑎᓪᓗᒋᑦ ᐅᓂᒃᑳᑦ ᓄᓇᓕᖕᓂ 
ᐱᓕᕆᖃᑎᒋᔭᖏᓐᓂ ᐊᒻᒪᓗ ᐋᖅᑭᒍᑎᒃᓴᖃᕆᐊᖃᖅᐸᑕ ᐋᖅᑭᒋᐊᕋᓱᒡᓗᒋᑦ, 
ᐱᔭᕆᐊᖃᖅᐸᑕ. 

65. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᖅᑭᒃᓯᔭᕆᐊᖃᖅᐳᑦ ᐱᓂᕐᓂᐅᔪᒥᒃ 
ᓇᓗᓇᐃᖅᓯᔾᔪᑕᐅᓇᔭᖅᑐᒥᒃ ᖃᓄᖅ 
ᐃᒡᓗᒃᓴᓕᐊᖑᔭᕆᐊᖃᖅᑐᓕᐅᑦᑎᐊᕈᓐᓇᕐᒪᖔᒥᖕᓂᒃ 
ᐊᒻᒪ ᖃᓄᖅ ᐃᓕᓐᓂᐊᖅᑎᑦᑎᔪᓐᓇᕐᒪᖔᕐᒥᖕᓂᒃ 
ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᖅᑐᓂᒃ, ᐊᒻᒪ 
ᐱᔪᓐᓇᕐᓂᖃᕐᒪᖔᕐᒥᖕᓂᒃ ᑕᒪᑐᒥᓇ, ᐊᒻᒪ ᑭᓱᑦ 
ᐊᔪᕐᓇᖅᑐᖅᓯᐅᕈᑕᐅᑐᐃᓐᓇᕆᐊᖃᕐᒪᖔᑕ, 
ᐃᓚᖃᖅᖢᑎᒃ, 

• ᑳᓐᑐᓛᒃᑐᒃᓴᑦ ᐊᑐᐃᓐᓇᐅᓂᕆᔭᖏᑦ, 

• ᑳᓐᑐᓛᒃᓯᒪᔪᑦ ᐱᓕᕆᐊᖃᕈᓐᓇᕐᓂᕆᔭᖏᑦ 
ᐊᒻᒪ ᐱᓕᕆᐊᖃᕈᓐᓇᕐᓂᕆᔭᑦ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᑦ 
ᐃᒡᓗᒃᓴᓕᐅᕈᓐᓇᕐᓂᕆᔭᖏᑦ 
ᑭᖑᕙᖅᓯᒪᓇᑎᒃ, ᐊᒻᒪ  

• ᐊᓯᖏᑦ ᐊᔪᖅᓴᕈᑕᑐᑐᐃᓐᓇᕆᐊᓖᑦ 
ᓴᖅᑭᑐᐃᓐᓇᕆᐊᖃᕐᓂᕆᔭᖏᑦ ᓯᕗᓂᒃᓴᒥ 
ᐊᒻᒪ ᖃᓄᖅ ᑲᒪᒋᔭᐅᔪᓐᓇᕋᔭᕐᒪᖔᑕ. 

ᐃᒡᓗᓕᕆᔨᕐᔪᐊᒃᑯᓪᓗ ᖃᑯᑎᒃᑯᑦ 
ᐱᕙᓪᓕᖅᐸᓪᓕᐊᓂᕆᔭᒥᖕᓂᒃ ᕿᒥᕐᕈᖃᑦᑕᓪᓗᐊᖅᐳᑦ 
ᐆᒃᑐᕋᐅᑎᖃᕐᓗᑎᒃ ᐱᓂᐊᖅᑕᕆᑎᑕᓂᒃ the ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ ᐊᐃᑦᑐᐃᓂᕐᒧᑦ 
ᐱᓕᕆᔾᔪᑎᒃᓴᒧᑦ ᐊᒻᒪ, ᑕᐃᒪᐃᑦᑕᕆᐊᖃᕌᖓᒥᒃ 
ᐋᖅᑭᒋᐊᖅᓯᒋᐊᖅᐸᒡᓗᑎ ᐅᕝᕙᓘᓐᓃᑦ 
ᐋᖅᑮᒋᐊᖅᓯᓗᑎᒃ ᐱᓕᕆᐊᖃᕈᑎᒃᓴᕐᒥᒃ. 

(53–64) 

 

 

 

 

 

 

 

 

 

 

 

 
 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ. 
ᓇᓗᓇᐃᖅᓯᔾᔪᑎᒃᓴᒥ ᐱᑕᖃᕆᐊᖃᕐᓂᖓᓂ ᑲᔪᓯᑦᑎᐊᕐᒪᖔᑦ ᑮᓇᐅᔭᑦ 
ᐸᐸᑕᐅᓂᖏᓐᓄᑦ ᐊᒻᒪᓗ ᑲᒪᒋᑦᑎᐊᕐᓗᒋᑦ ᑕᒪᒃᑯᓄᖓ ᐊᒃᑐᐊᔪᑦ 
ᓇᖏᐊᕐᓇᕐᓂᐅᔪᑦ ᐊᒻᒪᓗ ᖃᓄᐃᑉᐸᓪᓕᐊᓂᖏᓐᓄᑦ ᖃᐅᔨᒪᔾᔪᑎᒃᓴᓂ 
ᐱᑲᖃᕆᐊᖃᖅᑐᖅ ᒪᑯᑎᒐᓗᐊᕐᒪᖔᑕ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᑦ 
ᐸᐸᑕᐅᓂᖏᓐᓄᑦ ᐊᑐᖅᑕᐅᔪᒃᓴᓕᐊᕆᔭᐅᓯᒪᔪᓂ. ᐃᒡᓗᓕᕆᔨᕐᔪᐊᒃᑯᑦ 
ᐅᔾᔨᖅᓲᑎᓂᐊᖅᐳᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᖁᑎᖏᑦᑕ 
ᐸᐸᑕᐅᔪᖁᑎᖏᑕ ᑲᔪᓯᑎᑕᐅᓂᖓᓄᑦ ᐊᒻᒪᓗ ᐅᓂᒃᑳᕐᕕᖃᖃᑦᑕᕐᓗᑎᑦ 
ᖃᓄᐃᓕᐅᖅᐸᓪᓕᐊᓕᕐᒪᖔᑕ 2006–07 ᐊᒻᒪᓗ 2007–08-ᒥ ᓴᓇᔭᐅᔪᓂ 
ᓄᓇᓕᒃᑎᒎᖓᓗᑎᒃ. ᑖᒃᑯᐊ ᐅᓂᒃᑳᕆᔭᑦ ᐃᒡᓗᓕᕆᔨᕐᔪᐊᒃᑯᓂᑦ 
ᐋᖅᑭᒋᐊᖅᑐᖃᕆᐊᖃᖅᐸᑦ ᐱᕕᖃᖅᑎᑦᑎᓂᐊᕐᒪᑕ ᑕᒪᒃᑯᓂᖓ 
ᓂᕆᐅᒋᔭᐅᓯᒪᖏᑦᑐᓂ ᐊᒻᒪᓗ ᐅᓂᒃᑳᕆᓗᒋᑦ ᖃᓄᐃᑉᐸᓪᓕᐊᓂᖏᑦ 
ᒥᓂᔅᑕᐅᔪᒧᑦ, ᒪᓕᒐᓕᐅᕐᕕᖕᒧᑦ ᐊᒻᒪᓗ ᐊᐱᖅᓱᖅᑐᓄᑦ ᐸᖁᓇᒃᑐᓄᑦ 
ᑭᐅᖃᑦᑕᕐᓗᑎᒃ. ᑖᒃᑯᐊ ᖄᒃᑲᓐᓂᐊᒍᑦ, ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑎᒥ 
ᐅᐸᓗᖓᐃᔭᐃᖁᔨᓯᒪᕗᑦ ᖃᐅᔨᓴᖁᓪᓗᒋᑦ ᕿᒥᕐᕈᓗᑎᒡᓗ 
ᐱᓇᓱᐊᕐᓂᕆᓯᒪᔭᖏᓐᓂ ᐊᒻᒪᓗ ᑐᕌᒐᖏᓐᓂ ᐱᓯᒪᒐᓗᐊᕐᒪᖔᑕ 
ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᐅᔪᓂ. ᑖᓐᓇ ᐱᔭᐅᓯᒪᓕᑐᐊᖅᐸᑦ, 
ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒋᐊᖅᓯᔪᓐᓇᕐᓂᐊᖅᑐᑦ 
ᐊᑐᖅᑕᐅᔪᒃᓴᓕᐊᕆᓯᒪᔭᖓᓂ ᑐᕌᒐᓕᐊᕆᓯᒪᔭᖏᓐᓂ ᐱᖁᓪᓗᒋᑦ. 

ᐊᑐᓕᖁᔭᐅᔪᖅ ᑭᐅᔾᔪᑎ 

75. ᕿᒥᕐᕈᔭᕌᖓᒥᒃ ᐊᑭᑦᑐᕋᐅᓯᐅᖅᑐᑦ 
ᐱᓂᐊᕐᓂᕆᓂᕋᖅᑕᖏᓐᓂᒃ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐃᒪᐃᑦᑕᕆᐊᖃᖅᐳᑦ  

• ᑕᐃᒫᖑᓂᕋᐃᑎᑦᑎᓇᓱᖁᓪᓗᒋᑦ ᐊᒻᒪ 
ᑕᐃᒫᓪᓚᕆᐅᒐᓗᐊᖅᓯᐅᖁᓪᓗᒋᑦ 
ᑐᓴᕈᑎᑖᕆᑎᑕᑦ ᐊᑭᑦᑐᕋᐅᑎᔪᓂᑦ, 

• ᑐᓴᕈᑎᑖᕆᔭᕆᐊᖃᖅᑕᓕᒫᒥᓂᒃ 
ᐱᑎᑕᐅᓯᒪᒐᓗᐊᕐᒪᖔᕐᒥᒃ ᕿᒥᕐᕈᑦᑎᐊᕆᐊᓖᑦ 
ᑳᓐᑐᓛᒃᑖᖅᑎᑦᑎᓚᐅᙱᓐᓂᕐᒥᓂᒃ, ᐊᒻᒪ  

• ᑎᑎᕋᖅᓯᓗᑎᒃ ᑭᓱᑦ ᐱᔾᔪᑎᒋᓪᓗᒋᑦ 
ᓇᐃᓴᐅᓯᖅᓱᐃᓯᒪᓂᖃᕐᒪᖔᕐᒥᒃ 
ᐱᓂᐊᕐᓂᕋᐃᓂᕋᖅᑕᓄᑦ, 
ᖃᐅᔨᓴᕐᓂᖃᕐᓂᕐᒥᓂᒃ.  

(66–74) 

ᐊᐅᓚᑦᑎᔩᑦ ᑭᐅᔾᔪᑎᖓ. ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ 
ᐊᑐᓕᖁᔭᐅᔾᔪᑎᒥ ᑐᒃᓯᕋᐅᑎᓂᒃ ᑐᐱᖅᓱᓚᐅᖅᑎᓪᓗᒋᑦ ᑕᑯᓇᖕᓂᖏᑦ 
ᐱᑦᑎᐊᖅᓯᒪᔭᕆᐊᖃᕐᓂᖏᓐᓂ. ᐃᒡᓗᓕᕆᔨᕐᔪᐊᒃᑯᑦ ᐃᓕᑉᐹᓪᓕᖅᓯᒪᔪᑦ 
2007–08-ᒥ ᐊᑐᓚᐅᖅᑕᖓᓂ ᐋᖅᑭᒋᐊᕆᓯᒪᕗᓪᓗ ᐱᓇᓱᐊᕐᓂᕆᔭᖓᑕ 
ᖃᐅᔨᓴᐃᓂᕆᖃᑦᑕᖅᑕᒥᓂᒡᓗ ᑐᒃᓯᕋᐅᑎᓂᒃ ᑐᐱᖅᓱᕐᓂᕆᔭᖏᓐᓂ  
2008–09 ᐊᒻᒪᓗ 2009–10 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓄᑦ. 
ᐃᒡᓗᓕᕆᔨᕐᔪᐊᒃᑯᑦ ᑎᓕᓯᓯᒪᓕᖅᑐᑦ ᑳᓐᑐᕌᒃᑎᐅᔪᒥ ᐱᓕᕆᓕᒪᔪᒥ 
ᖃᐅᔨᓴᐃᖁᓪᓗᒍ 2006–07 ᐊᒻᒪᓗ 2007–08-ᒥ ᑳᓐᑐᕌᒃᓯᓂᕐᒧᑦ 
ᐱᐅᓯᕆᖃᑦᑕᖅᑕᖏᓐᓂ ᐃᒡᓗᒃᓴᓄᑦ ᐊᒻᒪᓗ ᐅᓯᔭᐅᓂᖏᓐᓄᑦ 
ᐴᖅᑲᖅᑕᐅᓂᖏᓐᓄᓪᓗ ᑖᓐᓇ ᐱᓕᕆᐊᒃᓴᒥ ᑐᓂᓯᓂᕆᔭᖓ 
ᒪᓕᑦᑎᐊᓚᐅᕈᓗᐊᕐᒪᖔᑦ ᓄᓇᕗᑦ ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ ᐱᖅᑯᓯᖏᓐᓂ. 
ᖃᐅᔨᓴᕐᓂᕐᖅ ᓂᕆᐅᓇᖅᑐᖅ ᐅᔾᔨᖅᓲᑎᖃᕐᓗᓂ ᐃᒡᓗᓕᕆᔨᕐᔪᐊᒃᑯᑦ 
ᑕᐃᒪᐃᖏᑦᑐᓐᓇᕐᓂᕐᒥᓄ ᐱᓇᓱᐊᑦᑎᐊᓚᐅᕈᓗᐊᕐᒪᖔᑕ. ᐅᓂᒃᑳᖑᔪᖅ 
ᓂᕆᐅᓇᖅᑐᖅ ᔪᓂ 2008-ᒥ. 

78. ᐊᐱᕆᔭᕌᖓᑕ ᓄᓇᓕᖕᓂ 
ᐱᓕᕆᖃᑎᒋᔭᐅᕙᒃᑐᓂᒃ ᓄᑖᓂᒃ ᐃᒡᓗᓕᐅᖁᔨᓪᓗᑎᒃ, 
ᐃᒡᓗᓕᕆᔨᕐᔪᐊᒃᑯᑦ ᐃᓕᓴᕆᔭᐅᓯᒪᔪᒃᑯᑦ 
ᓇᓗᓇᐃᖅᓯᑦᑎᐊᓪᓗᐊᖅᑐᑦ ᐊᑐᖅᑕᐅᔭᕆᐊᓕᖕᓂᒃ ᐊᒻᒪ 
ᑲᒪᒋᔭᐅᔭᕆᐊᓕᖕᓂᒃ ᐊᑐᓂ ᐃᓚᐅᔪᓄᑦ, ᐃᓚᐅᓪᓗᓂ 
ᓇᑭᙶᓛᕐᓂᖓ ᐊᒻᒪ ᕿᔅᓯᐅᓛᕐᓂᖓ ᑮᓇᐅᔭᑦ 
ᑐᓂᔭᐅᓛᖅᑐᑦ. (76–77) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ ᑕᒪᒃᑯᐊ ᐱᔭᒃᓴᖏᑦ 
ᑲᒪᒋᔭᐅᔪᓪᓗ ᑎᒍᒥᐊᖅᑕᐅᓂᖏᑦ ᓄᓇᓕᖕᓂ ᐱᓕᕆᖃᑎᒋᔭᐅᔪᓂ 
ᓇᓗᓇᐃᖅᓯᒪᑦᑎᐊᕆᐊᖃᕐᓂᖏᓐᓂ ᐱᒻᒪᕆᐅᓪᓗᓂᓗ 
ᐃᖏᕐᕋᑦᑎᐊᕈᑎᐅᓪᓗᓂ ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᐅᔪᑦ 
ᑲᔪᓯᑎᑦᑎᓂᕐᒧᑦ ᒪᓕᒃᑕᐅᔪᒃᓴᓕᐊᕆᓯᒪᔭᖏᓐᓂ. ᐃᒡᓗᓕᕆᔨᕐᔪᐊᒃᑯᑦ 
ᐃᓕᓚᐅᖅᑕᒥᖕᓂ 2006–07ᒥ ᐱᐅᓯᒋᐊᖅᑎᑦᑎᓯᒪᕗᑦ ᐱᓕᕆᐊᖏᓐᓂ 
2007–08 ᓄᓇᓕᖕᓅᖃᐃᕙᓪᓕᐊᓂᖏᓐᓂ. ᑕᒪᓐᓇ ᐃᓗᓕᖃᖅᑎᓪᓗᒍ 
ᓇᓗᓇᐃᖅᑕᐅᒋᐊᕐᓂᖏᓐᓂ ᐱᔭᒃᓴᕆᔭᐅᔪᑦ ᐊᒻᒪᓗ ᖃᓄᐃᓕᐅᖅᑎᐅᓂᖏᑦ, 
ᐃᑲᔪᖅᑕᐅᓂᖅᓴᐅᓪᓗᑎᒃ ᐊᒻᒪᓗ ᖃᐅᔨᒋᐊᒃᑲᓐᓂᖃᑦᑕᕐᓂᒃᑯᑦ ᐱᓕᕆᔪᒥ 
ᐊᒻᒪᓗ ᖃᓄᑎᒋ ᑮᓇᐅᔭᖃᖅᑎᑕᐅᓂᖏᑦ. 

83. ᑎᑭᑕᐅᓂᐊᕐᒪᑦ ᐱᒻᒪᕆᐅᔪᑦ ᑎᑭᑕᐅᓇᓱᒃᑐᑦ 
ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ, ᐃᓗᐊᓂ ᐃᓕᓐᓂᐊᖅᑐᓕᕆᔨᒃᑯᑦ,  

• ᓇᐅᑦᑎᖅᓱᖃᑦᑕᓪᓗᐊᖅᑐᑦ ᓴᓇᓯᓐᓈᑦ 
ᐱᓕᒻᒪᒃᓴᖅᑏᑦ ᐃᑲᕐᕋᖏᓐᓂᒃ 
ᐃᖅᑲᓇᐃᔭᖃᑦᑕᖅᑕᖏᓐᓂᒃ,  

• ᓇᓗᓇᐃᖅᓯᓪᓗᐊᖅᑐᑦ ᐃᑲᕐᕋᐃᑦ 
ᐃᖅᑲᓇᐃᔭᖅᑕᖏᑦ ᓈᒻᒪᓛᕐᒪᖔᑕ 
ᐱᓕᒻᒪᒃᓴᖅᑎᑕᐅᔪᓐᓇᕐᓂᕐᒧᑦ, ᐊᒻᒪ 

• ᓇᓗᓇᐃᖅᓯᓪᓗᐊᖅᑐᑦ ᑭᓱᑐᐃᓐᓇᕐᓂᒃ 
ᐋᖅᑭᒃᑕᐅᔭᕆᐊᓕᖕᓂᒃ. 

(79–82) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ ᑖᒃᑯᐊ 
ᐱᓇᓱᐊᖅᑕᖃᕐᒪᑕ ᐃᓕᓐᓂᐊᖅᑎᑦᑎᓗᑎᒃ ᐱᔭᕇᖅᑎᑦᑎᓗᑎᒡᓗ 35ᒥ 40ᒧᑦ 
ᓴᓇᔨᒻᒪᕆᐅᔪᓂ ᐱᓪᓚᕆᐊᓘᖕᒪᑦ ᐊᒻᒪᓗ ᐋᖅᑭᒃᓯᔾᔪᑎᒋᓪᓗᒍ 
ᐱᓕᕆᕕᐅᖃᑎᒌᒃᓄᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᖁᑎᖏᑎᒍᑦ 
ᐊᖓᔪᖃᐅᑎᐅᔪᑦ ᐱᔭᕆᐊᑭᓪᓕᑎᕆᔨᖏᓐᓂ ᑖᒃᑯᐊ ᐃᓚᐅᖃᑕᐅᓪᓗᑎᒃ 
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖓ ᑖᒃᑯᓂᖓ 
ᑕᑯᔪᒪᔭᖏᓐᓂ ᐱᓇᓱᖁᑕᐅᖁᓪᓗᒋᑦ. ᐃᒡᓗᓕᕆᔨᕐᔪᐊᒃᑯᑦ ᑲᔪᓯᓂᐊᖅᐳᑦ 
ᓴᓇᔨᒃᓴᕈᖅᐸᓪᓕᐊᓇᓱᖕᓂᒥ ᐱᓕᕆᐊᖃᖅᑎᐅᔪᓂ ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᕕᖓᓐᓂ ᑖᒃᑯᐊ ᓴᓇᔨᒃᓴᕈᕋᓱᒃᑐᑦ 
ᐊᑎᓕᐅᖅᑕᐅᓯᒪᑦᑎᐊᕐᓂᖅᓴᐅᖃᑦᑕᖁᓪᓗᒋᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ 
ᑮᓇᐅᔭᖃᖅᑎᐅᔪᑎᒍᑦ ᓴᓇᔨᒃᓴᕈᖅᐸᓪᓕᐊᓇᓱᖕᓂᖏᓐᓂ, ᐃᑲᕐᕋᖏᑦ 
ᑎᑎᕋᖅᑕᐅᖃᑦᑕᕐᓗᑎᒃ ᓴᓇᔭᖏᑦ ᐊᒻᒪᓗ ᑖᒃᑯᐊ 
ᐃᓕᓐᓂᐊᕆᐊᖃᖅᑕᖏᓐᓂ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᑕᐃᒫᒃ 
ᐱᔭᕇᖅᐸᓪᓕᐊᔭᖏᓐᓂ ᑭᖑᓪᓕᕐᒧᑦ ᐃᓕᓐᓂᐊᕆᐊᖃᖅᑕᖏᓐᓄᑦ ᐊᒻᒪᓗ 
ᓴᓇᔨᒻᒪᕆᐅᓕᖁᓪᓗᒋᑦ. 

ᐊᑐᓕᖁᔭᐅᔪᖅ ᑭᐅᔾᔪᑎ 

89. ᐃᒡᓗᓕᕆᔨᕐᔪᐊᒃᑯᑦ 

• ᓇᐅᑦᑎᖅᓱᓪᓗᐊᖅᑐᑦ ᓇᐅᒃᑯᓕᒫᖅ 
ᑎᑭᐅᔾᔨᔭᐅᕙᓪᓕᐊᔪᓂᒃ ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᓂᒃ ᐸᐸᑦᑎᔩᑦ 
ᐊᐃᑦᑐᐃᓂᕐᒧᑦ ᐱᓕᕆᔾᔪᑎᖓ-ᒥ 
ᓴᓇᓪᓗᐊᖅᖢᑎᒡᓗ ᐊᑐᖅᑕᐅᓇᔭᖅᑐᒥᒃ 
ᐅᓂᒃᑳᓕᐅᕐᓂᕐᒧᑦ ᐱᐊᓂᒃᓯᒪᔪᓂᒃ, 
ᐅᓪᓗᒥᒨᖓᓕᖅᑎᑕᐅᔪᓂᒃ ᐊᒻᒪ 
ᑭᖑᕙᙱᑦᑐᓂᒃ ᐃᓗᐊᓄᑦ 
ᖃᐅᔨᒃᑲᐃᔾᔪᑎᓂᒃ;  

• ᓇᐅᑦᑎᖅᓱᕐᓂᕐᒥ ᓴᖅᑭᑦᑐᖅ 
ᖃᐅᔨᓴᓪᓗᐊᖅᑕᖏᑦ ᐅᑎᕐᕕᒋᓗᓂᒋᓪᓗ 
ᓈᒻᒪᒃᑳᖓᑦ (ᐆᒃᑑᑎᒋᓪᓗᒍ, ᖃᓄᑐᐃᓐᓇᖅ 
ᐋᖅᑭᒃᓱᐃᓂᖅ ᐋᖅᑭᒃᓱᕆᐊᖃᖅᑕᒥᓂᒃ); ᐊᒻᒪ 

• ᓇᓗᓇᐃᖅᓯᔾᔫᒥᓪᓗᐊᖅᑐᑦ 
ᐅᓂᒃᑳᓕᐅᖃᑦᑕᕐᓂᕐᒥᒃ ᓂᕆᐅᒋᔭᐅᔪᓂᒃ 
ᐃᓚᐅᖃᑕᐅᑦᑕᖅᑐᓄᑦ ᐊᒻᒪ ᓴᓇᓪᓗᐊᖅᖢᑎᒃ 
ᐅᓂᒃᑳᓕᐊᓂᒃ ᑐᕌᖓᔪᓂᒃ 
ᐊᑐᕆᐊᖃᖅᑕᖏᓐᓂᒃ. 

(84–88) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ ᐅᓂᒃᑳᖏᑦ 
ᐅᓂᒃᑳᕆᔭᐅᖃᑦᑕᖅᑐᓪᓗ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᐅᔪᑎᒍᑦ 
ᑭᖑᕙᖓᖃᑦᑕᕆᐊᖃᖏᓐᓂᖓᓂ ᐊᒻᒪᓗ ᐱᔭᕇᖅᓯᒪᑦᑎᐊᖃᑦᑕᕐᓗᑎᒃ. 
ᐃᒡᓗᓕᕆᔨᕐᔪᐊᒃᑯᑦ ᓱᓕ ᓄᓇᓕᒃᑎᒎᖓᔪᓂ ᐅᓂᒃᑳᓕᐅᖃᑦᑕᕐᓂᐊᖅᐳᑦ 
ᖃᓄᐃᓕᕐᒪᖔᑕ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᐅᔪᑎᒍᑦ 
ᐃᒡᓗᓕᐊᖑᔪᑦ, ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. ᑖᒃᑯᐊ ᐅᓂᒃᑳᑦ 
ᐊᑐᖅᑕᐅᖃᑦᑕᕐᓂᐊᖅᐳᑦ ᒥᓂᔅᑕᒧᑦ ᖃᐅᔨᒪᑎᑦᑎᔾᔪᑕᐅᓗᑎᒃ, 
ᒥᓂᔅᑕᐅᑎᐅᔪᓂ ᐊᒻᒪᓗ ᒪᓕᒐᓕᐅᖅᑎᓂᒃ ᐊᐱᖅᑯᑎᐅᔪᓄᑦ 
ᓴᖅᑭᑕᐅᖁᔭᐅᔪᓄᓪᓗ ᐊᑐᐃᓐᓇᖃᕈᑕᐅᖃᑦᑕᕐᓗᑎᒃ. ᓄᓇᕗᒻᒥ 
ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᐅᔪᑎᒍᑦ ᐊᖓᔪᖅᑲᐅᑎᑦ 
ᐱᔭᕆᐊᑭᓪᓕᑎᕆᔨᖏᑦ ᑕᖅᑭᑕᒫᑦ ᑲᑎᖃᑦᑕᕐᒪᑕ ᖃᓄᐃᑉᐸᓪᓕᐊᓂᖏᓐᓄᑦ 
ᑲᔪᓯᑎᑦᑎᕙᓪᓕᐊᑦᑎᐊᓕᕋᓗᐊᕐᒪᖔᑕ ᐃᒡᓗᓕᕆᓂᕐᒧᑦ 
ᒪᓕᒃᑕᐅᔪᒃᓴᓕᐊᕆᔭᐅᓯᒪᔪᓂ ᑮᓇᐅᔭᖃᖅᑎᑎᔨᐅᔪᓄᑦ, ᑕᒪᒃᑯᐊ 
ᓴᖅᑭᑉᐸᓪᓕᐊᔪᑦ ᑲᒪᒋᖁᓪᓗᒋᑦ ᐊᒻᒪᓗ ᐋᖅᑭᒍᑎᒃᓴᖃᖅᐸᑦ 
ᐊᑐᓕᖁᔭᓕᐅᕆᔨᐅᖁᓪᓗᒋᑦ. 

ᐸᕐᓇᐃᓂᖅ ᐊᒻᒪ ᐅᓂᒃᑳᓕᐅᕐᓂᖅ 

96. ᐃᒡᓗᓕᕆᔨᕐᔪᐊᒃᑯᑦ ᐱᐊᓂᒃᓯᑲᐅᑎᒋᓪᓗᐊᖅᑐᑦ 
ᐃᒡᓗᓕᕆᓂᕐᒧᑦ ᐱᓕᕆᔾᔪᑎᒥᓂᒃ ᐱᔪᓐᓇᖅᓯᑐᐊᖅᐸᑕ. 
ᐱᓕᕆᔾᔪᑎᒥ, ᐃᒡᓗᓕᕆᔨᒃᑯᑦ 
ᓇᓗᓇᐃᖅᓯᑦᑎᐊᓪᓗᐊᖅᑐᑦ ᖃᓄᖅ ᐸᕐᓇᒃᓯᒪᖕᒪᖔᑕ  

• ᑎᑭᐅᑎᔭᐅᓂᖓᓄᑦ ᓄᓇᕗᒻᒥᐅᑕᓕᒫᑦ 
ᐃᒡᓗᖃᕆᐊᖃᕐᓂᖏᑦ ᐅᖃᓯᒃᑐᒧᑦ, 
ᐊᐃᑦᑐᖅᑕᐅᓂᒃᑯᑦ ᒫᓐᓇ ᐱᓕᕆᐊᒃᓴᕐᓂᒃ 
ᐊᒻᒪ ᐱᔨᑦᑎᕈᑕᐅᔪᓂᒃ; ᐊᒻᒪ  

• ᐊᑐᓕᖅᑎᑕᐅᓂᐊᕐᓂᖏᓐᓂᒃ ᑖᒃᑯᐊ 
ᐸᕐᓇᐅᑏᑦ ᐱᔅᓇᓯᓕᕆᓂᕐᒧᑦ ᐸᕐᓇᐅᑎᒥᓂ. 

(90–95) 

 

 

 

 

 

 

 
 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ 
ᐋᖅᑭᒃᑕᐅᑦᑎᐊᕆᐊᖃᕐᓂᖓ ᐱᔭᕇᖅᑕᐅᓯᒪᓗᓂ ᐃᒡᓗᓕᕆᓂᕐᒧᑦ 
ᒪᓕᒃᑕᐅᔪᒃᓴᓕᐊᕆᔭᐅᓯᒪᔪᖅ ᓄᓇᕗᒻᒥᐅᑦ ᐱᔭᕆᐊᓕᖏᓐᓂ 
ᐊᖑᒻᒪᑎᒋᐊᕆᐊᖃᕐᓂᖓ ᐱᒻᒪᕆᐅᖕᒪᑦ. ᒫᓐᓇᐅᔪᖅ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᖅᑐᑦ ᐱᓕᕆᔨᐅᔪᒥ ᑐᒃᓯᕋᐅᑎᖓᑦᑕ ᒥᒃᓵᓄᑦ ᐊᒻᒪᓗ 
ᐅᓂᒃᑳᖃᕈᓐᓇᖅᓯᓂᐊᖅᑐᑦ 2008 ᐅᑭᐊᒃᓵᖓᓐᓂ. 

ᐊᑐᓕᖁᔭᐅᔪᖅ ᑭᐅᔾᔪᑎ 

101. ᐃᒡᓗᓕᕆᔨᕐᔪᐊᒃᑯᑦ 

• ᕿᒥᕐᕈᐊᓪᓗᐊᖅᑐᑦ ᐱᓕᕆᐊᒃᓴᖏᓐᓂᒃ ᐊᒻᒪ 
ᒪᓕᒐᒃᓴᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑕ ᑲᑎᒪᔨᖏᑦ 
ᓇᓗᓇᐃᖅᓯᓂᐊᕐᒪᑕ ᑭᓱᑐᐃᓐᓇᐃᑦ 
ᐊᓯᔾᔨᖅᑕᐅᔭᕆᐊᖃᕐᒪᖔᑕ; 

• ᒥᐊᓂᖅᓯᓪᓗᐊᖅᑐᑦ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᐱᓕᕆᐊᒃᓴᖏᑦ 
ᑎᑭᐅᑎᔭᐅᕙᓪᓕᐊᖕᒪᖔᑕ; 

• ᕿᒥᕐᕆᐊᓪᓗᐊᖅᑐᑦ ᐊᑐᕆᐊᖃᖅᑕᖏᓐᓂᒃ 
ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖃᐅᑎᖏᑦᑕ 
ᑲᑎᒪᔨᕋᓛᖏᑦ ᐊᒻᒪ ᓇᓗᓇᐃᖅᓯᓗᑎᒃ 
ᑭᓱᑐᐃᓐᓇᕐᓂᒃ ᐊᓯᔾᔨᖅᑕᐅᔭᕆᐊᓕᖕᓂᒃ ᐊᒻᒪ 
ᓇᓗᓇᐃᖅᓯᓂᐊᕐᒪᑕ ᑭᓱᑐᐃᓐᓇᐃᑦ 
ᐊᓯᔾᔨᖅᑕᐅᔭᕆᐊᖃᕐᒪᖔᑕ; ᐊᒻᒪ 

• ᑲᑎᒪᔾᔪᑎᒃᓴᐃᑦ 
ᐸᕐᓇᒃᑕᐅᕙᒌᖅᓯᒪᑎᓐᓇᓱᒡᓗᒋᑦ ᐊᒻᒪ 
ᑲᑎᒪᔾᔪᑎᕕᓃᑦ ᐸᐸᑕᐅᑦᑎᐊᕋᓗᐊᕐᒪᖔᑕ, 
ᐱᒻᒪᕆᐅᔪᑦ ᐃᓱᒪᓕᐅᕈᑕᐅᔪᑦ 
ᑎᑎᕋᖅᑕᐅᓛᕐᒪᑕ ᐊᒻᒪ ᐊᖏᖅᑕᐅᓛᕐᒪᑕ. 
ᑲᑎᒪᔾᔪᑎᒃᓴᖏᓐᓂ, ᑲᑎᒪᔾᔪᑕᐅᔪᕕᓂᕐᓂ 

(97–100) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ ᕿᒥᕐᕈᔭᐅᑎᑦᑎᔪᑦ 
ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᐱᔾᔪᑎᒋᓪᓗᒍ ᐊᓯᔾᔨᖅᐸᓪᓕᐊᓂᕆᔭᖓ 
ᐱᓕᕆᖃᑎᖃᕐᓂᖏᓐᓂ ᓄᓇᕗᑦ ᒐᕙᒪᒃᑯᓐᓂ, ᑮᓇᐅᔭᓂ ᐊᐅᓚᑦᑎᔨᐅᔪᑦ 
ᑲᑎᔨᖏᓐᓄᑦ, ᒥᓂᔅᑕᐅᑎᓂ ᐊᒻᒪᓗ ᒐᕙᒪᒃᑯᑦ ᑎᒥᖁᑎᒋᔭᖏᑦᑕ 
ᑲᑎᒪᔨᖏᓐᓄᑦ. ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔾᔪᑎᒃᓴᖏᓐᓂ, 
ᑲᑎᒪᔾᔪᑕᐅᔪᕕᓂᕐᓂ ᐊᒻᒪᓗ ᐃᓱᒪᓕᐅᕈᑕᐅᔪᓂ ᐸᐸᑐᐃᑦᑎᐊᖃᑦᑕᕐᒪᑕ 
ᑯᐊᐳᕇᓴᐅᔪᑦ ᐊᖓᔪᖃᐅᑎᑦ ᑲᑎᒪᕋᓛᖏᓐᓂ ᐊᒻᒪᓗ ᑖᒃᑯᐊ ᑲᑎᒪᔾᔪᑎᑦ, 
ᑲᑎᒪᔾᔪᑎᕕᓂᓪᓗ ᐊᒻᒪ ᐃᓱᒪᓕᐅᕈᑎᕕᓂᖏᑦ 
ᑐᓂᐅᖃᖅᑕᐅᑦᑎᐊᓲᖑᓪᓗᑎᒃ ᑲᑎᒪᓚᐅᖅᑎᓐᓇᒋᑦ. ᐃᒡᓗᓕᕆᔨᕐᔪᐊᒃᑯᑦ 
ᕿᒥᕐᕈᓂᐅᓴᔪᑦ ᐊᖓᔪᖃᐅᑎᑦ ᑲᑎᒪᔨᕋᓛᖏᓐᓂ 
ᐅᖃᖃᑎᒌᒍᓐᓇᕐᕕᐅᓲᖑᖕᒪᑦ ᐊᒻᒪᓗ ᑯᐊᐳᕇᓴᒃᑯᑦ 
ᓇᒧᖓᖅᐸᓪᓕᐊᔭᕆᐊᖃᕐᒪᖔᑕ ᑐᑭᒧᐊᒍᑎᓕᐅᓲᖑᖕᒪᑕ. 
ᐃᒡᓗᓕᕆᔨᕐᔪᐊᒃᑯᑦ ᐸᐸᑦᑎᖃᑦᑕᖅᑐᑦ ᑐᓂᐅᖃᐃᓲᖑᓪᓗᑎᒃᓗ 
ᑲᑎᒪᔾᔪᑎᒃᓴᓂ, ᑲᑎᒪᔾᔪᑎᕕᓂᕐᓂ ᐊᒻᒪᓗ ᖃᓄᐃᓕᐅᕈᑕᐅᔭᕆᐊᓕᖕᓂ 
ᑕᕝᕙᓃᑦᑐᐃᓐᓇᐅᑎᓪᓗᒋᑦ ᐊᖓᔪᖃᐅᑎᐅᔪᑦ ᑲᑎᒪᔨᕋᓛᖏᑦ (ᐅᖃᒪᔭᖕᓃᑦ) 
ᐊᒻᒪᓗ ᐅᔾᔨᖅᓱᖅᑎᐅᓪᓗᑎᒃ ᖃᐅᔨᒪᓇᓱᐊᖅᑎᐅᓪᓗᑎᒃ 
ᖃᓄᐃᑉᐸᓪᓕᐊᓂᕆᔭᖏᓐᓂ ᖃᓄᐃᓕᐅᕈᑕᐅᖁᔭᐅᓯᒪᔪᑦ. ᐃᓱᒪᓕᐅᕈᑕᐅᔪᑦ 
ᑖᒃᑯᑎᒎᓇ ᑎᑎᕋᖅᑕᐅᓯᒪᖃᑦᑕᖅᑐᑦ ᐅᕝᕙᓘᓐᓃᑦ ᓯᕗᒧᐊᒃᑎᑕᐅᓲᖑᔪᑦ 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᖏᓐᓄᑦ ᓈᒻᒪᒋᔭᐅᖁᓪᓗᒋᑦ. 

108. ᐃᒡᓗᓕᕆᔨᕐᔪᐊᒃᑯᑦ 

• ᓇᓗᓇᐃᖅᓯᑦᑎᐊᓪᓗᐊᖅᑐᑦ 
ᖃᐅᔨᒃᑲᐃᔾᔪᑎᓂᒃ ᐊᑐᖅᑕᐃᔭᕆᐊᓕᖕᓂᒃ 
ᓇᐅᑦᑎᖅᓱᖅᑕᐅᓂᖏᓐᓂᒃ ᑎᑭᐅᔾᔨᕙᓪᓕᐊᓃᑦ 
ᑎᑭᐅᑎᔭᐅᓇᓱᒃᑐᓄᑦ ᐊᒻᒪ ᓂᕆᐅᒋᔭᐅᔪᓄᑦ 
ᓴᖅᑭᓐᓂᐊᖅᑐᓂ,  

• ᐅᓂᒃᑳᓕᐅᖃᑦᑕᓪᓗᐊᖅᑐᑦ 
ᑎᑭᐅᔾᔨᕙᓪᓕᐊᓂᕐᓂᒃ ᐃᓗᐊᓂ ᓯᓚᑖᓂᓗ 
ᐊᑐᖅᑕᐅᖃᑦᑕᕐᓂᐊᕐᒪᑕ; ᐊᒥᒪ 

• ᑭᖑᕙᙱᑦᑐᓂᒃ ᓇᒃᓯᐅᔾᔨᕙᒡᓗᑎᒃ 
ᐅᓂᒃᑳᓕᐊᓂᒃ ᐃᓚᐅᖃᑕᐅᔪᓄᑦ 
ᖃᓄᐃᓕᐅᕈᑕᐅᔪᓂ ᓴᖅᑭᑦᑐᑦ ᒥᒃᓵᓄᑦ. 

(102–107) 

ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᑐᑦ ᐊᑐᓕᖁᔭᐅᔾᔪᑎᒥ 
ᐱᓕᕆᑦᑎᐊᕆᐊᖃᕐᓂᖏᑦ ᐊᒻᒪᓗ ᖃᐅᔨᒪᓇᓱᑦᑎᐊᕆᐊᖃᕐᓂᖏᑦ 
ᐅᓂᒃᑳᕆᔭᒃᓴᐅᖁᓪᓗᒋᑦ ᐱᒻᒪᕆᐅᓂᖓᓂ. ᐃᒡᓗᓕᕆᔨᕐᔪᐊᒃᑯᑦ 
ᖃᐅᔨᓴᕐᓂᐊᖅᐳᑦ ᖃᓄᐃᓕᐅᖁᔭᐅᓯᒪᖕᒪᖔᖏᓐᓂ 
ᐃᓕᐅᖃᖅᑕᐅᔪᓐᓇᖅᑐᓂᒃ ᐱᓕᕆᐊᖏᓐᓄᑦ ᑐᕌᒐᐅᔪᓄᑦ, 
ᐱᓕᕆᑦᑎᐊᕐᓂᖏᓐᓄᑦ ᓇᓗᓇᐃᒃᑯᑕᒃᓴᓄᑦ, ᐱᔭᕆᐊᓕᖏᓐᓂ 
ᐱᕙᓪᓕᐊᑦᑎᐊᕋᓗᐊᕐᒪᖔᑕ ᓇᓗᓇᒃᑯᑕᖏᓐᓂ 
ᑎᑭᑦᑎᑦᑎᐊᖃᑦᑕᕋᓗᐊᕐᒪᖔᑕ, ᐊᒻᒪᓗ ᐅᓂᒃᑳᖃᕐᓗᑎᒃ ᐊᕐᕋᒍᑕᒫᑦ 
ᑖᒃᑯᓄᖓ ᐱᖃᖅᑎᐅᖃᑕᐅᔪᓄᑦ ᑐᕌᒐᖏᓐᓂ 
ᐅᐸᒍᑎᑦᑎᐊᓚᐅᕈᓗᐊᕐᒪᖔᑕ. 

